
ዜናዜና

ንሕዝቡላህ ዝፈጠረ  . . .ንሕዝቡላህ ዝፈጠረ  . . . ንክሽቦ ጓል ኣንስተይቲ . . .ንክሽቦ ጓል ኣንስተይቲ . . . መንእሰይ ምዃን የገድሰኒ ኣሎመንእሰይ ምዃን የገድሰኒ ኣሎ ዙር ሩዋንዳ፡ ካልኣይ መድረኹ ዙር ሩዋንዳ፡ ካልኣይ መድረኹ 
ኣሰላሲሉኣሰላሲሉ

ዕርቂ ምስ ሓቀኛ ታሪኽ
 ቪርጂል ዝተባህለ ገጣሚ፡ ኣብ መንጎ 29-19 ዓመት ቅድሚ ልደተ ክርስቶስ 
“ኤነይድ”(Aeneid) ዘርእስቱ ንንግስነት ‘ሮማውያን’ ምስ ‘ትሮይ’ ከተኣሳስር 
ዝጸሓፎ ልቢወለድ ተራኺ ግጥሚ፡ ኣብ ኤውሮጳ ህቡብ’ዩ። ነገስታት ኤውሮጳ 
ህዝቢ ንስልጣኖም ካብ ሰማይ ዝወረደ መለኰታዊ ገይሩ ምእንቲ ክርዕሞ ከም 
‘ኤነይድ’ ዝኣመሰለ ብዙሕ ጽውጽዋያት ብክኢላታት ደረስቲ ኣጽሒፎም 
እዮም።

 ኣብ ዞባና ቀርኒ ኣፍሪቃ’ውን፡ ‘ካብ ነገስታት ኤውሮጳ ኣይንንእስን’ ብዝዓይነቱ 
ነብሰ-ምትሓት (Inferiority complex)፡ ፍሩይ፡ ጥንታውን መለኰታውን 
ንምምሳል ዝተደርሰ ጽውጽዋያዊ ትረኻታት ኣይተሳእነን። ፍሉይነቱ፡ 
ኤውሮጳውያን ሎሚ ነዚ ከምዚ ዓይነት ትረኻ’ዚ ከም ልቢወለድ ድርሰት 
ክርድእዎ ከለዉ፣ ኣብ ከባቢና ግን ከም እሙን ሃገራዊ ታሪኽ ዝቕበልዎ 
በሃማት (እንተላይ ቀለም ቀመስ መራሕትን ልሂቃንን) ገና ብብዝሒ ምህላዎም 
እዩ።  

 ጽውጽዋያዊ ታሪኽ ከባቢና፡ ቅዱሳን መጻሕፍቲ ከይተረፈ ብዘዘንብዕ ረሲእነት 
እተደርሰ’ዩ። ሕሉፍ ሓሊፉ ሓንቲ ሃገር ካብ ካልኦት ፍልይቲ፡ ስማ እተቐደሰ፡ 
ዶባ ብፈጣሪ እተኸለለ ኣምሲሉ ህዝቢ ከደንቊር ዝፍትን’ዩ። ገሊኡ፡ ኣብ ሓደ 
መዋእል ታሪኽ፡ ኣብ ፍሉይ ከባቢ ዓንቢቡ ዝጠፍአ ጥንታዊ ስልጣነ፡ ከም 
በይናዊ ታሪኽ ናይቲ ሕጂ ኣብኡ ዝነብር ዘሎ ህዝቢ ገይሩ ዘቕርብ’ዩ። ገሊኡ 
እውን፡ ኣብ ኣፍሪቃ ሃገር ዝበሃል ዘይፍለጥ እንከሎ፡ በብኸባቢኡ እናተላዕሉ 
ንሓድሕዶም ዝዋረሩ ዝነበሩ፡ ዓመጽቲን ገፋዕቲን መሳፍንቲን ሃጸያትን፡ ከም 
ሓለውቲ ዶብ ጥንታዊት ሃገር ገይሩ ንመሃይማን ታሪኽ ከእምን ዝፍትን’ዩ። 
እዚ ብኣእምሮ ሰባት ዘላግጽ ትረኻታት፣ ንገለ ህዝብታት ዞባና “ኣፍራስና ማይ 
ባሕሪ ይሰትዩ ነይሮም፡ ግዝኣትና ስግር ባሕሪ ክሳብ መን’ዶ በልዎ ይበጽሕ 
ነይሩ” ብዝዓይነቱ ናይ ታሪኽ ህውተታ ኣደንቊሩ፡ ክሳብ ሕጂ ዕዳ ኮይኑዎም 
ይርከብ። 

 ‘ሃገር’ ዝብል ኣምር ብደረጃ ዓለም’ውን እንተኾነ ካብ 400 ዓመታት 
ዝሓልፍ ዕምሪ የብሉን። ኣብ ኣፍሪቃ እሞ ከኣ፡ ድሕሪ 1885 ውዕል በርሊን 
ምስ መግዛእቲ ኤውሮጳ ዝመጸ እዩ። ቀርኒ ኣፍሪቃ ካብ ካልእ ከባቢታት 
ኣፍሪቃ ዝተፈልየ ታሪኽ ነይሩዎ ኢሉ ዝሓስብ፡ ታሪኻዊ ንቕሓት ዘይብሉ 
ጥራይ’ዩ። ኤውሮጳዊ መግዛእቲ እንተዘይመጽእ፡ ኣብ ዞባና ኮነ ኣብ መላእ 
ኣህጉር ኣፍሪቃ ሃገራት ንክፍጠራ ነዊሕ ግዜ ምወሰደ። እዚ ሕጂ ዘሎ ካርታ 
ድማ ብርግጽ ካልእ መልክዕ ምሓዘ። 

 ነዚ ስነፍልጠታዊ ታሪኻዊ ሓቂ ምቕባል ዝፈርሕ፡ ኣብ ጽውጽዋይ 
ዝተሸጐጠ ድንጉር ትረኻታት፡ ነቶም ከም ውጽኢት መግዛእቲ ኣብ ሓንቲ 
ሃገር ዝተጠምሩ ህዝብታት ንሓድሕዶም ኮነ ምስ ጎረባብቲ ህዝብታት ብሰላም 
ከይነብሩ ስኒት እናኸልአ፡ ሓደ ካብ ጠንቂታት ቅልውላዋት ቀርኒ ኣፍሪቃ 
ኮይኑ ጸኒሑ ኣሎ። ህዝብታት ቀርኒ ኣፍሪቃ እምበኣር፡ ካብዚ ዘለውዎ ጸገምን 
ድሕረትን ዘየዕርፍ ግጭታትን ክላቐቑ፡ ቅድም ቀዳድም ምስ ሓቀኛ ታሪኽ 
ክዕረቑ የድልዮም። ድንቊርና ወጊድ ኢሎም ክዉን ታሪኽ ክቕበሉ፡ መገዲ 
ሰላም፡ ሕውየትን ዕዉት መስርሕ ህንጸት ዘመናዊ ሃገርን’ዩ። 

 ሃገርነት ኤርትራ፡ ኣብ ከባቢና ዝሓየለን ዝሰመረን ዘቕንእን ክኸውን ዝኸኣለ፡ 
ህዝቢ ኤርትራ፡ ውድዓውን ስነፍልጠታውን ትንተና ታሪኽ ዝሰረቱ ዘመናዊ 
ሃገር፣ ብቅኑዕ ታሪኻዊ ንቕሓት ንትሕተ ሃገራውነት ጸብለል ዝበለ ሓድነት፣ 
ከም ውጽኢቱ ልዑል ሃገራውነት ዝሕላገቱ ብሉጽ ሃገራዊ ትካላት ጸጥታን 
ሰራዊትን ክፈጥር ስለዝበቕዐ’ዩ። ሰላምን ርግኣትን ዝፈጠረ ታሪኻዊ ንቕሓት 
ኤርትራውያን ንካልኦት ህዝብታት ዞባና ኣርኣያ እዩ። ብናይ ሓሶት ታሪኽ 
ዝፈርስ እምበር ዝህነጽ ሃገር የለን።  

                            ቦርድ ክፍሊ ጋዜጣ ቦርድ ክፍሊ ጋዜጣ

ዞባ ማእከል - ናብ ቈልዑ ዝቐንዐ ባህላዊ መደብ ቀሪቡ
ብምትሕብባር ኮሚሽን ባህልን ስፖርትን 

ጨንፈር ትምህርቲ ዞባ ማእከልን 

ዝተወደበ፡ ናብ ተመሃሮ መባእታ ዝቐንዐ 

ባህላዊ መደብ፡ ብ23 ለካቲት ኣብ ኣስመራ 

- ሜዳ ባሕቲ መስከረም ቀሪቡ።

እቲ ንክልተ ሰዓታት ዝቐጸለ መደብ፡ 

ብጉጅለታት ፍዮሪና፡ ሃለው ቈልዑ፡ 

ሜራስን ጉጅለ ድራማ ምስሊን ዝተዳለወ 

እናምሃረ ዘዘናግዕ መዛሙር፡ ደርፍታትን 

ድራማታትን ዘጠቓለለ ነይሩ።

እቲ መደብ፡ መቐጸልታ ናይ’ቲ ኣብ 

ዝሓለፈ ዓመት ኣብ ጽምብል መዓልቲ 

ናጽነት ዝተኻየደ ስነ-ጥበባዊ ምርኢት 

ከምዝዀነ ተገሊጹ።

ብኻልእ ወገን፡ ማሕበረኮም መዓስከር 

ደንደን፡ “ንህዳሰ መዓስከር ደንደን’’ 

ብዝብል ቴማ፡ ብ23 ለካቲት ሳልሳይ 

ጉባኤኡ ኣቃኒዑ።

ኣቦ-መንበር ማሕበረኮም ሌተናል 

ኮሎኔል ብርሃነ በዅረጽዮን፡ ብመንጽር 

ዕላማታትን ተልእኾታትን ናይ ዝተሰላሰለ 

መደባት ጸብጻብ ኣቕሪቡ።

ኣብ ወርሒ ጥሪ 2016 ወግዓውነት 

ዝለበሰ ማሕበረኮም መዓስከር ደንደን፡ 

ጐኒ-ጐኒ’ቲ ተጠርኒፍካ ዝግበር ሓድሕድ 

ምትሕግጋዝ፡ ኣብ ማእቶታዊ ወፈራታት 

ምግራብ፡ ልግሲ ደም፡ ስነ-ጥበባዊ ስራሓት፡ 

ምቛም ህዝባዊ ቤት-ንባብን ስፖርታዊ 

ንጥፈታትን ዝምስገን ዕማም ከምዘካየደ፡ 

ኣብ’ቲ ኣጋጣሚ ተገሊጹ።

ማሕበር ሕርሻዊ-ንግዲ ደቂ ኣንስትዮ ኤርትራ 
ሃገራዊ ዋዕላ ኣቃኒዑ

ማሕበር ሕርሻዊ-ንግዲ ደቂኣንስትዮ 
ኤርትራ፡ “ገምጋም ጉዕዞና፡ መማእዘኒ 
መጻኢና” ብዝብል ቴማ፡ ብ21 ለካቲት 
ኣብ ኣዳራሽ ሃገራዊ ኮንፈደረሽን 
ሰራሕተኛታት ኤርትራ፡ ሃገራዊ ዋዕላ 
ኣቃኒዑ። 
ኣደ-መንበር ማሕበር ወ/ሮ ኣብርሀት 

ሃብተገርግሽ ኣብ ዘስመዓቶ ቃል፡ እቲ ዋዕላ፡ 
ጉዕዞ 20 ዓመታት ማሕበር ንምግምጋም፣ 
ዝተጐናጸፎም ዓወታት ንምንጽብራቕ፣ 
ከምኡ’ውን ዘለውዎ ብድሆታት ኣለሊኻ 
ፍታሕ ንምእንፋት ዝዓለመ ከምዝዀነ 
ሓቢራ።
ሚኒስተር ሕርሻ ኣቶ ኣረፋይነ 

በርሀ ብወገኑ፡ ማሕበር ሕርሻዊ-ንግዲ 
ደቂኣንስትዮ ኤርትራ ኣውጺእዎ ዘሎ ናይ 
ሰለስተ ዓመታት ስትራተጅያዊ ውጥን 
ኣብ ግዜኡ ክትግበር፣ ንዕብየት ማሕበር 
ድማ በብዓውዱ ቀጻሊ ስልጠናታት 
ክውደብ ብምዝኽኻር፡ ኣብ መስርሕ 
“ውሑስን መኣዛውን መግቢ ንኹሉ፡ 

ኣብ ኩሉ!” እጃሙ ከበርክት ትጽቢት 
ከምዝግበር ኣገንዚቡ።
ማሕበር ኣብ ወሰኽ-ክብሪ፡ ከምኡ’ውን 

ውሑስ ኣተዓሻሽጋ ፍርያት ኣምጺእዎ 
ንዘሎ ለውጢ ብምምጓስ፡ ዝያዳ ክደፍኣሉ 
ዘዘኻኸረ ሚኒስተር ኣረፋይነ፡ ዝርግሐኡ 
ናብ ኩለን ዞባታት ከስፍሕ ብምልባው፡ 
ሚኒስትሪ ሕርሻ ከም ወትሩ ኣብ ጐድኑ 
ከምዘሎ ኣረጋጊጹ።
ኣብ’ቲ ዋዕላ፡ ንገስጋስ ማሕበር፣ ንጥፈታት 

ምርባሕ ንህቢ፡ ደርሁ፡ መዓርን ቃንጥሻን፣ 
ምፍራይን ምምስራሕን ጸባ፣ ወሰኽ ክብርን 
መዐሸጊ ሕላገትን፣ ከምኡ’ውን ኣበርክቶን 
ተመክሮን መደብ ውህለላን ንኡስ ልቓሕን 
(መውል) ኣብ ምድንፋዕ መደባት ማሕበረ 
ዝምልከት ወረቓቕቲ ቀሪቡ። 
ተሳተፍቲ ድሕሪ ዘካየድዎ ዘተ፡ 

ማሕበር ዝርግሐኡ ናብ ዞባታት ከስፍሕ፣ 
ተራ ዝምልከቶም መሻርኽቲ ንምዕዛዝ 
ክሰርሕ፣ መስርሕ ምምስራሕ ፍርያት 
ንምቅላል ምስ መሃዝትን ሰናዕትን ዝምድና 

ክፍጠር፣ ከምኡ’ውን ሕቶ ውሑስ 
ተጠቃምነት መሬት ንሕርሻዊ ልምዓትን 
መሸጢ ፍርያትን ኣቓልቦ ክወሃቦ ዝብል 
ርእይቶታት ሂቦም።
ኣብ’ቲ ኣጋጣሚ፡ ኣብ ሕርሻዊ ፍርያትን 

ምሕደራን ዘተኰረ፡ ብሃገራዊ ኮንፈደረሽን 
ሰራሕተኛታት ኤርትራ ኣብ እተዋህበ ናይ 
ክልተ ሰሙን ስልጠና ንዝተሳተፋ ኣባላት፡ 
ወረቐት ምስክር ተዓዲሉ። 
ኣብ’ቲ ዋዕላ፡ ላዕለዎት ሓለፍትን 

ክኢላታትን ሚኒስትሪ ሕርሻ፡ ሃገራዊ 
ኮንፈደረሽን ሰራሕተኛታት ኤርትራ፡ 
ብዓል-ስልጣን ኣግራብን እንስሳ ዘገዳምን፡ 
ክፍልታት ሕርሻን መሬትን ኣብ 
ምምሕዳራት ዞባታት፡ ቤት-ምኽሪ ንግዲ 
ኤርትራን ካልኦት መሻርኽትን ተሳቲፎም 
ነይሮም። 

ማሕበር ሕርሻዊ-ንግዲ ደቂኣንስትዮ 
ኤርትራ፡ ኣብ 2003 ዝተመስረተ ሃገራዊ 
ማሕበር እዩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ዜና

ግዝግዛ - መጠን ወሊድ ኣብ ትካል ጥዕና ዕብየት ከምዘርኣየ ተገሊጹ
ኣብ ግዝግዛ - ንኡስ ዞባ ሓመልማሎ 

ተመዝጊቡ ዘሎ ልዑል መጠን ወሊድ 
ኣብ ትካል ጥዕና፡ ፍረ ናይ’ቲ እናበረኸ 
ዝመጸ ንቕሓትን ተጠቃምነት መጸብዪ 
ነፍሰ-ጾራትን  ከምዝዀነ ተገሊጹ።
ሓላፊ መደበር ጥዕና ግዝግዛ ነርስ ዓድል 

መሓመድ ኣብ ዝሃቦ ሓበሬታ፡ ኣብ 2024 
ኣብ’ታ ትካል ጥዕና ካብ ዝሓረሳ 282 
ኣደታት፡ እተን 159 ኣብ መጸበዪ ነፍሰ 
ጾራት ምክትታል ክግበረለን ዝጸንሓ 
ምዃነን ኣብሪሁ።

ኣብ ሃበሮ፡ ሓጋዝን ደቡብ ደንካልያን ምርጫ ኣመሓደርቲ ከባቢ ተኻዪዱ

ኣብ ዞባ ዓንሰባ - ንኡስ ዞባ ሃበሮ፡ ካብ 12 
ክሳብ 21 ለካቲት ኣብ 8 ምምሕዳራት 
ከባቢ - ምርጫታት ኣመሓደርቲ፡ ኣካየድቲ 
ስራሕን ኣነባበርቲ ዓድን ተኻዪዱ።
ኣመሓዳሪ ናይ’ቲ ንኡስ ዞባ ኣቶ ፍትዊ 

ገብረመስቀልን ጸሓፊ ህግደፍ ኣቶ ሙሳ 
ዓብዱራሕማንን፡ ኣቐዲሙ ዝተገብረ 
ምድላዋትን ጐስጓሳትን ኣብ ዓወት ናይ’ቲ 
ምርጫ ልዑል ተራ ከምዝነበሮ ብምግላጽ፡ 
እቶም ዝተመርጹ ምምሕዳራውን 
ልምዓታውን መደባት ንምዕዋት ኣበርቲዖም 
ክሰርሑ ተላብዮም።
እቶም ሓደስቲ ኣመሓደርትን ኣካየድቲ 

ስራሕን ብወገኖም፡ ህዝቢ ንዘንበረሎም 
እምነት ብስራሕን ልምዓትን ንምርግጋጽ 
ኣበርቲዖም ከምዝሰርሑ ኣረጋጊጾም።
ብኻልእ ወገን፣ ኣብ ንኡስ ዞባ ሓጋዝ፡ 

ብ30 ጥሪ ዝፈለመ ምርጫ ኣመሓደርቲ 
ከባብን ኣካየድቲ ስራሕን፡ ብ18 ለካቲት 
ተዛዚሙ።
መስርሕ ምርጫ ቅድሚ ምጅማሩ ዘድሊ 

ጎስጓሳት ከምእተኻየደ፣ ከም ውጽኢቱ 
ድማ ዕዉትን ኣድማዕን ምርጫ ከምዝነበረ፡ 
ኤሪና ዝተወከሰቶም ነበርቲ ገሊጾም።

ኣመሓዳሪ ንኡስ ዞባ ሓጋዝ ኣቶ እድሪስ 
መሓመድ ኣብ ዝሃቦ ሓበሬታ፡ እቲ 
ምርጫ ኣብ ምምሕዳራት ከባቢ ሸበቕ፡ 
ዓድ-ዑመር፡ ዓድ-ኣረይ፡ ኣሸራ፡ ሓሽሻይ፡ 
ባዶብ፡ ፋና፡ ዓድ-ፋካይ፡ ኣወንጀሊ፡ ግላስ፡ 
እንጭናቅ፡ ኢዳምር፡ ከምኡ’ውን ኣብ 
ከተማ ሓጋዝ ኣብ ዓዳለትን ሓርነትን 
ብጠቕላላ ኣብ 14 ምምሕዳራት ከባቢ 
ከምእተሰላሰለ ኣብሪሁ።
ኣቶ እድሪስ ኣስዒቡ፡ ኣብ’ቲ ምርጫ 

ሓንቲ ጓልኣንስተይቲ እትርከቦም 14 
ኣመሓደርቲ፡ 13 ደቂ-ኣንስትዮ ዝርከብኦም 
14 ኣካየድቲ ስራሕን 24 ደቂኣንስትዮ 
ዝርከብኦም 67 ኣነባበርቲ ዓዲን 
ከምእተመርጹ ኣፍሊጡ።
እዚ ከም’ዚ ኢሉ እንከሎ፡ ኣብ ንኡስ ዞባ 

ደቡብ ደንካልያ፡ ኣብ 10 ምምሕዳራት 
ከባቢ ምርጫ ኣመሓደርቲ፡ ኣካየድቲ 
ስራሕን ኣነባበርቲ ዓድን ተኻዪዱ።
ኣብ’ቲ ካብ 13 ክሳብ 23 ለካቲት 

ዝተኻየደ ምርጫ፡ ኣብ ሰለስቲኡ ምድባት 
37 ደቂኣንስትዮ ዝርከብኦም 111 
ከምእተመርጹ፡ ኣካያዲ ስራሕ’ቲ ንኡስ ዞባ 
ኣቶ ኢብራሂም ኑር ሓቢሩ። 
ኣቐዲማ ብደረጃ ንኡስ ዞባ ዝቘመት 

ኮሚቴ ምርጫ፡ ኣብ ኩሉ ከባቢታት 
ዝገበረቶ ንዕላማን ኣገባባትን ምርጫ ዘነጽር 
ጎስጓሳት፡ መረጽትን ተመረጽትን እኹል 

ሓበሬታ ቀሲሞም ክጸንሑ ከምዝሓገዘ 
ብምጥቃስ፡ ንዝተራእየ ዝነኣድ ተሳትፎ 
መጒሱ።

ንኡስ ዞባ ደቡብ ደንካልያ፡ ኣብ 10 
ምምሕዳራት ከባቢን 49 ዓድታትን፡ 
ኣስታት 30 ሽሕ ህዝቢ ኣለዎ።

ነፍሰ-ጾራት ክልተ ወርሒ ምስ ተረፈን 
ኣብ መጸበዪ ነፍሰጾራት ኰይነን ኩነታት 
ጥዕናአን ከምዝከታተላ ንምግባር ሓያል 
ጻዕሪ ከምዝካየድ ዝሓበረ ነርስ ዓድል፡ ከም 
ውጽኢቱ ኣብ 2023 ኣስታት 260 ዝነበረ 
መጠን ሕርሲ ኣብ ትካል ጥዕና፡ ኣብ 
2024 ናብ 282 ከምዝደየበ ኣፍሊጡ።
ንትሕቲ ሓሙሽተ ዓመት ህጻናት፡ 

ከምኡ’ውን ንጎራዙትን ኣብ ናይ ወሊድ 
ዕድመ ንዝርከባ ኣደታትን ብሓፈሻ 12 
ዓይነታት ክታበት ከምዝወሃብ ጠቒሱ 

ፎሮ - ተሳትፎ ኣብ መኣዲ ትምህርቲ ዝምስገን 
ዕብየት የመዝግብ ኣሎ

ኣብ ንኡስ ዞባ ፎሮ፡ ተሳትፎ ተመሃሮ 
ኣብ መኣዲ ትምህርቲ ዝምስገን ዕብየት 
የመዝግብ ከምዘሎ፡ ሓላፊ ኣብያተ-
ትምህርቲ ናይ’ቲ ንኡስ ዞባ መምህር 
እስማዒል ዓሊ ገሊጹ።
ዝርግሐ ኣብያተ-ትምህርቲ ንምስፋሕ 

ብዝተኻየደ ጻዕሪ፡ ተሳትፎ ተመሃሮ 
ኣብ ቅድመ-ትምህርቲ፡ መባእታን 

ን/ዞባ ዓዲ-ዃላ - ኣፍልጦ ሕጊ 
ንምዕባይ ኣስተምህሮ ተዋሂቡ

ኣብ ንኡስ ዞባ ዓዲዃላ፡ ኣፍልጦ ሕጊ 
ብምዕባይ ገበን ንምክልኻል ዝዓለመ 
ኣስተምህሮ ብ20 ለካቲት ንነበርቲ 
እንዳገርግስ ተዋሂቡ።
ኣዛዚ መደበር ፖሊስ ንኡስ ዞባ ዓዲዃላ 

ተለንተ ኣንገሶም ኣብርሃ ኣብ መግለጺኡ፡ 
ሕጊ ዘይምፍላጥ ካብ ተሓታትነት 
ከምዘየናግፍ ብምጥቃስ፡ ኩሉ ኣካል 
ሕብረተሰብ ንቕሓቱ ብምብራኽ ገበን 
ኣብ ምክልኻልን ገበነኛታት ኣብ ምቅላዕን 
ምትሕብባሩ ከዛይድ ጸዊዑ።
ወለዲ ንጥፈታት መንእሰያት ደቆም 

ክከታተሉ፡ ከምኡ’ውን ካብ ገበናትን 
በደላትን ንኽርሕቁ ክምዕዱ ዘዘኻኸረ 
ተለንተ ኣንገሶም፡ መንእሰያት ድማ ብሩህ 
መጻኢ ንኽህልዎም ክብርታትን ስነ-

ድማ፡ ኣብ ትካል ጥዕናን ብመልክዕ 
ወፍርን ዘካይድዎ መደባት ክታበት፡ ኣዝዩ 
ውጽኢታዊ ከምዝዀነ ኣረዲኡ።
ነርስ ዓድል ኣብ መወዳእታ፡ ካብ 

መፋርቕ 2024 ኣገልግሎት ላቦራቶሪ 
ብምጅማሩ፡ ነበርቲ ካብ ብዙሕ ሃልክን 
ድኻምን ከምእተገላገሉ ብምሕባር፡ ኣብ’ዚ 
ዓመት’ዚ ምስ ናይ ስራሕ መሻርኽትን 
ህዝብን ብምውህሃድ ብርክት ዝበለ 
መደባት ንምዕማም ውጥን ከምዘሎ 
ገሊጹ።

ማእከላይን ደረጃ ብገምጋም ብ8 
ሚእታዊት፣ ናይ ደቂኣንስትዮ ድማ 
ብልዕሊ 11 ሚእታዊት ዕብየት 
ከምዘርኣየ ኣረዲኡ።
ስሉሳዊ ዝምድና ኣብ ምሕያል 

መስርሕ ምምሃርን ምስትምሃርን ልዑል 
ኣበርክቶ ከምዘለዎ ዝሓበረ መምህር 
እስማዒል፡ ተሳትፎ መምህራንን ወለዲን 

ምግባርን ሕብረተሰቦም ብግቡእ ክወርሱ 
ተማሕጺኑ።
ሓላፊ ምክልኻል ገበን ኣቶ ዮናስ 

ተስፋልደት ብወገኑ፡ ኣብ ዝሓለፈ 
ዓመት ኣብ’ቲ ንኡስ ዞባ 201 ገበናትን 
233 በደላትን ከምእተመዝገበን ዘድሊ 
ሕጋዊ ስጉምቲ ከም እተወሰደን 
ብምሕባር፡ ወለዲ ማዕረ’ቲ ጠለባት ደቆም 
ንምምላእ ዝገብርዎ ጻዕሪ፡ ብእሩም ስነ-
ምግባር ንምኹስኳሶም ብሓላፍነት ክዓዩ 
ኣዘኻኺሩ።
ኣቶ ዮናስ ወሲኹ፡ ገበናት ኰነ በደላት 

ሰላም ሕብረተሰብ ዝዘርጉን ቁጠባ 
ዘዕንዉን ከምዝዀኑ ብምሕባር፡ ዜጋታት 
ሕግታት ክፈልጡን ተማእዛዝነት ንሕጊ 
ክህልዎምን ተማሕጺኑ።

ክሕይል ኣዘኻኺሩ።
ኣብ ምምሕዳር ንኡስ ዞባ ፎሮ 

ሓላፊ ኣሃዱ ማሕበራዊ ኣገልግሎት 
ኣቶ ዘርእዝጊ ነማርያም ኣብ ዘስመዖ 
መዛዘሚ ቃል፡ ገስጋስ ትምህርቲ 
ንምሕያልን ብቕዓት ተመሃሮ ክብ 
ንምባልን፡ ውህደት ናይ ኩሎም ኣካላት 
ወሳኒ ከምዝዀነ ኣገንዚቡ።

ሃ/ማ/ሓ/ስ/ኲ/ኤ፡ ንኣባላቱ ልቓሕ ሂቡ
ሃገራዊ ማሕበር ሓርበኛታት ስንኩላን 

ኲናት ኤርትራ፡ ብ19 ለካቲት ን11 ኣባላቱ 
440 ሽሕ ናቕፋ ብመልክዕ ልቓሕ ሂቡ።
ተጠቀምቲ ናይ’ቲ መደብ፡ 7 ካብ ዞባ 

ማእከል፡ 4 ድማ ካብ ዞባ ደቡብ ክዀኑ 
ከለዉ፡ ኣብ ምርባሕ ከብትን ልምዓት 
ጀራዲንን ዝተዋፈሩ ምዃኖም፡ ሓላፊ 

ጨንፈር ማሕበር ዞባ ማእከል ኣቶ ሃብተ 
ተስፋሚካኤል ሓቢሩ።
ኣቦ-መንበር ሃገራዊ ማሕበር ሓርበኛታት 

ስንኩላን ኲናት ኤርትራ ኣቶ ፍስሃየ 
ተስፋሚካኤል ኣብ ዝሰመዖ ቃል፡ እቲ 
ዝተዋህበ ልቓሕ ንነፍሲ-ወከፎም 40 
ሽሕ ናቕፋ ከምዝዀነ ብምጥቃስ፡ ኣብ 

ግቡእ መዓልኡ ከውዕልዎን ኣብ ምምላሱ 
ሓላፍነታውያን ክዀኑን ተላብዩ።
ተጠቀምቲ ብግደኦም፡ ማሕበር 

ንዝገብረሎም ዘሎ ሓገዛት ብምምስጋን፡ 
ብግቡእ ተጠቒሞም ኣብ መነባብሮኦም 
ለውጢ ንምምጻእን ልቓሖም ኣብ መዓልቱ 
ንምምላስን ከምዝጽዕሩ ሓቢሮም።

ንሕዝቡላህ ዝፈጠረ ፖለቲካዊ ሕግታት ሊባኖስ

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

ኣብ ዝሓለፈ ሰንበት ኣብ ሊባኖስ ዝወዓለ 
ቀብሪ መራሒ ውድብ ሕዝቡላህ ሓሰን 
ነስረላህ፡ ካብ ውሽጢ ሊባኖስን ካብ ከባቢ 
ሃገራትን ብኣሽሓት ዝቝጸር ቀባሮ ስሒቡ 
ውዒሉ። ኣብ ሰኑይ ከኣ ናይቲ ድሕሪ 
ሓሰን ነስረላህ መሪሕነት እቲ ውድብ 
ተረኪቡ ዝነበረን ኣብ ውሽጢ ሒደት 
መዓልታት ዝተቐትለን ሃሽም ሳፍየዲን 
ቀብሪ ኣብ ደቡብ ሊባኖስ ከም እተኻየደ 
ተፈሊጡ። እዚ ብብርቱዕ ሓለዋ ጸጥታ 
ዝተኻየደ ቀብርታት መራሕቲ ሰልፊ 
ሕዝቡላህ፡ ድሕሪ እቲ ምስ እስራኤል 
ዝተኻየደ ናይ ምቍራጽ ተዅሲ 
ስምምዓት ብዝተረኽበ ናይ ምርግጋእ 
ኣጋጣሚ እዩ።
ኣብ ሊባኖስ ዝርከብ ብኣመንቲ ሺዓ 

ሙስሊም ዝቘመ ወተሃደራዊ ሓይሊ 
ዘለዎ ፖለቲካዊ ውድብ ሕዝቡላህ፡ ኣብቲ 
ኣብ መንጎ ሓማስን እስራኤልን ዝተወለዐ 
ውግእ ኣብ 7 ጥቅምቲ 2023 ንሓማስ 
ንምድጋፍ ካብ ሊባኖስ ናይ ከቢድ 
ኣጽዋር ደብዳብ ከካይድ ጸኒሑ። ካብ 
እስራኤል ብዝተፈነወ ግብረ መልሲ ድማ 
ብኣሽሓት ዝቝጸሩ ኣባላቱን ላዕለዎት 
መራሕቱን ከም እተቐትሉ ይፍለጥ። 
ኣብዚ ንደቡባዊ ሊባኖስ ኣዕንዩ ከቢድ 

ምምዝባል ህዝቢ ዝፈጠረ ኲናት ብዓለም 
ለኸ ገላገልቲ ብዝተኻየደ ሽምግልና 
ንግዚኡ ሃዲኡ ኣሎ።
ሕዝቡላህን እስራኤልን ብውግእ 

ዝተፈታተኑሉ ግዜ እዚ ናይ መጀመርታ 
ኣይኰነን። ኣብ 1975 ኣብ ሊባኖስ 
ዝተወለዐ ኣብ ሃይማኖት መሰረት ዝገበረ 
ሓድሕድ ውግእ ነታ ሃገር በታቲንዋ 
እንከሎ፡ እስራኤል ኣብ 1982 ንዕጡቓት 
ፍልስጤማውያን ክትሃድን ሰራዊታ 

ኣእትያ ንደቡብ ሊባኖስ እውን ሓዚኣቶ 
ጸኒሓ። ካብቶም ኣብ ሊባኖስ ዝነበሩ 
ብሃይማኖት ዝተፈላለዩ ጉጅለታት፡ 
ብኣመንቲ ሺዓ ዝቘሙ ምሊሻታት፡ 
ደቡብ ሊባኖስ ካብ እስራኤል ሓራ 
ንምውጻእ ብዝያዳ ኣድህቦ ይገብሩ ነበሩ። 
ኣብቲ ዝተገማምዐ ማሕበረሰብ ሊባኖስ፡ 
ገለ ካብ ጉጅለታት ክርስትያን ፖለቲካዊ 
ደገፍ ይህብዎ ስለ ዝነበሩ ሕዝቡላህ ከም 
ጎብለል ኰይኑ ወጺኡ።

ኣብ ሊባኖስ ብሃይማኖት ዝተጐጀሉ 
ዕጡቓት ብዘይ ንሕስያ ዝጣፍኡሉ 
ዝነበረ ኲናት ንምህዳእ፡ ወከልቲ ኣብ 
1989 ኣብ ከተማ ጣኢፍ ተኣኪቦም 
ኣብ ዘቕረብዎ ናይ ዕርቂ እማመ ድማ፡ 
ኩሎም ጉጅለታት ዕጥቆም ከራግፉ 
ሕዝቡላህ ግና ምስ ዕጥቁ ክጸንሕ 
ተሰማሚዖም። ሕዝቡላህ ድማ ንሰራዊት 
እስራኤል ኣብ 2000 ካብ ደቡብ ሊባኖስ 
ደፊኡ ምስ ኣውጸኣ ኣብታ ሃገር ጥራይ 
ዘይኰነስ ኣብ ከባቢ ማእከላይ ምብራቕ 
ዘይነዓቕ ሓይሊ ኰይኑ ተረረ። ኣብ 
ክራማት 2006 እውን ምስ እስራኤል 
ኣብ ዝተፈጥረ ዕጥቃዊ ረጽሚ ከቢድ 
ሃስያ ከውርድ ክኢሉ ነይሩ። ኣብ 
ሶርያ ኣንጻር መንግስቲ በሻር ኣልኣሳድ 
ተወሊዑ ኣብ ዝነበረ ዕጥቃዊ ተቓውሞ፡ 
ሕዝቡላህ ደጋፊ መንግስቲ ብምዃን 
ምስ ካልኦት ሓይልታት ተረባሪቡ ከም 
ዘድሓኖ ተራእዩ እዩ። ከም ሰልፊ እውን 
ኣብ ባይቶ ዘለዎ መናብር ከም ቀላሲ 
ሓይሊ ኰይኑ፡ ደጋፊኡ ዘይኰነ ቀዳማይ 
ሚኒስተር ከይምረጽ ነቲ መንግስቲ ናብ 
ዕንክሊል ከእትዎ ጸኒሑ እዩ።
ቅድሚ ዓመትን ኣርባዕተ ወርሕን ኣብ 

መንጎ ፍልስጤማውያንን እስራኤልን 
ኣብ ዝተኻየደ ግጭት ክሳተፍ ዝጸንሐ 
ሕዝቡላህ ኣብዚ እዋን ምስ ዝበዝሕ 
ዕጥቅን ሰራዊትን እኳ እንተሃለወ፡ 
ከም ቀደሙ ናይ ውግእ ሽውሃት 
ክህልዎ ኣይክእልን። ኣብታ ዝተረጋግአ 
መንግስታዊ ስርዓት ዘይብላን ብሕስራን 
ባጤራ ካብ ቀዳሞት ሃገራት ዓለም 
እትስራዕን ሊባኖስ ተመዛቢሉ ዘሎ ህዝቢ 
ኣብ ሓጺር ግዜ ናብ ንቡር ናብራ ክምለስ 
ዘለዎ ተስፋ ጸቢብ እዩ። በቲ ንብዙሕ 
ዓመታት ተዳልዩሉ ዝጸንሐን ምስ 
ሓማስ ተወሃሂዱ ዝተኻየደን ዕጥቃዊ 
ግጭት ኣብ ህዝቢ ሊባኖስ ተሓሲቡ 
ዘይፈልጥ ከቢድ ምምዝባል ፈጢሩ ኣሎ። 
ከምቲ ዓይነት ውግእ ንቐጻሊ ሓያሎ 
ዓመታት እውን ዝድገም ኣይመስልን። 
ሕዝቡላህ ኣብ ውሽጢ ሊባኖስ ኣብ ዘለዋ 
ማሕበረሰባዊ ጉጅለታት ብተዛማዲ ካብ 
ሻርነት ዝሓሸ ብምዃኑ ከም ዕጡቕ 
ሓይሊ ክቕጽል ተፈቒዱሉ። ኣብ ውሽጢ 
ሊባኖስ ዘካየዶ ናይ ምክልኻል ስርሒታት 
እውን ተኣማንነት ኣሕዲሩሉ እዩ።
ኣንጻር እስራኤል ኣብ ዝግበር ስገረዶባዊ 

ግጭት ናይ ምቕጻል ዕላማ እንድሕር 
ሃልይዎ ግና ቅድም ዝዓነወት ሃገር ኣብ 
ምህናጽ ክጽመድ ኣለዎ።

ኣብ ካልእ ሃገር ክድገም ዘይብሉ ተመኵሮ ሊባኖስኣብ ትሕቲ መግዛእቲ ፈረንሳ ዝነበረት 
ሊባኖስ ሓራ ክትወጽእ እንከላ “ሃገራዊ 
ውዕል” ዝተባህለ ንዅሎም ሃይማኖታውያን 
ጉጅለታት የዕግብ ዝተባህለ ሕጊ መንግስቲ 
ተሓንጺጹ። ስልጣን መንግስቲ ኣብ ኵሎም 
ሃይማኖታውያን ጉጅለታት ከመቓርሕ 
ተባሂሉ ዝተሓስበ ሕጊ ግና ኣብ መንጎ 
እቶም ጉጅለታት ንዘሎ ፍልልያት ዘጋድድ 
መሰረት ኰይኑ። ኩሎም ኣብ ክንዲ 
ሊባኖሳውያን ተባሂሎም ብሓንቲ ዜግነት 
ዝጽውዑ በብናይ ጉጅለ መለለዪ ሓደ 
ካብቲ ካልእ ብዝፍለየሉ መንነት ክጸዋውዑ 
ጀሚሮም። እቲ ሕጊ መንግስቲ ኣብ ክንዲ 
ንዜጋታት ዘቀራርብ፡ ዝበታትንን ፈላላዪን 
መንፈስ ዝነበሮ ሓይሊ እዩ ነይሩ።
ብመሰረት እቲ ሃገራዊ ውዕል፡ ፕረዚደንት 

ሃገር ማሮናዊ ክርስትያን፡ ቀዳማይ ሚኒስተር 
ሱኒ ሙስሊም፡ ወሃብ ቃል ባይቶ ኸኣ 
ሺዓ ሙስሊም ክሽየም ተገይሩ። ንሓያሎ 
ጨናፍር እስላምን ክርስትያንን ንዝውክሉ 
ንኣሽቱ ጉጅለታት ከኣ ከከም መጠን 
ሰዓብቶም ብመጠን ብዝሒ ሰዓብቶም 
ሽመት ተቐቢሎም። ጉጅለታት ሃይማኖታት 
ኣባላት ባይቶ እውን 6 ክርስትያን፡ ብመንጽር 
5 ሙስሊም መናብር ብምሓዝ ኣብ ባይቶ 
ብውሑድ ኣሃዝ ጸብለል ክብሉ ተገይሩ። 
ረብሓ ናይ ኩሎም ጉጅለታት ሚዛናዊ 
ብዝዀነ መሰል ንምሕላው ዝተገብረ ሕጊ፡ 
ኣብ ሓንቲ ሃገር ዝነበሩ ህዝቢ ዝጠራንፍ 
ዘይኰነስ ብስምዒት ትሕቲ ሃገር ዝበታትን 
እዩ ነይሩ። እታ ሃገር ገና ሓዳስ ውልዶ ከላ 
በቲ ዝተሓንጸጸላ መንግስታዊ ሕጊ፡ ጥርናፈ 
ዘይብሉ፡ ብሓሳብ ዝተበታተነ፡ ሓደ ራእይ 
ህልውና ሃገር ዘይብሉ ህዝቢ ሒዛ ክትጐዓዝ 
ጀሚራ።
ፖለቲካዊ ስልጣን ዘለዎም ውልቀሰባት 

ኣብ ክንዲ ንሃገር ዝውክሉ፡ ብሃይማኖት 
ዝመስልዎም ወገናት ዝኣኻኽቡሉ ዕድል 
ገይሮም ይጥቀሙሉ ነይሮም።
ኣብ ምልእቲ ሃገር ኣብ ዝነበረ መንግስታዊ 

ምሕደራ ኸኣ ካብ ‘ካልእ’ ንላዕሊ ተጠቃሚ 
ረብሓ ንምዃን ኣብ ዝፍጠር ድፍኢት 
ሓድነት ሃገር ናብ ዝተሓተ ደረጃ ክወርድ 

ክኢሉ። እቲ ኣብ መንጎ ሓደ ህዝቢ ዝነበረ 
ሓድነት ስለ ዝተበታተነ ድማ እታ ሃገር 16 
ዓመት ናብ ዝወሰደ ሓድሕዳዊ ምቅትታል 
ምእታዋ ይዝከር።
ንመጠን መናብር ባይቶ ዝውስኖ ብዝሒ 

ህዝቢ እውን እናተቐያየረ ብምኻዱ ማሕበረ 
ሰብ ሺዓ ውክልና ክውሰኾም ክጽውዑ 
ጀሚሮም። ሊባኖስ ናጻ ምስ ወጸት ድሕሪ 
ሓሙሽተ ዓመት፡ ፓላስታይን ኣብ ክልተ 
ተመቒላ እስራኤል ናጽነት ስለ ዝኣወጀት 
ድማ፡ ፍልስጤማውያን ስደተኛታት 
ብብዝሒ ኣትዮም ተቐሚጦም። እቲ 
ተኣፋፊ ሃይማኖታዊ ሚዛን ከኣ ዝገደደ 
ተዛቢዑ። ብሰንኪ ምግሃድ ሃገረ እስራኤል 
ኣብ ማእከላይ ምብራቕ፡ ዓረብ ለኸ ብሄራዊ 
ስምዒታት እናተጐሃሃረ ንሊባኖሳውያን 
ሙስሊም እውን ብብርቱዕ ይጸልዎም ነበረ።
 ካብ ጋዛ፡ ምዕራብ ገማግም፡ ካብ 

ሊባኖስን ዮርዳኖስን ዝንቀሳቐሱ ዕጡቓት 
ፍልስጤማውያንን ጉጅለታት ፈዳይንን ከኣ 
ከየባተኹ ኣብ እስራኤል መጥቃዕቲ የካይዱ 
ነበሩ። ኣብቲ ዝዓስከሩሉ ሃገራት ከኣ ኢደ 
ወነናዊ ዓብላልነት የርእዩ ብምንባሮም 

ዮርዳኖስ ነቲ ስደተኛ ህዝቢ ገዲፋ ኣብ 
1970 ንመራሕቲ ዕጡቓት ጸራሪጋ 
ሰጒጓቶም። ኣስታት ሸውዓተ ውድባት 
ዝሓቘፈ ውድብ ሓርነት ፍልስጤም ከኣ 
ኣብ ሊባኖስ ዓስከረ። ፍልስጤማውያን 
ዕጡቓት ምስ ክርስትያን ሊባኖሳውያን 
ክጋጨዉ ስለ ዝጀመሩ ድማ እቲ ጎንጺ ናብ 
ካልኦት ሊባኖሳውያን ጉጅለታት ልሒሙ። 
ኣብ 1975 ሊባኖሳውያን በብሃይማኖቶም 
ምልሻታት መስሪቶም ድማ ክኰሳተሩ 
ጀመሩ። ድሕሪ ዓመት ድማ ንምልሻታት 
ክርስትያን ንምሕጋዝ ሶርያ ሰራዊታ ኣእትያ፡ 
ክሳዕ ብድፍኢት ህዝቢ ዝወጸትሉ ግዜ 29 
ዓመት ኣብ ሊባኖስ ጸኒሓ።
ኣብ 1982 ድማ እስራኤል ብሓገዝ 

ክርስትያን ምልሻታት ናብ ሊባኖስ ኣትያ 
ንፍልስጤማውያን ዕጡቓት ኣጥቂዓ። 
ንመሪሕነት ውድብ ሓርነት ፍልስጤም 
ድማ ስጒጓቶ። እቲ ውድብ ናብ 
ኣፍሪቃዊት ሃገር ቱኒዝያ መጺኡ ድማ ቤት 
ጽሕፈት ከፊቱ። ሓደ መዓልቲ ኣብ 1985 
ግና ነፈርቲ ኲናት እስራኤል ኣገሪሀን ነቲ 
ኣብ ቱኒዝ ዝነበረ ቤት ጽሕፈት ውድብ 

ሓርነት ፍልስጥኤም ደብዲበን 60 ካብ 
ኣባላት ከም ዝቐተላ ይዝከር።
ናይ ሊባኖስ ሓድሕድ ውግእ ጭካነ 

ብዝመልኦ ምትህልላኽ ክሳብ ፈለማ 
ቴስዓታ በጺሑ ክሃድእ እንከሎ፡ ሕዝቡላህ 
ካብ ካልኦት ምልሻታት ዝሓየለ ኰይኑ 
ወጸ። ብመሰረት ዝተኻየደ ሽምግልና ዕጥቁ 
ከየራገፈ ክቕጽል ስለ ዝተፈቕደሉ ድማ 
ብወተሃደራዊ ጥራይ ዘይኰነስ ብፖለቲካዊ 
ሓይሊ እውን ኣዝዩ ደልደለ። ክንየው እቲ 
ማእከላዊ መንግስቲ ኣብ ውሽጢ እታ ሃገር 
ባዕሉ ዘማሕድሮ ሰፊሕ ሲቪላዊ ማሕበራዊ 
ዕዮታት እውን ዘርጊሑ ኣሎ። ንኹሎም 
ማሕበራዊ ጉጅለታት ሻራ ዘይብሉ ሓይሊ 
ከም ዝዀነ እኳ እንተ ተኣመነሉ፡ ካብ ሃገር 
ወጻኢ ኣብ እስራኤል ብዝገበሮ ምታትታው 
ግና ንሊባኖስ ከቢድ ዋጋ ኣኽፊልዋ ኣሎ። 
ዕርቂ ሃይማኖታዊ ጉጅለታት ክግበር 

እንከሎ፡ ኣብቲ ናይ 1943 “ሃገራዊ ውዕል” 
ዝተሰረተ ስለ ዝዀነ እቲ ምብትታን ኣብ 
ቦትኡ እዩ ዘሎ። ብዙሓት ዓይነት ናይ 
ሙስሊም ጉጅለታት፡ ናይ ክርስትያን እውን 
ከምኡ ማሮናውያን ካቶሊክ፡ ባይዛንታይን 

ኦርቶዶክስ፡ ኦሬንታል ኦርቶዶክስ (ተዋህዶ) 
ካልኦት ንኣሽቱ ጉጅለታትን ዝውክል ባይቶ፡ 
መሰል ህዝቢ ዝሕሉ ክመስል ይኽእል። 
ኣብ ተግባር ክረአ እንከሎ ግና ናብ ሓድነት 
ከምጽእ ዘይክእል ናይ ፍልልያት ባይቶ እዩ። 
ብሰንኪ እዚ፡ ንጹር ዝዀነ ሃገር ክመርሕ 
ዝኽእል መንግስቲ ካብ ክፍላ ሰብዓታት 
ንደሓር ኣይተራእየን እንተተባህለ ዝተጋነነ 
ኣይኰነን።
ሊባኖስ፡ ነቲ ሃይማኖታዊ መንነት ገዲፋ 

ኣብ ሊባኖሳዊ ዜግነት ዝተመርኰሰ ሃገራዊ 
መንነት ክትምስርት ናብ እትኽእለሉ ዕድላት 
ዶ ክትምለስ ትኽእል ትኸውን? እወ።

ሎሚ ኣብ ERI-TV
ሰዓት መደብ

12፡00 ሃገራዊ መዝሙር
12፡02 ድራማ
12፡30 ዜና (ትግርኛ)
12፡50 ዜና  ስፖርት
12፡55 ተክ-ኢንሳይት
13፡30 ዜና (ዓረብ)
13፡45 ገለብ ደሓን
14፡25 ፊልም ቻይና
15፡10 ፍረ ጻዕሪ
15፡40 መደብ ህርመት
16፡35 ማህደር
17፡00 ዜና (ትግርኛ)
17፡15 ፍኖተ ሂወት
17፡30 ዜና (ዓረብ)
17፡45 ማእገር
19፡45 ቀስተ ድሕነት
20፡00 ዜና ትግረ
20፡15 መልሲ ኣብ መስመር
21፡00 ዜና (ትግርኛ)
21፡25 ማእዝን ልምዓት
22፡00 ዜና (ዓረብ)
22፡15 ጽባቐ
22፡30 ዜና (እንግሊዝ)
22፡40 ፈንቅል

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ንክሽቦ ጓል ኣንስተይቲ፡ ብስሙር ጻዕርና ነወግዶኣብ ባህሊ ሕብረተሰብ ኤርትራ፡ ኣብ 
ካልኦት ኣህዛብ ብዙሕ ዘይርኣዩ ከም 
ህዝቢ እንሕበነሎም ክብርታት ኣለዉ። 
ገለ ካብኣቶም ንዓበይቲ ምኽባርን ኣብ 
ሽምግልናኦም ምጥዋርን፡ ንዘኽታማት 
ምሕብሓብ፡ ፍሕሽው ኣቀባብላ ጋሻ፡ 
ኣብ ግዜ ሓጎስን ሓዘንን ኣብ ዝግበር 
ውራያት ምትሕግጋዝ ወዘተ ምጥቃስ 
ይከኣል። ብኣንጻሩ፡ ካብ ጥንቲ  
ጀሚሮም ስነ-ፍልጠታዊ መረጋገጺ 
ዝጎደሎም፡ ንጥዕና ሃሰይቲ ዝኾኑ ጎዳእቲ 
ልምድታት ኣለዉ። ንኣብነት፡ ምኽንሻብ 
ጓል ኣንስተይቲ፡ መርዓ ትሕቲ ዕድመ፡ 
ዓንቀር ምኽላእ፡ ምግርናብ፡ ምውቃጥ፡ 
ንህጻን ጠስሚ ምቕማስ፡ ንሓራስ ካብ 
ማይን ጸሓይን ምኽልካል፡ ሓኪም 
ዘይፈቱ ሕማም ኢልካ ዝሓመመ ሰብ 
ሕክምና ዘይምውሳድ፡ ቈጽለ መጽሊ 
ምስታይ ወዘተ። 
ምኽንሻብ ደቂ ኣንስትዮ፡ ኣብ 

መብዛሕትኡ ክፋላት ናይ ዓለም 
ብግጉይ መረዳእታ ንዓመታት ክትግበር 
ዝጸንሐን ዘሎን ኮይኑ፡ ኣብ ኣካላውን 
ስነ-ኣእምሮኣውን ጥዕና ደቂ ኣንስትዮ 
ኣዝዩ ከቢድ ጉድኣት ዘውርድ ሓደ 
ካብ ጎዳእቲ ልምድታት እዩ። ምክንሻብ 
ደቂ ኣንስትዮ ዝኾነ ስነ-ፍልጠታውን 
ሃይማኖታውን መርትዖ ዘይብሉ 
ምጉዳል ኣካል ጓል ኣንስተይቲ ኮይኑ፡ 
ኣሉታዊ ኣድልዎን ምግሃስ መሰልን 
ደቂ ኣንስትዮ እዩ። እተን ንነዊሕ 
ዘመናት በዚ ድሑር ልምዲ ህይወተን 
ዝሰኣናን፡ ናብ ሕማማት ፌስቱላን 
ካልኦት መልክዓት ስንክልናን ተቓሊዐን 
ዝነበራን ዘለዋን ኣደታትን ኣሓትን 
ድማ፡ ንሃሳይነት ናይ’ዚ ተግባር ናይ 
ዓይኒ ምስክር እየን።
ክሽቦን ሳዕቤናቱን ብደረጃ ዓለም 

ቅድሚ ነዊሕ ዘመናት ዝተራእየን 
መበገሲኡ ካብ ድሑር ልምዲ ዝነቅልን 
ኮይኑ ንዓለምና ናብ ዝተፈላለዩ 
ማሕበራዊ ሕሰም ዝመርሐ ኣህጉራዊ 
ስግኣት እዩ። ኣብዚ ግዜ’ዚ ብኹሎም 
ኣህጉራዊ ውዕላትን ኣዋጃትን ውጉዝ 
ተግባር ኮይኑ፡ ሃገርና ኤርትራ’ውን 
ንምውጋድ ክሽቦ ዝምልከት ኣዋጃት 
ኣብ ሃገራዊ ሕጋጋታ ኣስፊራ 
ክትሰርሓሉ ጸኒሓ ኣላ። ኵለን ሃገራት 
ድማ ነቲ ብሸቶታት ዘላቒ ምዕባለ 
ዝቕለስ “ኣብ 2030 ዓ.ም ካብ ክሽቦ 

ናጻ ዝኾነት ዓለም ክትህሉ” ዝብል 
ሸቶ ንምውቃዕ ኣብ ዓሚቝ ጐስጓስን 
ጻዕርን ተጸሚደን ይርከባ። ኤርትራ’ውን 
“ዞባውን ኣህጉራውን ምትሕብባር” 
ዝብል ራእይ ህዝባዊ ግንባር መሰረት 
ብምግባር፡ እዚ ሸቶ’ዚ ንኽዕወት 
ብኣብነት ካብ ዝጽዕራ ዘለዋ ሃገራት 
ሓንቲ እያ። 
ሎሚ ኣስታት 90% ካብ ህዝብና 

ብዛዕባ ክሽቦ ጓል ኣንስተይትን 
ሳዕቤናቱን መሰረታዊ ኣፍልጦ ኣለዎ። 
ናብ’ዚ ደረጃ’ዚ ንምብጻሕ ዝተሓልፈ 
ጻዕሪ ቀሊል ከም ዘይነበረ ተመኵሮ 
ዝመሃረና ሓቂ እዩ። ብህዝባዊ ግንባር፡ 
ኣብ እዋን ብረታዊ ቃልሲ ኣብ ሓራን 
ሓውሲ ሓራን ቦታታት፡ ክሽቦን ጐዳእቲ 
ልምድታትን ንምውጋድ ከም ኣካል 
ሃገራዊ ቃልሱ ሓያል ጐስጓስ ኣካዪዱ 
እዩ። ከም ውጽኢቱ ድማ ኣብ ብዙሕ 
ከባቢታት “ወጊድ ንኽሽቦ” ዝብሉ 
ህዝባዊ ውሳነታት ክውሰዱ ክኢሎም 
እዮም።
ድሕሪ ናጽነት’ውን፡ መንግስቲ 

ኤርትራ ክሽቦ ደቂ ኣንስትዮ 
ንምውጋድ ምስ ዝተፈላለዩ ኣካላት 
መንግስትን ሃገራውያን ማሕበራትን፡ 
ሃይማኖታውያን ትካላትን ኣህጉራውያን 
መሻርኽትን ብምትሕብባር፡ ኮም 
ዘማእከለ ጐስጓሳት ኣብ ምክያድ ጸኒሑን 
ኣሎን። ዝዓበየ ጠንቂ ኵሎም ጐዳእቲ 
ልምድታት (ክሽቦ ጓል ኣንስተይቲ፡ 
መርዓ ትሕቲ ዕድመ ወዘተ)፡ ድንቁርናን 
ትሑት ንቕሓትን ምዃኑ ብምግንዛብ፡ 
ሃ.ማ.ደ.ኤ ንሕብረተሰብ ኣብ ምንቃሕ  

ኣብ ጻዕሪ ጸኒሐንን ኣለዋን። 
ብሚኒስትሪ ጥዕና ዝተኻየደ ዝርግሐ 

ናጻ ሕክምና ብሳዕቤናት ክሽቦ 
ንዝተሃስያ ኣደታትን ኣሓትን ህይወተን 
ኣብ ምድሓን ተራኡ ዕዙዝ ኣብ ርእሲ 
ምንባሩ፡ ንኹለን ከባቢታት ሃገርና 
ሕክምናዊ ምኽሪ ብምሃብ ክሽቦን 
ጐዳእቲ ልምድታትን ንምውጋድ 
ዝጉስጉሱ ሞያውያን ኣብ ምቕራብ’ውን 
ኣበርክቶ ኣለዎ። ሚኒስትሪ ዕዮን 
ማሕበራዊ ድሕነትን ከም ኣካል ናይ 
ድሕነት ቈልዑን ስድራቤትን ዕማማቱ፡ 
ደቂ ኣንስትዮ ካብ ሳዕቤናት ክሽቦን 
መርዓ ትሕቲ ዕድመን ናጻ ብምዃን 
ብጥዕይቲ ኣደ እትቕለስ ስድራቤት 
ንምርኣይ ጻዕርታት ከካይድ ጸኒሑን 
ኣሎን። ብወገን ሚኒስትሪ ፍትሒ’ውን፡ 
ነቲ ኣብ 20 መጋቢት 2007 ብቑጽሪ 
158/2007 ኣዋጅ ምውጋድ ክሽቦ ጓል 
ኣንስተይቲ፡ ተግባራውነቱ ንምርግጋጽ 
ንፈጸምትን ተሓባበርትን ክሽቦ ሕጋዊ 
ስጉምታት ብምውሳድ ኣብ ጻዕሪ 
ይርከብ። ሚኒስትሪ ትምህርቲ ኣብ 
ዝገበሮ ዘመተ ምጥፋእ መሃይምነት 
ከኣ፡ ኣብ ምውጋድ ክሽቦ ተራኡ 
ክጻወት ክኢሉ እዩ። ሚኒስትሪ 
ዜና’ውን ንምውጋድ ክሽቦ ዘንጸባርቑ 
ድራማታትን ጽሑፋትን ሰፋሕቲ 
ጐስጓሳትን ስለ ዝህብ፡ ከይተዘከረ 
ክሕለፍ ኣይግባእን።
ኵሉ ናይ ዝተጠቕሱን ዘይተጠቕሱን 

ኣካላት ጻዕሪ ኣብ ቦታኡ እናሃለወ 
“ክሽቦ ጓል ኣንስተይቲ ብስሙር 
ጻዕርና ነወግዶ” ክበሃል ከሎ ንዘሎ 
ጻዕርታት ንምሕያል ዝዓለመ እዩ። 
ተርእዮታት ክሽቦ ዘስዓቦ ነባሪ ስንክልና 
ዓዲ ውዒል ኮይነን ተጸበይቲ ዝኾና፡ 
ከም ኣደ ካብ ዘለወን ጸጋ ወሊድን 
ፍርያምነትን ዝበኹራ፡ ፌስቱላ ዘስዓቦ 
ኣካላዊ ስቓያተን ከይኣኽለን ካብ 
ሓዳረን ተፋቲሐን፡ ኣብ ስድራቤታዊ 
ቁጠባ ይኹን ሃገራዊ እቶት ከበርክትኦ 
ዝነበረን እጃም ዝተደረታ ደቂ 
ኣንስትዮ ውሑዳት ኣይኮናን። ክሽቦ 
ዘኸተሎ ብሰንኪ ሞት ኣደታቶም 
ፍቕሪ ወላዲቶም ዝተነፍጎም ግዳይ 
ዝኽትምናን ናፍቖትን ኮይኖም ዝተረፉ 
ማእለያ ዘይብሎም ህጻናት ኣለዉ። 
ምኽንሻብ ደቂኣንስትዮ፡ ትርፉ ሞት፡ 
ስንክልና፡ ማሕበራዊ ተነጽሎ፡ መሪር 
ስቓይን ዝኽትምናን እንተኾይኑ፡ ንክሽቦ 
ጓል ኣንስተይቲ ምኽኑይ ዝገብር ዝኾነ 
መጎት የለን። እንተኾነ “ዓሻ ዝተኸሎ 
ለባም ነይነቕሎ” ከምዝበሃል፡ ነዚ ግብሪ 
ዓያሹ ዝኾነ ሃሳዪ ልምዲ ንምምካት 

ብንቕሓት ክንብገስ ግዜ ዝጠልቦ ጉዳይ 
እዩ። ብሸለልትነት ከይረኣና “ስለምንታይ 
እዩ ድሑር ልምዲ ምኽንሻብ ክሳብ 
ሕጂ ህልውናኡ ዘየብቅዐ? መን’ዩ 
ሞት ወላዲቱ፡ ሞት ሓብቱ፡ ሞት 
ሰበይቱን ጓሉ ዝምነ? መንከ’ዩ ስንክልና 
ኣደታት ዝኽትምና ቈልዑን ድኽነት 
ስድራቤታትን ዝምነ? ጓል ኣንስተይቲ 
መምህር፡ ጽላል፡ መዓርፎ መብራህቲ 
ስድራቤት’ዶ ኣይኮነትን? ብዘይ ኣደ 
ማሕበራዊ ህይወት ስድራቤት መሪር፡ 
ፍቕሪን ሰላምን ስኒትን ዝጎደሎ፡ 
መቐረት ዝሰኣነ ናብራዶ ኣይኮነን?” 
ዝብሉ ሕቶታት፡ እዋናዊ፡ ርትዓውን 
ሕልናውን መልሲ ክንህበሎም ኣሎና። 
“ላም ፍርቂ ጎድና ኣይትሰብሕን’ያ” 
ከምዝበሃል፡ ንፍርቂ ክፋል ሕብረተሰብ 
ዝሽፍና ደቂ ኣንስትዮ ውሕስነት 
ቀጻልነት ህይወተን ኣብ ዘተኣማምን 
ኣካላዊ፡ ማሕበረ ስነ-ኣእምሮኣውን 
ጥዕናአን ምሉእ ብምሉእ ከየረጋገጽካ፡ 
ዝዕመም ይኹን ዝሳለጥ ስድራቤታዊ፡ 

ኮማዊ፡ ሃገራዊ ናይ ልምዓት መደብ 
ክህሉ ብፍጹም ኣይክእልን። ስለዚ ዋላ 
እታ ብቑጽሪ ሓንቲ ኢልና ንሓስባ 
ጓል ኣንስተይቲ’ውን እንተተኸንሺባ 
ከቢድ ማሕበራውን ሃገራውን ክሳራ 
ምዃኑ ኵሉ እቲ ብዋሕዲ ንቕሓትን 
ሸለልትነትን ብሕቡእ ክሽቦ ዝቕጽል 
ዘሎ ውሑድ ኣካል ሕብረተሰብ 
ክስወጦ ኣሎዎ። 
ስለዚ፡ ሃገርና ካብ ምኽንሻብ ናጻ 

ንምግባር፡ ጠንቅን ሳዕቤንን ምኽንሻብ 
ኣብ ህይወት ዜጋታት ኣረዲእና፡ 
ምኽንሻብ ደቂ ኣንስትዮ ዘይጽወር 
ግህሰት መሰረታዊ ሰብኣዊ መሰል ደቂ 
ኣንስትዮ ምዃኑ ካብ ዝኾነ እዋን ንላዕሊ 
ንቕሓትና ኣበሪኽና፡ ብውህደት 
ክንሰርሓሉን ናብ ተካእትን ተረከብትን 
ወሎዶና ከነስርጾን ከነመሓላልፎን 
ሓላፍነትናን ድልወነትናን ምርግጋጽ 
ቀዳማይ ስራሕና ክኸውን ኣሎዎ።  
ነዚ ንምግባር ድማ ስሙር ጻዕሪ ከም 
ዘድሊ ግሁድ እዩ። ሎሚ ኣብ መላእ 
ኤርትራ ብሃገራዊ ኣወሃሃዲ ኮሜተ 
ዝቕለስን ዝወሃሃድን ዝምራሕን ስሩዕ 
ዝኾነ ዋዕላታት፡ ሰሚናራት፡ ዘተን 
ልዝብን፡ ብመንገዲ ሓፈሻዊ ፍልጠት 
ወይ ድራማ ብመንገዲ መራኸቢ 
ብዙሃን ጋዜጣ፡ ሬድዮ፡ ተለቪዥን፡ 
ካርቱናት ኣብ ዞባታት ንኡሳን ዞባታትን 
ዝርከብ መናድቕ ኣብያተ ትምህርቲ 
ናብ ተመሃሮ ዝቕንዐ ብመልክዕ ስእላዊ 

መግለጽን ጽሑፍን ዝግበር ንጥፈታት 
ህዝባዊ ርክባት እናሰፍሐን ገምጋም 
እናተገብረሉን ይኸይድ ኣሎ። ብኮሚተ 
መሰላት ደቂ ኣንስትዮን ቈልዑን 
ምውጋድ ክሽቦን መርዓ ትሕቲ 
ዕድመን ካልኦት ጎዳእቲ ልምድታትን 
ካብ ዞባ ጀሚሩ ንኡስ ዞባ፡ ምምሕዳር 
ከባቢታትን ዓድታትን ዝተወደበ 
ስራሓት’ውን ስምረቱ ንምሕያል 
ጻዕርታት ይካየድ ኣሎ። ከም መርኣያ 
ናይ’ዚ ስሙርን ናይ ሓባር ጻዕሪን ድማ 
ኣብ 2024 ዝተኻየደ መጽናዕቲ ከም 
ዝሕብሮ፡ ኣብ 20 ንኡሳን ዞባታት 
ዝርከባ 1086 ዓዲታት፡ 44.3% ኣይፋል 
ንኽሽቦ ክእውጃ እቲ ዝሕተት ረቛሒ 
ኣማሊአን ኣለዋ። ካልእ፡ 16% ዓዲታት 
ኣይፋል ንኽሽቦ ክእውጃ ተቓሪበን 
ከምዘለዋ ይሕበር። ኣይፋል ንኽሽቦ 
ዝእውጃ ንኡሳን ዞባታት ብቑጽሪ ካብ 
ግዜ ናብ ግዜ እናወሰኻ ምምጽአን 
ድማ፡ ዝተራእየ ናይ ባህሪ ለውጢ 
ዘተባብዕ ምዃኑ ዘመልክት እዩ። እዚ 
ጽቡቕ ብስራት ንምውጋድ ምኽንሻብ 
ክኸውን ከሎ፡ እተን ዝኣወጃ ድማ 

ደግሲ ከየጋጥመን ብቐጻሊ ጎስጓስን 
ምክትታልን የድልየን። ነተን ንኽእውጃ 
ዝቀራረባ ዘለዋ ድማ፡ ኣብ ዓወት ናይ 
ምእዋጅ ክበጽሓ ዝተወሃሃደ ጻዕርን 
ቃልስን ክግበር ካብ ኩሉ ዜጋ ይሕተት 
ኣሎ። 
ኣብ መወዳእታ እምበኣር፡ ስምረት 

ኣካላት መንግስትን ሃገራውያን 
ማሕበራትን፡ ስምረት ዓበይቲ ዓድን 
ሃይማኖታውያን ትካላትን፡ ብሓፈሻ 
ድማ ማዕረ ተሳትፎ ክልቲኡ ጾታን፡ 
ሃገራውን ኣህጉራውን ምትሕብባር 
ኣብ ምክልኻልን ምጕዳልን ክሽቦ 
ዓበይቲ ዓወታት ከምዘመዝገበ ብግብሪ 
ካብ ረኣና፡ ስሙር ጻዕርና “ካብ ምጉዳል 
ክሽቦ ናብ ጠቕሊልካ ምዕጋት” ዝብል 
ዝዓበየ ስልቲ ማሕበራዊ ለውጢ 
ከነውፍሮ ኣገዳሲ ይኸውን። ስሙር 
ጻዕርና ናጽነት ሃገር ኣምጺኡ፡ ኣብ 
ምምካት ዝተፈላለዩ ተጻብኦታት 
ብዓወት ኣስጊሩና እዩ። ሕጂ’ውን ከም 
ኣካል ናይ ኵሉ ቃልስታትና፡ ሓይሊ 
ስሙር ጻዕርና እንተደንፊዑ ኣብ 
ምውጋድ ክሽቦ ዓቢ ዓወት ኣመዝጊብና፡ 
ኣብነታውያን ክንከውን ከም እንኽእል 
ብርእሰ ተኣማንነት እናዘኻኸርኩ፡ “ከም 
ቀደምና ምስ ውህሉል ጽንዓትናን 
ስምረትናን ንቕድሚት” እብል።     

ተስፉ ሰሎሞንተስፉ ሰሎሞን
ዳይ/ጨ/ድ/ቈልዑን ስድራቤትንዳይ/ጨ/ድ/ቈልዑን ስድራቤትን

ሪፖ
ርታዥ ባህላዊ ምርኢት ንቘልዑ

ብምትሕብባር ኮሚሽን ባህልን 
ስፖርትን ኤርትራን ጨንፈር ሚኒስትሪ 
ትምህርቲ ዞባ ማእከልን ዝተዳለወ፡ 
ባህላዊ ምርኢት ንቘልዑ ብ23 ለካቲት 
2025፡ ኣብ ሜዳ ባሕቲ መስከረም 
ቀሪቡ። እቲ መደብ ካብ ንኡሳን ዞባታት 
ደቡባዊ ምብራቕ፡ ደቡባዊ ምዕራብ፡ 
ሰሜናዊ ምብራቕን ሰሜናዊ ምዕራብን 
ካብ ዝርከባ 37 ኣብያተ ትምህርቲ 
መባእታ ደረጃ ዝተዋጽኡ 23 ሽሕ 
ተማሃሮን ኣለይቶምን ዝተሳተፉዎ’ዩ 
ነይሩ።
እቲ ባህላዊ መደብ፡ ናብ ቈልዑ 
ዝቐንዑ ዝተፈላለዩ ሓደስቲን ድጋምን 
መዛሙር፡ ደርፍታት፡ ኮሜዲታትን 
ካልእ ትሕዝቶታትን ዝሓቘፈ ክኸውን 
እንከሎ፡ ብጉጅለታት ባህሊ ቈልዑ 
ሃለው ቈልዑ፡ ፊዮሪና ከምኡ ከኣ፡ 
ጉጅለ ትልሂት ሜራስን ጉጅለ ድራማ 
ምስሊን ዝቐረበ እዩ ነይሩ።

እቲ ሰዓት 3 ድ.ቀ ብዝክረ ሰማእታት 
ዝጀመረ መደብ፡ ንኽልተ ሰዓት 
ዝቐጸለን 20 ትሕዝቶታት ዝሓቘፈን 
እዩ ነይሩ።
ንኣሰናዳኢት ኮሚተ እዚ ባህላዊ 
መደብ ወኪሉ መኽፈቲ ቃል ዘስመዐ 
መምህር መሓመድ ስዒድ ዑስማን፡ እቲ 
መደብ፡ ብክፍሊ ባህሊ ኮሚሽን ባህልን 
ስፖርትን መሻርኽቱን ዝተዳለወ፡ ናብ 
ተማሃሮ ዝቐንዐ ባህላዊ መደብ ምዃኑ 
ድሕሪ ምግላጽ፡ መቐጸልታ ናይ’ቲ 
ዝሓለፈ ዓመት ኣብ ጽምብል ናጽነት 
ዝጀመረ ምርኢት ምዃኑን፡ ተማሃሮ 
እናተዘናግዑ ፍልጠት ንኽቐስሙ 
ዓሊሙ ከም እተዳለወን ሓቢሩ። ነዚ 
ዕላማ’ዚ ንምጭባጥ ከኣ፡ ክፍሊ ባህሊ 
ኮሚሽን ባህልን ስፖርትን ኮሚተ 
ኣቚሙ ካብ ነዊሕ ኣትሒዙ ክሰርሕ 
ምጽንሑ ኣብሪሁ።

ንሱ ኣስዒቡ፡ እዚ ስነ-ጥበባዊ መደብ’ዚ፡ 
ተማሃሮ እናተዘናግዑ ፍልጠት፡ ታሪኽ 
ሃገሮምን ህዝቦምን፡ ጅግንነት ወለዶምን 
ኣያታቶምን ዝማሃሩሉ፡ ስነ-ምግባር 
ሕብረተሰቦም ዝፈልጡሉ፡ ናይ 
ድሕነት ኣገባብ ዝማሃሩሉ፡ ዝተፈላለየ 
ፍርያት ስነ ጥበብ ዘስተማቕሩሉን 
ምዃኑ ድሕሪ ምብራህ፡ ብፍሉይ 
ኣቀራርባ ንቘልዑ ተባሂሉ ዝተዳለወ 

መደብ ከም ዝኾነ ገሊጹ።
 
ንሱ ኣብ መወዳእታ፡ ብስም 
ኣሰናዳኢት ኮሚተ፡ ኩላቶም እዚ 
መደብ ክዉን ንምግባር ንዝጸዓሩ 
ስነ-ጥበበኛታት፡ ሚኒስትሪ ትምህርቲ 
ዞባ ማእከል፡ መማህራንን ተማሃሮን 
ኣመስጊኑ።

ድሕር’ዚ እቲ መደብ፡ ብቐጥታ ናብ 
ስነ ጥበባዊ ምርኢት እዩ ሰጊሩ። ስነ 
ጥበበኛ ተኽለ ተስፋሚካኤል (ክላውን) 
ምስ ጉጅለኡ ‘ሃለው ቈልዑን ጉጅለ 
ትልሂት ሜራስን’ ብምዃን፡ ስፖርት፡ 
ትሽዓተ ብሄራትና ከምኡ ከኣ ብቛንቋ 
ትግራይት ዝተዳለወት ‘ገቢል’ ዘርእስታ 
ደርፍታት ኣቕሪቡ። እዚ ምርኢት’ዚ፡ 
ካብ ቅርጺ መትሓዚ ዕምባባ (ባዞ) 
ዝወጽኡ ናይ ኩለን ብሄራት ሃገርና 
ቘልዑ ዘላሊ ትሕዝቶ ዝሓቘፈ ኮይኑ፡ 
ብ’መምህር ቢጫን ቃቓዊት ደርሆን’ 
ዝተባሃሉ ገጸ ባህርያት ከም ዕምባባ 
ማይ ከስትዩ ዘርእይ እዩ። ቈልዑ ከም 
ዕንባባ፡ ክንክንን ናብዮትን ይደልዩ 
ዝብል መልእኽቲ ዝሓዘ ድማ’ዩ።
ስዒቦም መድረኽ ዝተረከቡ ጉጅለ 
ባህሊ ፊዮሪና፡ ህብብቲ መዝሙሮም 
‘ሃገረይ’ ከቕርቡ እንከለዉ፡ ተሳተፍቲ 
ማዕረ ማዕሪኦም ክዝምሩ እዮም 
ተራእዮም። ‘ህጻናት ኤርትራ’ ትብል 
ናይ ኣብርሀት ኣንከረ ሰውራዊት 

ደርፊ ብኳየር ቀሪቡ። እዚ 
ምርኢት፡ እንተላይ ኣብ 
ስክሪን ንታሪኽ ህጻናት 
ኤርትራ ዘንጸባርቕ 
ቪድዮታት ዝተሰነየ እዩ 
ነይሩ።

ካብኡ ብምቕጻል፡ ‘ባባ 
ብዓል መኪነት’ (ባባ 
ብዓል ማኪና) ዘርእስታ 
ደርፊ ብዓብደልቓድር 
ብሉሕ ምስ ጉጅለ ፊዮሪና 
ብምትሕብባር ክትቀርብ 
እንከላ፡ ንዓኣ ስዒባ ሴማፎሮ 
(ቈልዑ ሃገረይ) ዘርእስታ 
መዝሙር ብጉጅለ ሃለው 
ቈልዑ ቀሪባ። ክልቲአን 
መዛሙር፡ ቈልዑ ድሕነት 
ዝሓለወ ኣጠቓቕማ 
ጽርግያን እሩም ኣሰጋግራ 
መንገዲን ዝገልጽ ትሕዝቶ 

ዝነበረን እየን።
ነዚ ትሕዝቶ ስዒቡ፡ ብኣባላት 
ጉጅለ ድራማ ‘ምስሊ’ ኮሜድያን 
ዳዊት እዮብን መሳርሕቱን ዝተዳለወ 
‘ትምህርቲ’ ዘርእስታ ኮሜዲ ቀሪባ። 
እዛ ኮሜዲ ንኣገዳስነት መጽናዕቲን 
ንባብን እትገልጽን፡ ንተዓዘብቲ 
ዘሳትፍ ኣቀራርባን ዝሓዘት’ያ ነይራ። 
ነዚ መልእኽቲ እትድርዕ፡ ‘ምንባብ’ 
ዘርእስታ መዝሙር ከኣ ብጉጅለ 
ፊዮሪና ስዒባ ቀሪባ።
ቫይታሚን ከምኡ ከኣ ኣጻብዕቲ 

ዘርእስተን ህቡባት መዛሙር ድሕሪ 
ምቕራበን፡ ‘መንቱ እሊ ዓፋኒ’ ዘርእስታ 
ብቛንቋ ትግራይት ዝተዳለወት 
መዝሙር ቀሪባ። እዛ መዝሙር፡ 
ንከተማታት ኤርትራ፡ ኣነባብራ፡ 
ህርመትን ሳዕስዒትን፡ መግቢታትን 
ኣለባብሳን ብሄራትናን ሕብረተሰብናን 
እትገልጽ፡ ብውሕልነት እተዳለወት 
ምርኢት’ያ። ደራሲን ኣቕራቢን 
ናይ’ዛ መዝሙር ዝኾነ ዓብደልቓድር 
ብሉሕ፡ ነዛ መዝሙር ንወዱ 
ብዛዕባ’ዚ ኣርእስቲታት ንምምሃር 
ዘዳለዋ ምዃና’ዩ ገሊጹ። ብትልሂትን 
መሰነይታን ጉጅለ ፊዮሪና ዝቐረበት 
ድማ’ያ ነይራ።

ካብ’ዚ ቀጺሉ ኣብ’ታ ዕለት ድሙቕ 
ምርኢት ብምቕራብ ወኒ ተማሃሮ 

ዘበራበረ ተኽለ ክላውን፡ “ሻዕብያ” 
ዘርእስታ ደርፊ ከቕርብ እንከሎ፡ 
“ይበርማሌ” ዘርእስታ ብመዝሙር 
ቋንቋ ሳሆ ብጉጅለ ፊዮሪና ቀሪበን።

ብዛዕባ ባንዴራ ኤርትራን ትርጉሙን 
ዝገልጽ መብርሂ ምስ ቀረበ ከኣ፡ 
“ባንዴራይ” ዘርእስታ መዝሙር ቀሪባ።
ኣብ መዛዘሚ ናይ’ዚ መደብ፡ “ሓሶት 
ዘይምምሃር” ዘርእስታ ኮሜዲ፡ ‘ሆ 
ንበል’፡ ‘ኦፕላላ’ን ‘ምሳና ዝጻወት’ 
ዘርእስተን መዛሙር ቀሪበን።

እቲ ንኽልተ ሰዓታት ዝቐጸለ መደብ 
ከኣ ብሃገራዊ መዝሙር ተዛዚሙ።
ሓላፊ ክፍሊ ባህሊ ኮሚሽን ባህልን 
ስፖርትን ኤርትራ መምህር ወልደስላሰ 
ዑቕባዝጊ ብዛዕባ’ዚ መደብ ክዛረብ 
እንከሎ፡ “መደብ ቈልዐ፡ ኮሚሽን 
ባህልን ስፖርትን ውጥን ኣውጺኡ 
ካብ ዝሰርሓሉ ዓበይቲ መደባት እዩ። 
ካብ ብንእሽቶኦም ብዛዕባ ሃገሮም፡ 
መንነቶም፡ ስነ ምግባር ሕብረተሰቦም 
ከም ዝፈልጡ ብምግባር፡ ጐድኒ 
ጐድኒ ኣካዳሚያዊ ትምህርቶም፡ 
ብኹለንትናኦም ብቑዓት ንምግባር 
ዝዓለመ እዩ። በቲ ጥዑይ ስነ ምግባር 
ተኾስኲሶም ክኸዱ ዝዓለመ እዩ።”

እዚ ንጥፈት እዚ ኣካል ናይ’ቲ ክፍሊ 
ባህሊ ኮሚሽን ባህልን ስፖርትን ኣብ 

ዓመት ምሉእ ዝዝርጋሕ ዝተፈላለዩ 
ባህላዊ ንጥፈታቱ፡ ኮንሰርትታት፡ 
ምርኢት ህያው ድራማን ካልኦት 
ምርኢታትን ምዃኑ ብምግላጽ፡ 
ኣብ’ዚ ዓመት ናብ ቈልዑ ዝቐንዐ 
ክልተ ምርኢታት ተሰሪዑ ከም ዘሎ 
ገሊጹ። እዚ ምርኢት ኣብ ኣስመራ 
ጥራይ ከይተሓጽረ፡ ናብ ዝተፈላለዩ 
ከተማታት ሃገርና ንምስፍሑ’ውን 
ጻዕርታት ይግበር ከም ዘሎ ሓቢሩ።

ሓላፊ ጉጅለ ባህሊ ቈልዑ ፊዮሪና 
መምህር ኤፍሬም ፍቓዱ፡ “እቲ ናብ 
ቈልዑ ቀኒዑ ዝተዳለወ መደብ፡ ኣዝዩ 
ኣገዳሲ እዩ ነይሩ። ከም’ቲ ዝወጠንናዮ 
ከኣ፡ እቲ ዝድለ መልእኽቲ ብዛዕባ 
ሃገራውነት፡ ትምህርቲ፡ ክብርታት ሃገር፡ 
ዲስፕሊንን ካልእ ንቘልዑ ዘገድስ 
ትሕዝቶታትን ከነቕርብ ክኢልና 
ኢና። ካብ’ቶም ተዓዘብቲ ዝረኸብናዮ 
ግብረ መልሲ’ውን ኣተባባዒ እዩ 
ነይሩ። ኣብ’ቲ ዝፈልጥዎ መዛሙር፡ 
ማዕረቶም ኣቕረብቲ ክዝምሩ እንከለዉ 
ከኣ ልዑል ፍናን ዝፈጥርን ኣብያተ 
ትምህርቲ ኣብ’ዚ መዳይ ዝጻወታኦ 
ተራ ዘንጸባርቕን’ዩ ነይሩ፡” ክብል’ዩ 
ብዛዕባ’ቲ መደብ ትዕዝብቱ ኣካፊሉና።

ንሱ ወሲኹ ብጉጅለታት ሃለው 
ቈልዑን ፊዮሪናን ሰሙናዊ ኣብ 
ቴሌቭዥን ዝቐርብ መደብ እኳ 
እንተሃለወ፡ ኣብ ከም’ዚ ዝኣመሰለ 
ብዝሒ ዘለዎ ተዓዛቢ ዝቐርብ ምርኢት 
ናይ መጀመርታ ግዜ ምዃኑ ገሊጹ። 
እዚ ከኣ፡ ብፍላይ ነቶም ልዕሊ 50 

ዝቑጽሮም ኣባላት ጉጅለ ባህሊ ፊዮሪና 
ልዑል ተመኩሮ ከም ዘስነቐ ኣረዲኡ።

ኣወሃሃድቲ ጉዳያት ባህሊ ጨንፈር 
ሚኒስትሪ ትምህርቲ ዝኾኑ መምህር 
ሰለሞን በርሀን መምህር ኣቡበከር 
ዓብደልኣወልን፡ እቲ ዝቐረበ መደብ 
ብሉጽን ስጡምን ከም ዝነበረ፡ 
ንተማሃሮ ከኣ ዘድሊ ትምህርቲ ከም 
ዘመሓላለፈን ኣዘናጋዒ ከም ዝነበረን 
ገሊጾም።

ኣብ ቈልዑ ምስራሕ ማለት፡ ንመጻኢ 
ወለዶን ሃገርን ምስራሕ ማለት ከም 
ዝኾነ፡ ዕግበት ዝፈጥር ብምዃኑ ድማ 
ብቐጻሊ ክስርሓሉ ኣዘኻኺሮም።

ዘርእሰናይ ዓንደብርሃንዘርእሰናይ ዓንደብርሃን
ኮ/ባህልን ስፖርትን ኤርትራኮ/ባህልን ስፖርትን ኤርትራ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1. Electrician
Number required-(02)
Type of Contact – Definite period 01 Year

Major Duties and responsibilities.
•	 Able to lay high voltage electric cable and install electric 

distribution cabinet.
•	 Can independently count and plan electric workload through 

reading drawing effectively.
•	 Provide repair and maintenance service as needed.
•	 Implement to expand the system in line to the expansion 

works.
                                           

Profile: Qualifications and Experience
 Formal Education, 
Certifications, or Equivalents

- Has certificate as 
electrician.

 Working Experience – Nature & 
length

- Has extensive high 
voltage electricity 
experience for 8 years.

 Leadership Experience- Nature 
& length of time
  

- Demonstrate good 
supervisory and 
leadership skills.

- Can train and arrange 
work to subordinate 
properly about the 
mentioned field.

  Other skills and abilities - Ability to work in 
culturally diverse 
Working environments.

2. HR ASSISTANT
Number required-(01)
Type of Contact –Indefinite period 01 Year

Major Duties and responsibilities

•	 Being actively involved in employee, recruitment, 
managing the hiring and on boarding process

•	 Resoling employee queries related to their employment
•	 Managing employee’s performance, termination, transfers 

and promotion

•	 Enforcement of human Resource policies and procedures.

                                     
Profile: Qualifications and Experience

 Formal Education, 
Certifications, or 
Equivalents

- Has at least bachelor in 
degree

- Minimum diploma 

 Working Experience – 
Nature & length

- Have working experience 
in employee administration 
including hiring, looking 
after and terminating 
employees

- Expert in using Microsoft 
word, Excel and outlook in a 
business environment.

 Leadership Experience- 
Nature & length of time

- Demonstrate good 
supervisory and leadership 
skills.

- Good communication skills 
in English.

  Other skills and abilities - Accuracy, Confidentiality, 
Integrity/Ethical, Ability to 
work cultural diversity.

- Good communication and 
interpersonal skill.

3. Safety Officer
Number required-(02)
Type of Contact – Definite period 01 Year

Major Duties and responsibilities.
•	  Organize professional safety inspections, collect and sort 

out safety records, prepare and submit site safety status 
reports in English every month to relevant departments.

•	 Responsible for the supervision and management of on-
site construction safety.

•	 Familiar with relevant safety regulations and the ‘’project 
construction safety manual’’, project safety, design 
documents and requirements.

•	 Organize safety education for site employees, project 
departments, including safety policy education.

•	 Participate in the investigation and handling of site safety 
accidents.

                                     
Profile: Qualifications and Experience

 Formal Education, 
Certifications, or 
Equivalents

- Has occupational health, 
safety and environment/
safety related certificates.

 Working Experience – 
Nature & length

-Leadership Experience 
Nature& Length of time

- Has least 8 years of 
working experience in civil 
engineering projects at 
safety-related positions.

- Demonstrate good 
supervisory and leadership 
skills.

-Other skills and abilities - Ability to work in 
culturally diverse working 
environments. 

General Information and Other Requirement 
	 Place of Work:           Emba Derho
	 Salary:                      As per Company salary scale
	 Type of Contract:       Indefinite

Additional Requirement for Nationals:
	 Having fulfilled his/ her National Service Obligation and Provide 

evidence of Release Paper from Ministry of Defense.
	 Present Clearance paper from current/ last employer.
	 Testimonial documents to be attached (CV, work experience 

credential, a copy of your National Identity card etc.)
	 Only shortlisted applicants would be considered as potential 

candidates for an interview.
	 Application documents will not be returned to sender.
	 All application should be sent through the post office.

Deadline for application; 07 days from the date of publication on the 
newspapers 
Address: Please mail your application to;
ASMARA MINING SHARE COMPANY 
P.O.Box. 10688 Asmara, Eritrea  

Applicants shall be required to send a copy to;

Mineral Resources Management  
P.O. Box 272 Asmara, Eritrea 

Note to Eritrean applicants:
 Please send a copy of your application to 
Aliens Employment permits Affairs
P.O. Box 7940 Asmara, Eritrea 

ASMARA MINING SHARE 
COMPANY
Abo Street, No. 178, House No. 16
Gejeret, P.O. Box 10688
Tel. ++291-1-153986
Asmara, Eritrea

VACANCY ANNOUNCEMENT

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1ይ ቤት-ፍርዲ ዞባ ማእከል 
ኣስመራ 

ስሂን ክፍለዝጊ ገ/ማርያም፡ ወለድና  
ክፍለዝጊ ገ/ማርያም ዕቑቡን ተበርህ 
ሻውሽ ብርሃነን ስለዝዓረፉ፡ ኣነ ምስ ሓንቲ 
ሓፍተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን13/3/25 
ኣብ ቤ/ፍ 9ይ መጋባእያ ቁ/32 ይቕረብ።

1ይ ቤት-ፍርዲ ዓዲ ጓዕዳድ

ወ/ሮ ኣመተ ካሕሳይ ገ/ማርያም፡ ብዓል 
ቤተይ ገብረእግዚኣብሄር ሞሖስ ገርግሽ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 9 ደቁ ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን24/3/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ኣፍዓበት 

መሐመድዓሊ ሓምድ፡ ስም ወላዲተይ 
መርያም ሓምድ መሐመድ ዓሊ ምባል 
ተሪፉ፡ ሓዋ ዓሊ ስዒድ መሐመድዓሊ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን24/3/25 ኣብ ቤ/ፍ ይቕረብ።

አብራሃም መሐምድ ዑመር ምባል 
ተሪፉ፡ ኣብራሂም መ/ሕመድ ዑመር 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን24/3/25 ኣብ ቤ/ፍ ይቕረብ።

ዑስማን ኣድም ኣቡበከር፡ ስም ኣደይ 
ኣምና ያሲን ዑስማን ምባል ተሪፉ፡ ፋጥና 
ያሲን ዑስማን ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/3/25 ኣብ 
ቤ/ፍ ይቕረብ።

1ይ ደረጃ ቤት-ፍርዲ 
ጸሮና

ሰመረ ገዛኢ ባህታ ምባል ተሪፉ፡ ሰሚር 
ገዛኢ ባህታ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን23/3/35 ኣብ 
ቤ/ፍ ይቕረብ።

1ይ ቤት-ፍርዲ ኣቑርደት

ያስር እስማዒል መሓመድ ምባል 
ተሪፉ፡ ያስር እስማዒል ዑስማን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን12/3/25 ኣብ ቤ/ፍ ይቕረብ።

መሓመድ ዓብደላ ዓሊጨዋይ ምባል 
ተሪፉ፡ መሓመድ ዓብደላ ጨዋይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን12/3/25 ኣብ ቤ/ፍ ይቕረብ።

1ይ ቤት-ፍርዲ ሻምብቆ

ኾዊ ሹሪ ጅጋ፡ ኣቦና ሹሪ ጅጋ ቶሊ 
ስለዝተሰወአ፡ ኣዴና ፍትሕቲ ስለዝኾነት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን5/3/25 ኣብ ቤ/ፍ ይቕረብ።

ሳህለ ገረብርሃን ዑቕባሚካኤል ምባል 
ተሪፉ፡ ሳህለ ገረብርሃን ገብረስላሴ ተባሂሉ 
ይተኣረመለይ ስለዝበለ፡ ዝቃወም እንተሎ፡ 
ን5/3/25 ኣብ ቤ/ፍ ይቕረብ።

1ይ ቤት-ፍርዲ ባረንቱ

ዘነበሽ ጉርጃ፡ ብዓል ቤተይ ወልደጊዮርጊስ 

ምስጋና

ብዕረፍቲ ኣዚና እነፍቅራ ጓልናን ሓፍትናን 
ኣዴናን ወ/ሮ ኣስቴር ተስፋሚካኤል 
ባርያሚካኤል፡ ዝተሰመዓና መሪር ሓዘን 
እናገለጽና፡ ካብ ግዜ ሕማማ ኣትሒዝኩም 
ዝተመላለስኩምን ኣብ ኩዶፈላሲ ብምኻድ 
ዘቃበርኩምናን ከምኡ’ውን ኣብ ገዛና 
ብምምልላስን ካብ ደገ ቴሌፎን ብምድዋልን 
ዘጸናናዕኩምና ሕሰም ኣይትርከቡ እናበልና 
ሓዘንና ዓጺና ኣሎና።

ወላዲታ ወ/ሮ ዛይድ ተስፋየውሃንስ ምስ ደቃን 
ምሉኣት ስድራቤትን

ምስጋና

ብ ሞ ት 
ዝተፈለዩና 
ስ ድ ራ ና ፡ 
ን ኣ ዴ ና 
ለ ተ የ ሱ ስ 
ካ ሕ ሳ ይ 
ጊ ላ ጋብ ር 
ኣ ብ 
ሕምብርቲ፣ 

ንሓውና ተጋ/ሰመረ ገብረገርጊሽ ምስግና ኣብ 
መቓብር ሓርበኛታት ኣስመራ ዘቃበርኩምና ኣብ ውሽጥን ወጻእን እትርከቡ ኣብያተ 
ጽሕፈት መንግስትን ውድብን ሓይልታት ምክልኻል፡ ማሕበር ስንኩላንን ነበርቲ 
ዴንማርክን ከባቢኣን፡ ነበርቲ ኣስመራን ከባቢኣን ገዛና እናተመላለስኩምን ብቴሌፎንን 
ዘጸናናዕኩምና ሕሰም ኣይትርከቡ የቐንየልና። 

ስድራቤት ነፍ/ገብረገርጊሽ ምስግና ደብልቕ
ብዓልቲ ቤቱ ተጋ/ኣስቴር ደሞዝ

ምሉኣት ስድራቤት

ብስም መንሱር ፍትዊ ኣሕመድ ዝተመዝገበ፡ ብቁ.ፍ.ዋኒን ASL00000531 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ደንከል ቁ.ገዛ 18 ዝርከብ ናይ 
ቡቲክ ትካለይ፡ ንኣቶ ሑመድ ሑሴን ሑመድ፡ ኣድራሻ ዞባ ማእከል ን/
ዞባ ቲራቮሎ ጎደና -ቁ.ገዛ-ካብ ዕለት 01/01/2025 ክሳብ ዕለት 31/12/2025 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጻሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።

መንሱር ፍትዊ ኣሕመድ

ብስም ዮሱፍ ኢብራሂም ስዒድ ዝተመዝገበ፡ ብቑጽሪ ምስክር ወረቐት 117157 
መወከሲ ቁጽሪ 120970 ኣብ ከተማ ኣስመራ ዞባ 1 ምም/ 03 ጎደና ባርካ ቁ/ገዛ 
24 ናይ ዝርከብ ገዛ፡ ሊብሬቶ ስለ ዝጠፍኣኒ፡ ብዕዳ ሒዘዮ ወይ ድማ ረኺበዮ 
ዝብል እንተሎ፡ ብቑጽሪ ስልኪ 07197878 ደዊሉ ክሕብረኒ። እንተዘየለ ካብ 
ዝምልከቶ ቤት ጽሕፈት መተካእትኡ ክሓትት ምዃነይ አፍልጥ።

ወኪል ኣንዋር ዮሱፍ

ምልክታ ጨረታ

ኩባንያ ፍርያት ባሕሪ ኤርትራ፡ ንቕድመ ብልሽትን ጽገናን (ሓፈሻዊ ሰርቪስ) 
ኮምፕዩተራት፡ ፕሪንተራት፡ ፎቶ ኮፕየራትን ካልኦትን መሳርሒን ንዝገብሩ 
ግዱሳት ተጫረትቲ ይዕድም።

ተጫረትቲ ከማልእዎ ዘለዎም ነጥብታት

- ተጫረትቲ ናይ 2024 ዝተሓደሰ ፍቓድ ንግዲ ዘለዎምን ናይ 2023 ግብሪ 
ዝኸፈሉን ክኾኑ ይግባእ።
- ምልክታ ጨረታ ኣብ ጋዜጣ ሓዳስ ኤርትራ ካብ ዝወጻሉ ዕለት፡ ንዓሰርተ ናይ 
ስራሕ መዓልትታት ክፉት ይኸውን።
- መጫረቲ ሰነድ ካብ ትካል ብምውሳድ ኣብዚ ዝተጠቕሰ መዓልትታት 
ተማሊኡ ይቐርብ።
- ጨረታ ዝኽፈተሉ ዕለትን ሰዓትን ኣብ መጫረቲ ሰነድ ክሕበር እዩ።
- ምኽፋት ጨረታ፡ ተጫረትቲ ወይ ሕጋውያን ተወከልቲ ኣብ ዝተረኸቡሉ 
ብወግዒ ይኸውን።
- ትካል ዝሓሸ ኣማራጺ እንተረኺቡ፡ ጨረታ ብምሉእ ወይ ብኸፊል ናይ 
ምስራዝ መሰሉ ዝተሓለወ እዩ።

ብስም ሰለማዊት ተኽለ ሃይለ ዝተመዝገበ፡ ብቁ.ፍ.ዋኒን ASL00024347 ዝኾነ፡ ኣብ 
ዞባ ማእከል ን/ዞባ ኣባሻውል ጎደና ፈኒክ-119 ቁ.ገዛ 21 ዝርከብ ናይ ኮስመቲክስን 
ቡቲክን ትካለይ፡ ንኣቶ መሓሪ ርእሶም ተኽለሰንበት፡ ኣድራሻ ዞባ ማእከል ን/ዞባ 
ቲራቨሎ ጎደና ፋሕ ቁ.ገዛ 09 ካብ ዕለት 01/01/2020 ክሳብ ዕለት 31/12/2026 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ’ዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ። 

ሰለማዊት ተኽለ ሃይለ

ኣርዓዶም ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን6/3/25 ኣብ 
ቤ/ፍ 2ይ መጋባእያ ይቕረብ።

ሳሌም በረኸት ተኽልያ፡ ስም ኣደይ 
መኣዛ ተኽለ ግደ ምባል ተሪፉ፡ መኣዛ 
ክፍለ ግደ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን4/3/25 ኣብ 
ቤ/ፍ 2ይ መጋባእያ ይቕረብ።

ወ/ሮ ሰገን ህብትዝጊ ተኽለ፡ ብዓል ቤተይ 
ኤፍሬም ሽማበል ገብረኪዳን ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 
1ጓልና ድማ ወራሲት ምዃና ይረጋገጸላ 
ስለ ዝበለት፣ ዝቃወም እንተሎ፡ ን4/3/25 
ኣብ ቤ/ፍ 2ይ መጋባእያ ይቕረብ።

1.ሶልያና ቢንያም ኢሳቕ፡ 2.ያድኤል 
ቢንያም ኢሳቕ፡ 3.ሉልያ ቢንያም ኢሳቕ፣ 
ኣቦና ቢንያም ኢሳቕ ዘርኣይ ስለዝተሰወአ፡ 

ንሕና 3 ደቁ ወረስቲ ምዃንና ይረጋገጸልና 
ስለ ዝበሉ፣ ዝቃወም እንተሎ፡ ን5/3/25 
ኣብ ቤ/ፍ 2ይ መጋባእያ ይቕረብ።

ኤፍሬም ኢትባረኽ ገብረድንግል፡ ስም 
ኣደይ ኣዜብ ዓብደላ ሽኮር ምባል ተሪፉ፡ 
ጸጋ ዑቕባዝጊ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን5/3/25 ኣብ 
ቤ/ፍ ይቕረብ።

ጁሰፒና ማርዮ ኣመረን፡ ኣቦና ማርዮ 
ኣመረን ኣኒ ስለዝዓረፈ፡ ንወላዲትና 
ወ/ሮ ማርያ ፎራ ካታ ናይ መጻምዲ 
መሰላ ይተሓለወላ፡ 6 ደቁ ድማ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን5/3/25 ኣብ ቤ/ፍ ይቕረብ።

ወ/ሮ ሓጎሳ ኢዮብ በርሀ፡ ስም ኣደይ 
ለተዝጊ ተስፋይ ገብረኣብ ምባል 
ተሪፉ፡ ነብያት ተወልደ ጋይም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን5/3/25 ኣብ ቤ/ፍ ይቕረብ።

ብስም ማሕበር ሰንበት ዓውደ ምሕረቱ ለእግዚነ ኣስመራ ቁ.ምስክር ወረቐት 107478 
መወከሲ ቁጽሪ 126074 ኣድራሻ ከተማ ኣስመራ ዞባ 9 ምም10 ጎደና ደባረቕ፡ ቁ/
ገዛ ጎደና ደባርቕ ቁ.ገዛ 73 ዝፍለጥ መንበሪ ገዛ፡ ሰነድ ዋንነት ሊብረቶ ስለዝጠፋኣኒ፡ 
ረኺበ ወይ ድማ ብዕዳ ሒዘዮ ዝብል እንተሎ፡ ኣብ ውሽጢ 30 መዓልታት ብቁ/ቴ 
07151559 ወይ 07281102 ክሕብረኒ እምሕጸን። እንተዘይኮይኑ ግን መተካእታ 
ሰነድ ዋንነት ሊብሬቶ ክወሃበኒ ንዝምልከቶ ኣካል ክሓትት ምዃነይ እሕብር። 

ገብረመድህን ዮውሃንስ ወልዱ

ብስም ጸሃይቱ ዑቕባጼን ገብራት ዝተመዝገበ፡ ብቁ.ፍ.ዋኒን ASL00041502 ዝኾነ፡ 
ኣብ ዞባ ማእከል ን/ዞባ ጎዳይፍ ጎደና ተጋደልቲ ቁ.ገዛ 0 ዝርከብ ናይ መሸጣ ስጋ 
ትካለይ፡ ንኣቶ ኤርምያስ ዮውሃንስ ተስፋሚካኤል፡ ኣድራሻ ዞባ ማእከል ን/ዞባ 
ኣኽርያ ጎደና ዓዲ ንፋስ ቁ.ገዛ 0 ካብ ዕለት 01/01/2024 ክሳብ ዕለት 31/12/2027 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ። 

ጸሃይቱ ዑቕባጼን ገብራት

ብስም ሾቕ ፈረጅ መንሱር ዝተመዝገበ፡ ብቁ.ፍ.ዋኒን ASL00032447 ዝኾነ፡ 
ኣብ ዞባ ማእከል ን/ዞባ ማእከል ከተማ ጎደና 173-1 ቁ.መዝ 18 ዝርከብ ናይ ቤት 
መግቢ ትካለይ፡ ንወ/ሮ ፌርዶስ መሓመድኣማን ካሕሳይ፡ ኣድራሻ ዞባ ማእከል ን/
ዞባ ማእከል ከተማ ጎደና 176-5 ቁ.ገዛ 37 ካብ ዕለት 01/2/2025 ክሳብ ዕለት 
31/12/2045 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ 
ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ 
የቕርብ። እንተዘይኮይ፡ኑ ዝቃወም ኣካል ከምዘየለ ተቖጺሩ እቲ ናይ ክራይ ውዕል 
ሕጋዊ ምዝገባ ከምዝፍጸመሉ ነፍልጥ። 

ሾቕ ፈረጅ መንሱር

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ዓንኬል ሓሳባት

 ንኣካላዊ ክውንነት ናይ ምስናዕ 
ኣእምሮኣዊ ሓይሊ፡ ማሕበራዊ ክውንነት 
ይበሃል። ንስኻ ወይ ኣነ ንሓደ ነገር ኣብ 
ኣእምሮና ፈጢርና ምስ ካልኦት ሰባት 
ክንበሃሃለሉ ንኽእል ኢና። እዚ ንክኸውን 
እቶም ሰባት ነቲ ነገር ከም ክዉን 
እንተ ተቐቢሎምዎ፡ ክዉን ይኸውን። 
እቲ ክዉን ንጽቡቕና ወይ ንሕማቕና 
ክኸውን ከም ዝኽእል ከቶ ክንስሕቶ 
ኣይግባእን። 
 ማሕበራዊ ክዉንነት ዘደንጹ ደረጃ 

ጽልዋ ኣብ ህይወትና ኣለዎ። ህዝቢ 
ዓለም ኣብ ሓደ ወረቐት ወይ ሜታል 
ብምስኣል ወይ ብምቕራጽ ገንዘብ ወይ 
ባጤራ ምዃኑ ይሰማምዓሉ። ኣብ ወረቐት 
ሓሳባዊ መስመር ንስእል እሞ፡ ኣብ 
መጠረሽታ ዶብ ናይ ሃገራት ይኸውን። 
እቶም በቲ ሓሳባዊ መስመር ዝተፈላለዩ 
ሰባት ከኣ፡ ዜጋታት ናይ ዝተፈላለያ 
ሃገራት ይዀኑ። በታ ጐረቤቶም ሃገር 
ከኣ፡ ከም ወጻእተኛታት ይቝጸሩ። 
ዋላ ስምካ ማሕበራዊ ክዉንነት እዩ። 

ገለ ሰባት ማለት ወለድኻ፡ ኣዝማድካ፡ 
ጐረባብትኻ ወይ ካልኦት ሰባት ኣብ 

ሓሙሻይ ክፋል

“ሓሳባት ግብሪ ዘይክፈሎ፡ ኣገዳሲ ነገር 
እዩ።” - ቻርለስ ከተሪንግ ቻርለስ ከተሪንግ
“ሓቀኛታት ዓርከ-መሓዙት ዝስሕብ 

ማግነት ኣብ ልብኻ ኣሎ። እቲ ማግነት 
ዘይምስሳዕን ንስለ ካልኦት ምሕሳብን 
እዩ። ንስኻ ንስለ ካልኦት ሰባት ክትነብር 
እንከለኻ፡ ንሳቶም ንስለኻ ክነብሩ 
እዮም።” - ፓራማሃንሳ ዮጋናንዳ- ፓራማሃንሳ ዮጋናንዳ

ግዜ ህጻንነትካ ስም የውጽኡልካ። ደሓር 
ካልኦት ሰባትን ንስኻ ምስ ዓበኻን 
ከም ክዉንነት ትቕበልዎ። ግደ ሓቂ 
መብዛሕትና፡ ንዝበዝሐ ግዜና ኣብ 
ክዉንነታዊ ዓለም ኣብ ዕቱብ መዳይ 
ክንኣምን ኢና እነሕልፎ።

 ንምዃኑ ኣእምሮ ደቂ ሰብ ብኸመይ 
እዩ ማሕበራዊ ኵነታት ዝፈጥር? ነዚ 
ንምምላስ፡ ንዅርናዕ ኣመለኻኽታ 
ኣእምሮ እስከ ኣብ ግምት ነእትዎ። 
ኣብ መላእ ዕምርኻ፡ ኣእምሮኻ ኣብ 
ውሽጢ ጸልማት እዩ ተዳጕኑ ዝርከብ። 
ኣብ ሓደ ድምጺ ኣልቦ ሳንዱቕ ማለት 
ሽክና ተባሂሉ ኣብ ዝፍለጥ ተዓቢጡ እዩ 
ዝርከብ።

 ኣእምሮኻ ካብ ኣዒንትኻ፡ ኣእዛንካ፡ 
ኣፍንጫኻ ከምኡ እውን፡ ካብ ካልኦት 
ስምዒት ህዋሳታትካ ብቐጻሊ ሓበሬታታት 
ይቕበል። ኣብ ርእሲ እዚ፡ ቀጻሊ ዋሕዚ 

ስምዒት ጸብጻብ ካብ ውሽጢ ኣካላትካ 
ይቕበል። እዚ ማለት ሳንቡእካ ይንፋሕ፡ 
ትርግታ ልብኻ ትወቅዕ፡ ረስኒ ኣካላትካ 
ይለዋወጥ ከምኡ እውን፡ ኩሎም ውሽጣዊ 
ንጥፈታትካ ብውህደት ይሰርሑ። 

 ኩሎም እዚኣቶም ነቲ ኣብ ውሽጢ 
ሳንዱቕ እተዓሸገ ኣእምሮኻ ሓበሬታታት 
ወይ መረዳእታታት የምጽእሉ። ብሓባር፡ 
እቶም ሓበሬታታት ነቲ ናይ መወዳእታ 
ውጽኢት ናይ ገለ ዘይፍለጡ እኩባት 
ጕዳያት ይውክሉ።
 ኣብ ዓለም ሓደ ነገር ኣብ ጽቕጠት 

ኣየር ለውጢ ክፈጥር እንከሎ፡ ዓቢ ገምታ 
ምስ ዝፈጥር፡ ገለ ካብ ጠንቂ ተኽእሎታት 
- ገምታ ማዕጾ፡ ተዅሲ ብረት፡ መውደቕቲ 
ባስካ ማይ ካብ ላዕለዋይ ክፋል ገዛ፡ … 
ኰይኑ ክስምዓና ይኽእል። 
 ከብድኻ ጐራዕራዕታ ከስምዕ እንከሎ፡ 

እቲ ጠንቂ ጥምየት፡ ጸገም ምሕቃቕ 

መግቢ፡ ርቡሽነት ወይ ፍቕሪ ክኸውን 
ይኽእል።

 ምእንቲ እዚ፡ ኣእምሮኻ ክፈትሖ ዝግብኦ 
ጸገም ይህልዎ። ነዚ ጕዳይ ፈላስፋታት፡ 
“ጸገም ግልባጥ መደምደምታ” ብምባል 
ይጽውዕዎ። ዘይንጹራት ሓበሬታታት 
ክገጥሙኻ እንከለዉ፡ ኣእምሮኻ ነቲ 
ጠንቂ ሓበሬታታት ክግምቶ ይኽእል 
እዩ። ኣብ ቀጻሊ እንታይ ክትገብር ከም 
ዘለካ እውን ውጥን ምውጻእ የድሊ። እዚ 
እዩ ኸኣ፡ ብህይወትን ብጽቡቕን ከም 
እትቕጽል ዝገብረካ። 

 ጽቡቕ ኣጋጣሚ ዀይኑ፡ ንኣእምሮኻ 
ኣብ እዚ ስራሕ ክሕግዞ ዝኽእል ካልእ 
ምንጪ ሓበሬታ ኣሎ። ንሱ ኸኣ 
ዝኽረት (memory) ተባሂሉ ዝፍለጥ 
እዩ። ኣእምሮኻ ካብ ሕሉፍ ህይወት 
ተመኵሮኻ ሓበሬታታት ናይ ምስሓብ 
ፍሉይ ብቕዓት ኣለዎ። ገለ ካብ እቶም 
ሓበሬታታት ምስ ናይ ህሉው ግዜ 
ሓበሬታታት ተመሳሰልቲ እዮም። እዚ 
ኸኣ፡ ንትርጕም እቲ ሓበሬታ ንኽትግምት 
የኽእለካ። 
 ብዓውታ ገም ዝብል ድምጺ 

ክንሰምዕ እንከለና፡ ናብ ኣእምሮና ቀልጢፉ 
ዝመጽእ ምስሊ፡ ገም ኢሉ ዝተዓጽወ 
ማዕጾ እምበር፡ ካብ ልዕሊ ገዛ ዝወደቐ ናይ 
ማይ ባስካ ኣይኰነን። ካልኦት ኣብነታት 
እውን ክንጠቅስ ንኽእል ኢና። ንመስኮት 
ናይ ገዛኻ ሓያል ንፋስ ገልጠምጠም 
ከብሎ እንከሎ ወይ ልባ ዝተሰብረት 
ኣፍቃሪትካ ካብ ገዛኻ በሪራ ክትወጽእ 
እንከላ፡ … ነዞም ተጓንፎታት ምስ ናይ 
ቀደም ዝምድናታትካ ከተተኣሳስሮም 

ልዑል ተኽእሎ ክህሉ ይኽእል እዩ።

 ዝበለጸ ግምት ኣእምሮኻ - ቅኑዕ ወይ 
ጌጋ ክኸውን ይኽእል - ንገዛእ ርእሱ 
ከም ተግባርካ ይገልጾ። ነፍሲ ወከፍ 
ንስኻ እትርእዮ፡ እትሰምዖ፡ እትሽትቶ፡ 
እተስተማቕሮ ከምኡ እውን፡ እትጥዕሞ 
እዩ ዘንጸባርቕ። ኩሉ እዚ ህቦብላ ንፋስ 
ናይ ኣእምሮኣዊ ኣቋውማ ኣብ ናይ 
ቋሕ ሰም ግዜ፡ ምሉእ ብምሉእ ካብ 
ንቕሓትካ ወጻኢ እዩ ዘጋጥም። 

 እቲ ህቡብ ሊቕ ንዩሮሳይንቲስት 
ጀራልድ ኤደልማን ንመዓልታዊ 
ተመኵሮ፡ “ወዮ ተዘካሪ ህሉው ግዜ” 
(the remembered present) ብምባል 
እዩ ዝሰምዮ። ንስኻ ምናልባት ነቶም 
ኣብ ከባቢኻ ዘጋጥሙ ዘለዉ ፍጻመታት 
ግብረ መልሲ ትህብ ዘለኻ ጥራይ ኰይኑ 
ክስምዓካ ይኽእል እዩ። የግዳስ ግደ ሓቂ 
ሓንጐልካ ብቐጻሊን ብዘይተጻዓድነትን ኣብ 
ቀጻሊ እንታይ ክትገብር ከም ዘለካ ከምኡ 
እውን፡ ኣብ ቀጻሊ እንታይ ክትምኰር ከም 
ዝዀንካን ይግምት እዩ። እቲ ግምት ስቕ 
ኢልካ ዝመጽእ ኣይኰነን። እንታይ ደኣ፡ 
ብመሰረት ዝኽርታት ምስ ናይ ህሉው 
ግዜ ተመሳሰልቲ ዝዀኑ እዩ ዝመጽእ። 

 ኣብ እዚ መዳይ እታ ቀንዲ መፍትሕ 
ቃል፡ ‘ተመሳሰልቲ’ እያ። ሓንጐልና ልክዕ 
ዝዀነ ምግጥጣም ኣይደልን እዩ። ቅድሚ 
ሕጂ ኣብ ሓደ ርሻን ነዊሕ ደረጃታት 
ስለ ዝደየብካ፡ ንሓድሽን ዘይትፈልጦን 
ደረጃታት ምሕኳር ከቶ ኣይእግመካን 
እዩ። ምእንቲ እዚ፡ ንዓኻ ኣብ እዛ ዓለም 
ንኽትነብርን ንኽትሰርሕን ክሕግዘካ፡ 
ተመሳሳልነት ንሓንጐልካ እኹል እዩ።

ማሕበራዊ ክዉንነትማሕበራዊ ክዉንነት ካብ ስነ ህይወታዊ 
ክዉንነት እተፈልየ እዩ። ማሕበራዊ 
ክዉንነት ብመንገዲ ማሕበራዊ ምትእስሳር 
እዩ ዝፍጠር። ኣብ እዚ ውልቃውያን 
ድርኺታትን ተግባራትን እውን ይንጸባረቑ 
እዮም። 
ከም ውጽኢት ሰብኣዊ ዝርርብ፡ ማሕበራዊ 

ክዉንነት ምናልባት ከም ቅቡል ማሕበራዊ 
ሰረተ እምነት ናይ ማሕበረ ሰብ ክውሰድ 
ይኽእል እዩ። እዚ ብተዛማዲ ርጉኣት 
ሕጋጋትን ማሕበራዊ ውክልናን ዘጠቓልል 
እዩ። 
 ግድል ናይ ማሕበራዊ ክዉንነት 

ብብርክት ዝበሉ ፈላስፋታት ተተንቲኑ 
እዩ። ሓደ ካብ እቶም ቀንዲ ፈላስፋታት 
ከኣ፡ ኣልፍረድ ሹትዝ እዩ ነይሩ። ንሱ 
ንማሕበራዊ ክዉንነት፡ “ማሕበራዊ ዓለም” 
ብምባል ይሰምዮ። 
 ኣቐድም ኣቢሉ፡ እቲ ኣርእስቲ ኣብ 

ዓይነት ትምህርቲ ስነ ማሕበረሰብን ካልኦት 
ዲስፕሊናትን ይጽናዕ ነይሩ እዩ። ንኣብነት፡ 
ኤሚለ ዳርከንሰን ነቲ ጕዳይ፡ “ማሕበራዊ 
ንግስነት” ብዝብል ኣርእስቲ ክትንትኖን 
ክመራመረሉን ክኢሉ ነይሩ። 
 ሀርበርት ስፐንሰር እውን፡ “ልዕለ-ኣካላዊ” 

ዝብል ስያመ ብምፍጣር፡ ንማሕበራዊ ደረጃ 
ናይ ክዉንነት ኣብ ልዕሊ ስነ ልቦናውን ስነ 
ህይወታውን መፍለዪ መስመር ክፈጥር 
ሃቂኑ። 
 ጆን ሲርል ንሕጊ ክልሰ ሓሳብ መደረ 

ተጠቒሙ፡ ንባህሪ ማሕበራዊ/ትካላዊ 
ክዉንነት ኣጽኒዕዎ። ካብ ኣዚ ተበጊሱ፡ 
“ሓዳር፡ ንብረት፡ ሰራሕተኛ ምቝጻር፡ 
ሰራሕተኛ ምብራር ወይ ምስጓግ፡ ኵናት፡ 
ሰውራታት፡ ሰልፍታት፡ መንግስታት፡ 

ኣኼባታት፡ ማሕበራት፡ ባይቶታት፡ 
ኮርፖረሽናት፡ ሕጋጋት፡ ኣብያተ መግቢ፡ 
ዕረፍቲ ካብ ስራሕ፡ ጠበቓታት፡ ፕሮፈሰራት፡ 
ዶክተራት፡ ነገስታት፡ ቀረጻት፡ …” ንዝብሉ 
ኣምራት ክትንትን ሃቂኑ። 
 ከም መግለጺ ጆን ሴርል ከም እዚኦም 

ዝኣመሰሉ ትካላውያን ክዉንነታውያን 
ንሓድሕዶም በቲ “ስርዓታዊ ዝምድናታት” 
(systematic relationships) ንሓድሕዶም 
ተኣሳሲሮም እዮም (መንግስታት፡ ሓዳር፡ 
ኮርፖረሽናት፡ ዩኒቨርሲቲታት፡ ሰራዊታት፡ 
ኣብያት እምነታት፡ …)  ብዙሐ-ቀጸላታት 
ማሕበራዊ ክዉንነት ዝምስርቱ። 
 ንጆን ሲርል ኣብ መዳይ ማሕበራዊ 

ክዉንነት፡ ቋንቋ እቲ ቐንዲ መፍትሕ 
እዩ። እቲ ምንታይሲ፡ “ቋንቋ ብንጹር ርእሰ 
መግለጺ ናይ ትካላዊ ጭብጥታት ንምዃን 
ዝዓለመ እዩ።” እዚ ማለት ብቕሉዕን 
ብሰፊሕን ተቐባልነት ዘለዎ ስሩዕ ምልክታት 
እዩ። እዚ ምስ ግዜ ብዘይጽግዕተኛነት 
ድርኺታትን ኣተነታትን ናይ ተሳተፍቱ 
ዝቕጽል እዩ። 
ብዝተፈላለዩ ሊቀ ሊቃውንቲ ኣብ ክልሰ 

ሓሳብ ማሕበራዊ መዳይ፡ ርሱን ክትዕ እዩ 
ዝካየድ። እቲ ቐንዲ ዘካትዖም፡ ማሕበራዊ 
ክዉንነት ብዘይተሳትፎ ደቂ ሰብ ክኽሰት 
ይእኽልዶ ዝብል ነጥቢ እዩ። 
 ከም ርድኢት ፒተር በርገር ማሕበራዊ 

ህንጸት ናይ ክዉንነት መስርሕ ኰይኑ፡ 
ብሰለስተ ደረጃታት ማለት ግዳማውነት፡ 
ወድዓውነትን ስርጸትን ዝቘመ እዩ። 
ብተመሳሳሊ፡ ኣር. ላዪንግ፡ “ሓንሳእ ገለ 
ካብ መሰረታውያን ቅርጽታት እንተ 
ተኻፊሎም፡ ከም ወድዓውያን ኣካላት 
እዮም ዝስተማቐሩ፣ ... ንሳቶም ንሓይልን 
ባህርን ናይ ክፋል ርእሰ ምሕደራዊ 
ክዉንነት፡ ምስ ናይ ገዛእ ርእሶም መንገዲ 
ህይወት ይወስዱ።” በሃሊ እዩ።  
 ከም ብዓል ጆን ሲርል ዝኣመሰሉ ምሁራት 

በቲ ኻልእ ወገን፡ “ብማሕበራውነት እተሃንጸ 
ክዉንነት ካብ ኩሎም ማሕበራዊ ህንጻታት 
ወጻኢ ክፍጠር ይኽእል እዩ።” ብምባል 
ይምጕቱ። 
 ሞያውያን ሓካይም እውን ምስ 

ክዉንነት እተኣሳሰሩ እዮም። ምእንቲ እዚ፡ 
ገለ ፍወሳታት ክትግበሩ ዝኽእሉ፡ 
“እቲ ሕሙም ምስ ክዉንነት 
ዝነበሮ ርክብ ክብተኽ እንከሎ 
እዩ።” እቶም ዝሓመሙ ነቲ 
ኣየናይ እዩ ክዉን? ኣየናይ እዩኸ 
ክዉን ዘይኰነ? ንዝብል ጕዳይ 
ክምልስዎ ኣይክእሉን እዮም።
 ማሕበራዊ ክዉንነት ንውልቃዊ 

ክዉንነትና እነካፍለሉ መንገዲ 
እዩ። እቲ ምንታይሲ ንሕና 
ንውልቃዊ ክዉንነትና ብቐጥታ 

ከነካፍሎ ኣይንኽእልን ኢና። ንሕና 
ምስ እቶም ከም ናትና ሓሳባት፡ ቃላትን 
ተግባራትን ተወሃሂድና ኢና ንውልቃዊ 
ክዉንነትና ናብ ካልኦት ከነካፍሎ እንኽእል።
 ብመሰረቱ፡ ንሕና ምስ ስርዓተ 

እምነታትናን ክብርታትናን ዝሳነ ማሕበራዊ 
ክዉንነት ንፈጥር ኢና። እምነታትን 
ክብርታትን ክንብል እንከለና፡ እቶም ካብ 
ካልኦት ሓሳባት ንላዕሊ ቀዳምነት እንህቦም 
ሓሳባት እዮም። እምነታትን ክብርታትን ኣብ 
ጥቓና እነቕርቦምን ብኽብሪ እንሕዞምን 
ሓሳባት እዮም። 
ማሕበራዊ ክዉንነት ዝፍጠር ከም ናትና 

እምነትን ክብርታትን ዝካፈሉ ሰባት ብቐረባ 
ክንረክብ እንከለና ምዃኑ ከቶ ክንዝንግዕ 
ኣይግባእን 
 ዓለም ዝተሓላለኸት ስፍራ እያ። እቲ 

መስርሕ ዝያዳ ብዝተሓላለኾ መጠን፡ 
ሰባት ክርድእዎ ዘለዎም ተኽእሎ ዝወሓደ 
ይኸውን። ጸሓይ ስለምንታይ ከም 
እትበርቕን እትዓርብን ዝፈልጡ ሰባት 
ብዙሓት እዮም። ብኸመይ ፎቶን (pho-
tons) ንመሬት ከም ዘምቑዋ ዝፈልጡ 
ሰባት ግዳ፡ ውሑዳት እዮም። ኮምፕዩተር 
ንኽትሰርሕ ብኸመይ ኤለክትሮን ክውሕዙ 
ከም ዘለዎም ዝፈልጡ ኸኣ እቶም 
ምሒር ዝወሓዱ እዮም። ሕልኽላኽነት 
እምበር፡ ሰባት ምስ ዝኣምንዎም ካልኦት 
ሰባት ኰይኖም ብመሰረት እምነታቶምን 
ክብርታቶምን ማሕበራዊ ክዉንነት 
ንኽፈጥሩ ይጠልብ።
 ኣብ እተሓላለኸ መስርሕ ዘለና ርድኢት፡ 

ንመጠን እቲ እንቕበሎ ሓበሬታ ክንንክዮ 

እዩ ዝጠልብ። ኵርናዕ ኣመለኻኽታና ካብ 
እቲ ልክዕ ነገር ንታሕቲ ሓበሬታ እዩ ዝህብ። 
ንሓደ ነገር ብየማናይ ሸነኽ፡ ጸጋማይ ሸነኽ፡ 
ብላዕለዋይ ሸነኽን ታሕተዋይ ሸነኽን እንተ 
ጠሚትካዮ፡ ኩሎም ዝተፈላለዩ ትርኢት 
ይህቡኻ ጥራይ ዘይኰኑ፡ ዝተፈላለዩ 
ሓበሬታት እውን ከመሓላልፉ ይኽእሉ 
እዮም። ዋላ ሓደ ካብኣቶም፡ ንኹሉ 
ሓበሬታ ብዛዕባ እቲ ነገር ወይ ኵነታት 
ኣይህበካን እዩ።
   ንዝተፈላለዩ ኵርናዕ ኣመለኻኽታ ኣብ 

ግምት ናይ ምእታው ክእለት፡ ካብ ነፍሲ 
ወከፍ ኵርናዕ ሓቂ ንኽንረክብ ይሕግዘና። 
ኩሎም እቶም ኵርናዕ ኣመለኻኽታታት 
ክድመሩ ወይ ክጥርነፉ እንከለዉ፡ ኣብ 
ዋኒንና፡ ባህልናን ሕብረተሰብናን ፍሉይ 
ውህደት ይፈጥሩ። 
 ብሕልፊ ኣካየድቲ ስራሕ፡ ኣብ ኣባላቶም 

ማሕበራዊ ክዉንነት ኣብ ምፍጣር 
ክኢላታት ክዀኑ ይግባእ። ባህሊ ዓያይነት 
ዝድንፍዓሉ ሜላ ቀጻሊ ክምህዙ ይግባእ። 
ነዚ ዝሕግዝ ሓደ ቀመር ጥራይ ኣይኰነን 
ዘሎ። ንብርክት ዝበለ ማሕበራዊ ክዉንነት 
ኣብ ግምት ዘእተወ ቅኑዕ ኣንፈት እዮም 
ክሓርዩ ዘለዎም። 

“ነቲ ኣቐዲምካ ናይ ምሕራቕ 
ባህርና ናብ ኣቐዲምካ ናይ ምሕሳብን 
ምውጣንን ንለውጦ።” - ዊንስተን - ዊንስተን 
ቸርቺልቸርቺል
“ኣነ ደንቈሮ ምዃነይ ክትሓስብ 

ትኽእል ኢኻ። የግዳስ ኣነ ደንቈሮ ከም 
ዝዀንኩ ገይርካ ምሳይ ኣይትዛረብ።”  
- ሃርላን ኤሊሰን- ሃርላን ኤሊሰን

                 ይቕጽል                 ይቕጽል

ካብ ኣገረምቲ ሓቅታት እንስሳታት1. ኦክቶፖስ ሰለስተ ልቢ ኣለዎ፦ 1. ኦክቶፖስ ሰለስተ ልቢ ኣለዎ፦ 
ኣብ ባሕሪ ዝነብር ኦክቶፖስ ዝተባህለ 
እንስሳ ከም ካልኦት እንስሳታት ሓንቲ 
ልቢ ዘይኮነ ሰለስተ ልቢ እዩ ዘለዎ። 
ልብታቱ ኣብ ማያዊ ኣካል ብዝግባእ 
ንኽነብር ይሕግዝኦ። ክልተ ልቡ ናብቲ 
ዘስተንፍሰሉ ህዋስ ደም ክጭንጕዓ ከለዋ፡ 
እታ ዝተረፈት ድማ ናብ መላእ ኣካላቱ 
ደም እተብጽሕ እያ። ብሓፈሻ ልብታቱ፡ 
ንጡፍ ህይወት ከምዝህልዎ ብምግባር 
ካብ ሃደንቱ ብቐሊሉ ንኸምልጥ ዘይነዓቕ 
ተራ ይጻወታ። 
2. ሓራምዝ ብእግሮም እዮም ዝሰምዑ፦ 2. ሓራምዝ ብእግሮም እዮም ዝሰምዑ፦ 

ሓርምዝ፡ ድምጺ ብእግሮም ክሰምዑ 
ዘኽእሎም መትንታት ኣብ እግሮም 
ኣለዎም። ዝሰምዕዎ ድምጺ ዝዀነ ፍጡር 
ከጥቅዖም ኣብ ዝመጸሉ ግዜ ኣቐዲሞም 
ንኽፈልጥዎ ይሕግዞም ከምኡ’ውን 
ብዝገብርዎ ድምጺ ናይ ኣእጋሮም 
ካብኦም ብዙሕ ኪሎ ሜተራት ርሒቖም 
ምስ ዘለዉ ብጾቶም ክረዳድኡ ይኽእሉ። 
ምንብድባድ ናይ ድምጺ ናብ ማእከላይ 
ክፋል እዝኖም ብምብጻሕ ከይደንጎዩ 
ኣድላዪ ዝበሃል ግብረ መልሲ ንኽወስዱ 
ይሕግዞም። እዚ ፍሉይ ተውህቦኦም 
ተፈጥሮኣዊ ሓደጋ ኣብ ዝመጸሉ ግዜ 
ኣቐዲሞም ክፈልጡን ናብ ማያዊ ኣካል 
ክመርሖምን የኽእሎም። 

3. ዶልፊን ንሓድሕዶም ዝጸዋውዕሉ  ዶልፊን ንሓድሕዶም ዝጸዋውዕሉ 
ኣስማት ኣለዎም፦ኣስማት ኣለዎም፦ ዶልፊን ኣዝዮም 
በላሕቲ፡ ሕዉስ ባህሪ ዘለዎምን ፍሉይ 
ናይ መረዳድኢ ቋንቋ ዝጥቀሙን 
እዮም። ሓደ ዶልፊን ንካልኦት ብጾቱ 
ንምጽዋዕ ዘውጽኦ ድምጺ ዝተፈላለየ እዩ። 
ብዙሓት ተመራመርቲ፡ ኣጸዋውዓኦምን 
ንሓድሕዶም ዘለዎም ኣቀራርባን ምስ 
ናይ ደቂ ሰብ ከምዝመሳሰል ይገልጹ። 
4. እንቁርዖብ ከይሞታ ክበርዳ ይኽእላ፦ 4. እንቁርዖብ ከይሞታ ክበርዳ ይኽእላ፦ 

ብዙሓት ዓሌታት ናይዘን ምድረማያውያን 

ፍጡራት ነቲ ቊሪ ዝመልኦ ኩነታት ኣየር 
ተጻዊረን ንነዊሕ ግዜ ብዘይጸገም ኣብ 
በረድ ክነብራ ይኽእላ። ኣካላተን ውርጪ 
ኣብ ዝመልኦ ኩነታት ኣየር ልዑል 
ዓቐን ግሉኮስ ብምስራሕ ንዋህዮታተን 
ብበረድ ወይ ኣዝዩ ዝሑል ኩነታት ኣየር 
ከምዘይህሰ ይገብር። 
5. ካንጋሮ ንድሕሪት ክኸዳ ኣይክእላን . ካንጋሮ ንድሕሪት ክኸዳ ኣይክእላን 

እየን፦ እየን፦ ካንጋሮ ዝተባህላ መጥበውቲ፡ ተሪርን 
ድልዱልን ዳሕረዋይ መሓውር ኣለወን። 
ወላ’ኳ ብሰንኪ ጭዋዳዊ ጭራአንን ቅርጺ 

ኣእጋረንን ብልዑል ፍጥነት ንቕድሚት 
ክኸዳ ዝኽእላ እንተዀና፡ ንድሕሪት 
ግና ክኸዳ ኣይክእላን እየን። 
6. ላም ብሉጻት መሓዙት ኣለወን፦ . ላም ብሉጻት መሓዙት ኣለወን፦ 

ላም ሓደ ካብቶም ምስ ሰባት ጥቡቕ 
ዝምድና ክምስርታ ዝኽእላ እንስሳታት 
እየን። ሰባት ምስ ዝቐርቡወን፡ እቲ 
ንምሕዝነት ዝዕድም ልዙብን ህዱእን 
ኣቀራርባአን ከስተውዕልሉ ይኽእሉ። 
ላም ካብ ብጾተን ምስ ዝርሕቃ ጸቕጢ 
ከምዝተሰምዐን ሓደ ምልክት እዩ። ስለዚ፡ 
ላም ምስ ዋናአን ጥቡቕ ምቅርራብ 
ምስ ዝምስርታ ፍርያምነተንን ኩነታት 
ጥዕናአንን ከምዝውስኽ ኣብ’ዚ ዓውዲ 
መጽናዕቲ ዘካየዱ ተመራመርቲ ይገልጹ። 
7. ጽምብላሊዕ ብእግረን እየን 7. ጽምብላሊዕ ብእግረን እየን 

ዘስተማቕራ፦ዘስተማቕራ፦ ጽምብላሊዕ ኣብ ሓደ 
ነገር ኣብ ዝዓልባሉ፡ ዓይነት ወይ 
ጣዕሚ ናይቲ ነገር ክፈልጣ ዝሕግዘን 
ኬሞረሰፕተር ዝበሃል ህዋስ ኣለወን። እዚ 
ፍሉይ ተውህቦአን፡ ኣብ ዝሓሸን ንዕአን 
ዝሰማማዕን ዓይነት ተኽሊ ንኽዓልባ 
ይሕግዘን። ኬሞረሰፕተር፡ እቲ ዝምገብኦ 
ተኽሊ እንቋቚሖ ንኸፍርያ ወይ 
ንኽምገብኦ ሓጋዚ ድዩ ኣይኮነን ብቐሊሉ 
ንኽፈልጣ የኽእለን። ብተወሳኺ ብመገዲ 
ኣብ ኣእጋረን ዝርከብ ህዋስ ከባቢአን 

ክፈልጣን ንውላደን ዝሓሸ መግቢ 
ክቕርባሉን ይኽእላ።  
8. ዘራፍ ኣብ መዓልቲ ንውሑድ 8. ዘራፍ ኣብ መዓልቲ ንውሑድ 

ደቓይቕ ጥራይ ይድቅሱ፦ደቓይቕ ጥራይ ይድቅሱ፦ ዘራፍ ሓደ 
ካብቶም ኣብ መዓልቲ ንውሑድ ደቓይቕ 
ጥራይ ዝድቅሱ እንስሳታት እዮም፡ ካብ 
24 ሰዓት ፍርቂ ሰዓት ጥራይ ይድቅሱ። 
ኮፍ ኢሎም ክሳዶም ዓዅሊሎም ዕረፍቲ 
ይወስዱ። ጸላእቶም ከየጥቅዕዎም ኩሉ 
ግዜ ኣብ ተጠንቀቕ ስለዝዀኑ፡ ልቦም 
ኣውዲቖም ኣይድቅሱን እዮም። 
9. ዓቐን ልቢ ሰማያዊ ዓሳ ነባሪ ክንዲ 9. ዓቐን ልቢ ሰማያዊ ዓሳ ነባሪ ክንዲ 

ንእሽተይ መኪና እዩ፦ ንእሽተይ መኪና እዩ፦ ልቢ ሰማያዊ ዓሳ 
400 ፓውንድ ትምዘን፡ እዚ ምስ ክብደት 
ንእሽተይ መኪና ዝመሳሰል እዩ። ልቡ 
ናብ ነፍሲ ወከፍ ኣካላቱ ደም ክትጭንጉዕ 
ኣይጽግማን። ሓደ ህርመት ልቢ ዓሳ ነባሪ 
ኣብ ትሕቲ ማይ ክሳብ 3 ኪሎ ሜተር 
ክስማዕ ይኽእል። 
10. ተባዕታይ ፈረስ ባሕሪ ክወልድ 0. ተባዕታይ ፈረስ ባሕሪ ክወልድ 

ይኽእል እዩ፦ ይኽእል እዩ፦ ካብ ኩሉ ዓሌት እንስሳታት፡ 
ተባዕታይ ፈረስ ባሕሪ ፍልይ ዝበለ ስርዓተ 
መፍረ ዝተዓደለ ብምዃኑ ባዕሉ ናይ 
ምውላድ ባህሪ ዝተዓደለ እዩ። ኣንስተይቲ 
ፈረስ ባሕሪ እንቋቚሓኣ ናብ ተባዕታይ 
ፈረስ ተሰጋግሮ። ተባዕታይ ፈረስ ምስ 
ወለደ ክሳብ እኹላት ዝዀኑ ባዕሉ እዩ 
ዝምግቦምን ዝከናኸኖምን።

ፊሊፕ - ንጉስ መቆዶንያ
ፊሊፕ ካልኣይ ንጉስ ጥንታዊት 

መቆዶንያ (ጥንታዊት ግሪኽ) ካብ 382 
ክሳብ 336 ቅድሚ ልደተ ክርስቶስ 

ዝነበረ እዩ። ኣባል ሰርወ ንግስነት ኣርጋድ 
ድማ ነበረ። ኣቦ ኣሌክሳንደር ዓቢ’ውን 
እዩ። ፊሊፕ፡ ንንጉስ ኣምይንታስ እቲ 

ዝነኣሰ ወዱ እዩ። ኣብ ከተማ ቴበስ 
ተወሊዱ ኣብኡ ከኣ ወተሃደራውን 

ዲፕሎማሲያውን ትምህርቲ 
ቀሲሙ።   
ፊሊፕ ኣብ 364 ቅ.ል.ክ 

ናብ መቆዶንያ ተመልሰ። 
ሓዉ ንፊሊፕ ዝነበረ 
ንጉስ ፐርዲካስ ኣብ 
ኩናት ኢልይርያንስ ሞተ። 
ፐርዲካስ፡ ቅድሚ ምማቱ 
ነቲ ህጻን ዝነበረ ኣምይንታስ 
ወዱ ኣብ ክንዳኡ ሸይምዎ 
ነበረ። ፊሊፕ ግና ነቲ ቦታ 
ባዕሉ ወሰዶ። 
ፊሊፕ ፍሉይ ወተሃደራዊ 

ክእለትን ናይ ምስፍሕፋሕ 
ድሌትን ስለዝነበሮ ኣብ 
ሓጺር ግዜ ንመቆዶንያ 
ኣብ ትሕቲ ቁጽጽሩ 

ከእትዋ ከኣለ። መጀመርታ ምስቲ ኣብ 
መቆዶንያ ዝጸንሖ መንግስቲ ክቃለስ 
ነበሮ። ንኹሎም ኣብኡ ንዝጸንሕዎ 

መራሕቲ ድማ በብሓደ ሰዓሮም። 
ድሕሪ’ዚ ስልጣኑን ወተሃደራቱን 
ከደልድል ጀመረ። 
ፊሊፕ ኣብ ሰራዊት መቆዶንያ ብዙሕ 

ተራ ክጻወት ዝኸኣለ እዩ። ዝበዝሐ 
ሰራዊቱ ፈረሰኛ ነበረ። ሰራዊቱ ከኣ 
ሓያል ዲሲፕሊን ከምዝነበሮም ይፍለጥ። 
ፊሊፕ ምስ ኣዳታ ዝተባህለት ጓል 

ንጉስ ባርድሊስ ናይ ኢላርያ ተመርዓወ። 
እንተኾነ ኣንጻር ህዝቢ ኢላርያ ካብ 
ምቅላስ ኣየዕረፈን፡ ከም ውጽኢቱ ከኣ 
ኣብ 357 ቅል.ክ ን7000 ኢላርያውያን 
ብምቕታል ሰዓሮም። ንኹሉ ቦታኦምን 
ግዝኣቶምን ከኣ ኣብ ትሕቲ ቊጽጽር 
ኣእተዎ። 
ኣብ 357 ቅ.ል.ክ ምስ ልእልቲ 

ኦልምፕያስ ጓል ንጉስ ሞሎስያንስ 
ተመርዓወ። ካብኣ ንኣሌክሳንደር 
ወለደ። ነገስታት መቆዶንያ ብዙሓት 
ኣንስቲ ከእትዉ ይፍቀደሎም ስለዝነበረ፡ 
ፊሊፕ ሸውዓተ ኣንስቲ ነበራኦ። ኩላተን 
ካብ ካልእ ግዝኣት ዘምጽአን ኰይነን 
ኣባላት ንጉሳዊ ስድራ ዝነበራ እየን። 
ንኹለን ድማ ማዕረ ስልጣን ሃበን፣ 
ኩሎም ደቁ’ውን ከምኡ። 
ንጉስ ፊሊፕ ናብ ብዙሕ ቦታታት 

እናተጓዕዘ ምስ ብዙሓት ኣህዛብ 
ይዋጋእን ብዙሕ ግዝኣታት ኣብ ትሕቱ 
ቊጽጽሩ የእቱን ነበረ። ኣብ መወዳእታ፡ 
ንዓበይቲ ከተማታት ኣቴንስን ቴበስን 
ምስ ሰዓረን፡ ሊግ ኦፍ ኮሪንት ዝበሃል 
መሪሕነት ብምምስራት፡ ኣብ ፋርስ 
ንዝነበረ ንግስነት ኣቻመኒድ ክወርር 
ይዳሎ ነበረ። እንተኾነ ንጉስ ፊሊፕ 
በቶም ሓለውቱ ዝነበሩ ስለዝተቐትለ፡ 
ኣሌክሳንደር ወዱ ንቦታኡ ተኪኡ 
መራሒ ኮነ።

ሓይሊ ቃላት
ሓደ መዓልቲ፡ ሓደ ናይ ስነ-ልቦና ምሁር - ንሓይሊ ኣተሓሳስባን ቃላትን 

ኣመልኪቱ ኣስተምህሮ እናሃበ ከሎ፡ ሓደ ወዲ ኢዱ ሓፍ ብምባል፡ “ንዓይ፡ ብቓላት 

ደጋጊመ ጽቡቕ ዕድል ወይ ሕማቕ ዕድል ብምባል ኣይኮነን ጽቡቕ ወይ ሕማቕ 

ዝስማዓኒ። ንዓይ እዚኦም ተራ ቃላት እዮም። ቃላት ዋላ ሓንቲ ሓይሊ የብሎምን” 

በሎ። እቲ ምሁር - “ሱቕ በል ዓሻ፡ ንስኻ ብዛዕባ’ዚ ጉዳይ ዋላ ሓንቲ ርድኢት 

የብልካን” ክብል መለሰሉ። እቲ ወዲ ኣዝዩ ሓረቐ፡ ገጹ ናብ በርበረ ተቐዪሩ ከኣ፡ 

ካብ ኮፍ መበሊኡ ተንሲኡ ሕማቕ ቃላት እናኣውጽአ ክጻረፍ ጀመረ። ድሕሪ’ዚ፡ 

እቲ ምሁር - “በጃኻ ብዙሕ ይቕረታ ግበረለይ። ከሕርቐካ ኣይሓሰብኩን፡ ተጋግየ 

እየ” በሎ’ሞ፡ ወዲ ንእለት ክሃድእ ጀመረ። ኩሎም ኣብ’ቲ ኣዳራሽ ዝነበሩ ሰባት 

ጉጅምጅም ክብሉ ተሰምዑ። እቲ ምሁር ጸኒሑ፡ “እዚ እዩ እቲ መልሲ ናይ’ቲ 

ርእይቶኻ። ገለ ቃላት ኣሕሪቖምኻ፡ ገለ ከኣ ኣህዲኦምኻ። ስለዚ፡ ሕጂ ኸ ሓይሊ 

ቃላት ተረዲእካዮምዶ?” በሎ።

ሽልማት ኖበል
ሽወደናዊ ነጋዳይ ኣልፍረድ ኖበል 

ኣብ 1896 ክመውት ከሎ ንዓለም ሓደ 
ዝዓበየ ነገር ገዲፉላ እዩ ሓሊፉ። ኣብ 
ናይ መወዳእታ ግዜያት ህይወቱ፡ ኩሉ 
ዝነበሮ ልዕሊ 31 ሚልዮን ዶላር ገንዘቡ፡ 
ዓመታዊ ኣብ ዓውዲ ፊዚክስ፡ ኬሚስትሪ፡ 
መድሃኒት፡ ስነ ጽሑፍን ሰላምን ኣውዓሎ። 
ንደቂ ሰብ ጠቓሚ ነገር ብምብርካት 
ከኣ፡ ካብ ካልኦት ጸብለል ንዝበሉ ሰባት፡ 
ብመልክዕ ሽልማት ክወሃቡ ዝብል ለበዋ 
ኣመሓላሊፉ ነበረ። 
ብመሰረት ለበዋ ኣልፍረድ፡ ንሽልማት 

ዝርቋሕ ሰብ ሕብሩን ዓሌቱን ብዘየገድስ 
ካብ መሳቱኡ ጸብለል ብምባል ኣብዘን 
ዝተረቚሓ ዓውድታት ፍሉይ ነገር 
ክሰርሕ ኣለዎ። ብዘይካ’ዚ፡ ብዝሒ ኣባላት 
ኮሚተ ምምማይ ሓሙሽተ ክኸውን 
ተላብዩ ነበረ። 
ኣልፍረድ ኖበል፡ ነቶም ንመጀመርታ 

ግዜ  ኣብ 1901 ንሽልማት ሰላም 
ዝሓጸዮም ሰባት፡ ገንዘባዊ ሽልማት ሃበ። 
ኣብ ቀዳማይ ሽልማት ኖበል፡ ኣስማት 
ዕዉታት ክሳብ መዓልቲ ጽምብል 
ብምስጢር ተታሒዙ ነበረ። 
ኣብ ዓውዲ ኬሚስትሪ፡ ኣጃኮቦስ ቫንት 

ቀዳማይ ተሸላሚ ነበረ። ንሱ ስለምንታይ 
ኣትክልቲ ናብ ማይ ወይ ብርሃን ዘለዎ 
ኣንፈቶም የቕንኑ ኣብ ዝብል ኣርእስቲ 
ኣተኲሩ ብዝገበሮ መጽናዕቲ እዩ  
ንሽልማት ኖበል ክዕወተሉ በቒዑ። 
ኣብ 1895፡ ተመራመርቲን ህዝብን፡ 

ንናይ ኣእዳው ኣዕጽምቲ ዝመስል 
ብዝረኣይዎ ኣሳእል ኣዝዮም ተደኒቖም 
ነበሩ። እቶም ኣሳእል ብሓደ ምስጢራውን 
ብዓይኒ ክርአ ዘይክእልን ጩራ፡ ብዊሀልም 
ኮንራድ ሮንተን ዝተሳእሉ ነበሩ። ድሕሪ’ዚ 
ንሱ ንቀዳማይ ሽልማት ኖበል ኣብ ዓውዲ 
ፊዚክስ ክዕወተሉ ከኣለ። 

ሲወዘርላንዳዊ ጂን ሄንሪ ዱናት፡ መስራቲ 
ኣህጉራዊ ማሕበር ቀይሕ መስቀል እዩ። 
ፈረንሳዊ ፍረደሪክ ፓሲ እውን ኣህጉራዊ 
ተሓላቒ ሰላም ዝነበረ እዩ። ክልቲኦም 
ንናይ መጀመርታ ሽልማት ኖበል ኣብ 
ሰላም ክዕወቱሉ ክኢሎም። 
ዲፈትርያ ማለት ንጐረሮን ንልብን 

ንስርዓት መትንታትን ዘጥቅዕ ተመሓላላፊ 
ሕማም፡ ክሳብ መድሃኒቱ ዝርከብ ህይወት 
ኣሽሓት ሰባት ኣጥፊኡ ነበረ። ኢሚል ቮን 
መድሃኒት ናይዚ ሕማም ድሕሪ ምርካቡ 
ኣብ ዓውዲ ዘመናዊ ሕክምና ሓድሽ ባብ 
ክኸፍት ክኢሉ ነበረ። በዚ ከኣ፡ ኣብ 
ዓውዲ መድሃኒት ሽልማት ኖበል ቀዳማይ 
ዕዉት ክኸውን በቕዐ። 
ሱሊ ፕሩዶም ተማሃራይ ዓውዲ 

ምህንድስና ከሎ፡ ዑረት ዓይኒ ስለዘጋጠሞ 
ትምህርቱ ክገድፍ ተገዲዱ ነበረ። በዚ 
ተስፋ ከይቆረጸ ግና ናብ ስነ ጽሑፍ 
ብምዝንባል፡ ሓያል መልእኽቲ ዘለዎም 
ግጥምታት ክጽሕፍ ጀመረ። ስርሓቱ 
ጽባቐታት ልቢን ትምህርትን ኣብ ሓደ 
ግዜ ዘርእዩ ነበሩ። ኣብ ስነ-ጽሑፍ ቀዳማይ 
ዝተሽለመ ድማ ኰነ።

መዛነዪመዛነዪመዛነዪመዛነዪ
ማርታ ክብሮምማርታ ክብሮም



ሓዳስ   ኤርትራ 26 ለካቲት 2025 - ገጽ 10 መበል 34 ዓመት ቁ.153

ሱራፌል ተስፋብሩኽ

ዳየሪዳየሪዳየ

ዳየ
ሪ

ዕለታዊ
ዕለታዊ

መዝገብ
መዝገብ

ዝኽሪ
ዝኽሪ

ዳየ
ሪ

ዳየ
ሪለካቲትለካቲት

ለካቲ
ት

ለካቲ
ት

መንእሰይ ምዃን የገድሰኒ ኣሎመንእሰይ ምዃን የገድሰኒ ኣሎ
ብዝከኣለኒ፡ ብምሉእ ዓቕመይን 

ውነይን ሰሪሐ ካብ ዘይምስገነይ 
ነዊሕ ኮይኑ ኣሎ። ኣስራሒትና 
ኣባይ ዝነበራ እምነት ሎሚ ምስኣ 
ዘሎ ኣይመስለንን። ካብ መዓልቲ 
ናብ መዓልቲ ጠባያ እናተቐየረኒ 
ይመጽእ ኣሎ። ኣነ ከኣ መዛረቢ 
ከይትረክብ ካብ ካልእ ግዜ ንላዕሊ 
ስርሐይ ብጥንቃቐን ቅልጣፈን 
ክሰርሖ እፍትን። እቲ እትህበኒ 
ስራሕ ኣብ ደደቒቕ እናመጽአት 
ክትከታተሎ ጀሚራ ኣላ። ከምኡ 
ኣይነበረትን። ግዜ ትፈልየለይ 
ነይራ እያ። ክሳዕ ወዲአ “እንሀ” 
ዝብላ ብዛዕባኡ ኣይትዛረበንን 
ነይራ። ድሕሪ ስራሕ “ከምዚ ኣሎ 
ዝጐደለ፡” ትብለኒ ነይራ። ሎሚ 
ግን “ንምንታይ ተጕድሊ፡” ኢላ 
ክትቋዮቝ ጀሚራ። እንታይ ከም 
ዝገብራ ይጨንቀኒ ኣሎ ዳየረይ 
ወለላ።

እዚ ንእሽተይ ምዃን፡ እዚ 
ተመሃራይ ምዃን ክንደይ ክጥዕም’ዩ 
ጓለይ። ብልበይ’ኳ’የ! እዞም ገሊኦም 
ናይ ዶክትረይት ማዕርግ ረኺቦም 
ክነሶም፡ ገና ክምሃሩ ዝጽዕሩ ሰብ፡ 
በቲ ሓደ ወገን ሓቆም እዮም። 
ትምህርቲ ካብ ከምዚ ናተይ ጭንቂ 
እንተ ወሓደ ዑቝባ ይዀነካ 
እዩ። ሓቀየ በሊ! እንታይ ደኣ’ሞ 
ክብል እየ። ካብኡን ናብኡን 
ተመሃሪት እንከለኹ እሓይሽ ነይረ። 
እምበር ሽዑ’ውን ወርጸጽ ክብል 
ዘይሓላፍነተይ እስከም ነይረ’የ። 
ኣብ ግዜ ንእስነትካ ናይ ንእስነትካ 
ሓላፍነት ጥራይ ክትዓምም’ዩ 
ጽቡቕ። ዘይዕድመኻ ሓላፍነት 
ክትስከም እንከለኻ፡ ነቲ ካልእ 
ጸጋ ንእስነት ትስውኦ ምህላውካ 
ኣይትፈልጥን ኢኻ። 

ስራሕ ዓለም ካብታ ጽፍፍቲ፡ 
ገርህን ምቅርትን፡ ናብታ ገስረጥ 
ዓለም ዘሰጋግረካ እዩ። ሓቆም’ዮም 
ዕድመ ንእስነቶም ክናፍቑ! ኣቲ 
ነዛ ንእስነት ስግር ባሕሪ ኰይነ 
ዘማዕደኹዋዶ መሲለ? ካብ እዝጊስ 
ካብቲ ዕድመ መንእሰይ ቍሩብ’የ 
በሊዐ ዘለኹ። ሕማቕ ከኣ 

ለሚደ’የ። ካብታ ቀዳማይ ክፍሊ 
ዝጀመርኩላ ኣትሒዘ ሓንቲ ጐዶሎ 
ከይትርከበኒ እናጸዓርኩ’የ ዓብየ። 
ማማ ኵሉ ትገብሮ ዘበለ ስሩዕ እዩ። 
ዳርጋ ወተሃደር እያ። ምዃንሲ 
ዘይወተሃደር ዝነበረት። ጫማይ፡ 
ክዳነይ፡ ጸጕረይ፡ ኣመጋግባይ፡ 
ግዜይ፡ ድቃሰይ፡ ዕረፍተይ… 
ኵሉ ስርዓቱ ዝሓለወ እዩ። ኣብ 
ገዛና እንዳ መርፍእን መልጐምን 
ከይተረፈ ፍሉጥ መቐመጢ 
ኣሎ። እዚ ስሩዕ ኣካይዳ ማማ’ዩ 
ኣዕቢዩኒ። ኣብ ትምህርተይ ምስ 
ንፉዓት’የ ነይረ። ብመምህራነይ 
ሓንቲ መዓልቲ’ውን ትዅን ሕማቕ 
ገምጋም መጺኡኒ ኣይፈልጥን። 

ኣብዚ ስራሕ ምስ ኣተኹ 
ንኣስራሒትና ቀልጢፈ’የ መሲጠያ። 
ምኽንያቱ ቅድሚ ሰዓተይ እንተ 
ዘይኰይኑ፡ ካብ ሰዓተይ 10 
ደቒቕ ደንጕየ ኣይፈልጥን’የ። 
ስርሐይ’ውን ቀልጢፈ ተላሚደዮ፡ 
በዚ’ውን ተመሲጣ። ሓንቲ 
እምንቲ፡ ጻዕራም፡ ‘ኣምቢሽዮስ’፡ 
ሰራሕተኛኣ ምዃነይ ክትነገረኒ 
ክኢላ’ያ። ሕጂ ግን ዘይፈልጦ 
ገጽ ህይወት ከተርእየኒ ጀሚራ። 
እንታይ ኰይና’ያ ከምኡ ትኸውን 
ኢለ ክሓስብ ድቃስ ስኢነ። ብገለ 
በዲለያ ከይከውን ኢለ’ውን ሓሲበ። 
ግን ሓንቲ’ኳ ካብ ስራሕ ወጻኢ 
ዝራኽብ ጕዳይ የብልናን። ከምዚ 
ዝብለኪ መሓዙተይ’ውን ኣብቲ 

ስሩዕ ህይወተይ ዝኣተዋ እየን። 
ዓምና ክንዲ’ዚ ገንጨርጨር ምባላ 
ካልእ ጽቡቕ ገጽ ይህሉዎዶ 
ይኸውን ዳየረይ ወለላ!?

ምናልባት እዚ ሰጥ ዝበል ጕዕዞ 
ህይወተይ ክንዲ ምንታይ ኣሰልካዪ 
ምዃኑ ክግንዘበሉ ዘለኒ ግዜዶ 
ይኸውን’ሞ? ከመይ ሰልኪዪኒ 
ኣሎ ማለት’ዩ። ንመጀመርታ 
ግዜ ዝፍትነኒ ዓቐብ ረኺበ 
ኣለኹ ማለት’ዩ። ዳንጋይ ኣትሪረ 
ከመይ ኢለ ክወጽኦ’የ ክሓስብ 
እምበኣር ኣለኒ። መንእሰይ ምዃን 
የገድሰኒ ኣሎ ብሓቂ። መንእሰይ 
ደርዒማ እንድዩ። ልክዕ ከም 
ሓይሊ ማይ። “ሓደ ነገር ብዙይ 
ትርጕም ኣይመጽእን እዩ፡” ክብሉ 
ሓቆም ክዀኑ ኣለዎም። Oh…! 
ዳየረይ ወለላ ምስጋና ንዓኺ! 
ሓደ ዝጽልመተ ክፋለይ ሎሚ 
ኣብሪህክለይ ኣለኺ። ጽባሕ ናብ 
ስራሕ ተሓጒሰ’የ ክኸይድ። እትው 
ክብልን ኦፊሰይ ብፍሽኽታይ 
ክትበርህን ሓደ ክገብራ እየ። 
ኣስራሒተይ’ውን ብሓጐሰይ ከም 
ትቐንእን ከም ትርዕድን ክገብራ 
እየ። መን ይፈልጥ! ቅልውላው 
ናብራኣ ኣባና ተራግፎ ትህሉ!? 
ንሳ ዝገበረት ትግበር፡ ዝሓሰበት 
ትሕሰብ፡ ንጽቡቕ መንፈሰይ 
ኣይክጽይቖን እየ። ልዋም ለይቲ 
ወለላይ!

ፍሽኽታ ድራራፍሽኽታ ድራራ

ዕዝር - ናብ ባጽዐይዕዝር - ናብ ባጽዐይ
ሃንደበት እየ ተበጊሰ። ሰዓት 

4፡00 ወጋሕታ ብዘይ ልበይ 
ተንሲአ ባጽዕ መጺአ። ብውሽጠይ 
ዝርብሸኒ ሓሳብ ድቃስ ከሊኡኒ 
እዩ። ብዘይ ልበይ ተበጊሰ። 
ክሳብ ሎሚ ባጽዕ ከመይ ምዃና 
ኣይፈልጣን እየ ክብል እንከለኹ 
አሕፍረኒ ነይሩ። ዘይረኣኹዋ 
ኢለ እሓምም ስለ ዝነበርኩ፡ 
እዛ ኣጋጣሚ ከኣ ደፊኣትኒ፡ 
ሸተት.... ናብ ባጽዐይ።

ባጽዐይ ምቅርቲ ከኣ ብለውሃታ ተቐቢላትኒ። ኣብዚ ዝፈልጦ 
የብለይ፣ ዝኣትዎ የብለይ፣ በይንኻ ይኽየድ ድዩ? እንታይ ኣሎ ጽቡቕ 
እንታይ ኣሎ ሕማቕ? ከይሓሰብኩን ከይሓተትኩን ምምጽአይ ሕጂ 
ኣተሓሳሲቡኒ። አረ ዝተጸለልኩ መሲሉኒ። “ሓቁ’ባ’ዩ እዚ ሰብ ሓጺር 
ሓሲቡ ገለ ዝፍጽም፡” ኢለ። ባጽዕ እትው ኢለ ኣብቲ ዝሓዝክዎ ሆቴል 
ተሓጻጺበ ደቂሰ። ዝናፈቕኩዎ ልዋም ድቃስ ከኣ ደቂሰ። ዕራርቦ ምስ 
ኰነ ብመስኰት ብዓይነይ ክዀላ ጀሚረ። ብርግጽ ክፈትዋ’የ። ብገለ 
ሸነኻ ዝኣረገት ከተማ ኰይና ትስማዓኒ ኣላ። ጸኒሓ ከኣ ናብ ብዓል 
ኢስታምቡል ትወስደኒ ዘላ ኰይኑ ይስመዓኒ። ምስዚ ቈራጽ መራጽ 
ክዳነይ ከኣ ናብ ትሂቲ፡... ናበይ’ሞ ዘይትወስደኒ ዘላ። ጽቡቕ ነገሩ፡ 
ካብቲ ከም ትዃን ድቃስ ዝኸልኣኒ ሓሳብ ኣገላጊላትኒ ኣላ።  

*** 

2ይ መዓልቲ፣

እዚ ሽዋሕታ ባሕሪ፡ ምስ ሸፋሕታ እግሪ፡ ስሓቕ ማሓዙት፡ ምስ ሰማዕኪ 
ኣበይ ከም ዘለኹ ፈሊጥኪ ኣለኺ ዳየረይ ምቅርቲ። ገርግሱም ኣለኹ። 
ትማሊ ምሸት ዘይረ ዘይጸገብኩዋ፡ ገና ኣስተማቒረ ከይወሓጥኩዎ 
እንከለኹ ካልእ ተወሲኹኒ። ምስ ባሕሪ ንመጀመርታ ግዜ ሰላም 
ተባሃሂልና። ጥፉእቲ ጓሉ ከም ዝረኸበ ኣቦ ደቢሉ፡ ዘሊሉ። ኣነ ከኣ ናብ 
ገዛይ ከም ዝኣተኹ ኰይኑ ተሰምዓኒ። ህይወተይ ዝጽግን፡ መንፈሰይ 
ዘበርትዕ፡ ቃንዛይ ዝሓጽብ ኰይኑ ተሰሚዑኒ፡ ብድኣት ኵለንታይ ሂበዮ። 
ፈወሰኒ ድማ። 

ክሕንብስ እኽእል እየ። ኣብ ባሕሪ ክሕንብስ ግን ንፈለማይ ስለ ዝነበረ 
ቅድም ክዕዘብ መሪጸ። ኵሉ ሰብ ብሓባር ይጻወት፡ ይሕንብስ፡ ይጓየ፡ 
ኵዕሶ ይጻወት፣ ገለ ከኣ ኣብ ጽላል ኰይኑ እናተቛደሰ ይዕዘብ፣ ገምገም 
ዘወን ዝብሉ ፍቑራት ከኣ ነይሮም። በይነይ ጢል ኢለ ምህላወይ፡ 
ከምዛ ኣደይ ኣብ ዘይፈልጦ ገዛ ኣጽንሓለይ ኢላ ዘቐመጠትኒ ቈልዓ 
ኰይነ ዘለኹ ኰይኑ ተሰምዓኒ። ምስ ማሓዙተይ ተኣኪብና መጺእና 
ኔርና እንተ ንኸውን ኢለ ንእሽተይ ሓሪቐን ቀኒአን። ግን ህይወት 
ጎርግሱም ኣየጋይሽን እዩ መስለኒ። ዝመጽኣትኒ ኵዕሶ ክመልሳ ኢለ 
ዝጀመርኩዎ ምስኦም ተጻዊተ። ምሕንባስ ኣይምኖን እዩ። ሎሚ ወጺእካ 
ትፈልጦ ሰብ ከም ዘይስኣን ተኣማሚነ። ምሳይ መማህርተይ ዝነበረት 
ባጽዕ ዝተመደበትን ሓደ ካልእ ዝፈልጦ ሰብን ረኺበ። ምስኦም ከኣ 
ተዘናጊዐ። ገዛይ ተረሲዑ እዩ። ከይሻቐሉ ኢለ እንተ ዘይኮይነ ምቐነኹ። 
ምሸት ጽቡቕ ገይረ ተዛዊረ፡ ኣንጊሀ ናብ ገዛይ እየ።

ቅድስቲ ከተማቅድስቲ ከተማ

ባጽዕ

ሰብ ከመይ ጌርካ’ዩ ዝፍቀር? 
ፍቕሪ በዚ መዓልትን ሰዓትን’ዩ 
ሒዙኒ ክብሃል ይኽእል ድዩ? 
መዓስን ብኸመይ ከም ዘፍቀርኩ 
ክምልስ ብዙሕ ግዜ ሓሲበ’የ። 
በቲ ኰይኑ በቲ ግን ኣፍቂረ 
ኣለኹ። “ፍቕሪ ስለምንታይ ኢሉ 
ኣይሓትትን’ዩ፡” ክብሉ ሓቂ’ዩ። 
ስለምንታይ ተፍቅር ክትምልስ 
ኣይትኽእል ኢኻ። “ስለምንታይ 
ነዚ ኣፍቂርኪዮ፡” ዝብለኒ ሰብ 
ዓሻ ጥራይ እዩ። 

በዚ’የ ኣፍቂረበዚ’የ ኣፍቂረ
ረቡዕ 21  21 ነሓሰ 
0909፡3030  ድ.ቐ.

ኣነ ከፍቅር እንከለኹ እንታይ’ዩ 
ሒዙኒ ክምልስ ጽቡቕ እዩ ኢለ 
እሓስብ። ንኽልተኻ ዘራኸበካ 
እንታይ እዩ ጋሊህካ ክትረኽቦ 
ጽቡቕ እዩ። ቃላቱ፡ ፍሽኽታኡ፡ 
ኣከዳድናኡ፡ ምስ ሰብ ዘለዎ 
ኣቀራርባ፡… ኰታ ኵሉ ነገሩ’ዩ 
ዝምስጠኒ። ኣዒንቱ ቍሊሕ ኢለን 
ክጥምታኻ እንከለዋ ኣብ ልብኻ 
ዝኣቱ ገለ ነገር ኣለወን። ቃላቱ 
ረዚን’ዩ። ጥዑም ዕላሉ ምስቲ 
ዝሕውሰሉ ዋዛ ንኣእምሮኻ 
ክገዝእ ዘየጸግም ሓይሊ ኣለዎ። 
ስሩዓት ኣስናኑ፡ ጽቡቓት 
ከናፍሩ ምስ ጋለሀን መስመስ 
ኣናበላ ዓይንኻ ይወግኣኻ። ኵሉ 
ተደማሚሩ ሃዋሃዋ ይመልሰልካ። 

ከይፈተኹ እናሻዕ ክርእዮ እደሊ። 
ጽፈት ኣከዳድናኡን ኣቀራርባኡን 
ዝያዳ ብዅሉ ክፍቶ የኽእሎ። 

“እዚ ጥራይ ድዩ ዘለዎ?” 
ኣይትበልኒ። ልዕሊ መልክዑን 
ጽፈቱን ቍምነገሩ ይምዘን 
ዳየረይ። ኣብ ግዜ ስራሕ ውኖኡ 
ምስኡ የለን። እታ ዝሰርሓ ትዕበ 
ትንኣስ ብጽፈት’ዩ ዝሰርሓ። 
መንፈሱ ንስራሕ ክፉት’ዩ። ነዚ 

ዘየፍቀርኩ’ሞ ንመን’የ ከፍቅር። 
ብዅሎም ናይ ስምዒት ህዋሳተይ 
ተመዚኑ ዝወጽኦ ኣበር ዘይብሉ። 
ነዚ ልበይ ወሲዱ ዘሎ ወዲ 
“ስለምታይ ኣፍቂርኪዮ?” ጌጋዶ 
ኣይኰነን። “ስለምንታይ?” 
ክብሃል ኣይከኣልን’ዩ። እቲ 
ዝሕዘካ ክትፈልጥ ግን ዝከኣል 
ይመስለኒ። ንዓይ ከኣ እዚ 
ዘዕለልኩኺ’ዩ ዝሕዘኒ። ምስኡ 
ክህሉ እንከለኹ ፍጹም’የ ዝረግእ፣ 
ምሉእ ውሕስነት ይስመዓኒ፣ 
ብእኡ እምበር ብኸባቢየይ 
ኣይግደስን፣ ሓሳብ ውሽጠይ፡ 
ጭንቀት ናብራይ፡ ኵሉ ከም ትኪ 
ይበንን። ኣፍካ ዘየኽድን ዋዛኡ 
ከኣ ልበይ ሓጐስ ይመልኣ። 

ልዕሊ እዚ’ሞ እንታይ ኣሎ’ዩ። 
ርግኣተይ፡ ሰላመይን ሓጐሰይን 
ምስኡ’ዩ።

እንታይ’ዩ ኣፍቂርኪዮ 
ዝብል ሕቶ መሊሱ’ዩ ፍቕሪ 
ዝውስኸለይ። ፍቕሪ ነውሪ’ኳ 
እንተ ዘይኰነ፡ ኣፈይ መሊአ 
“አፍቅረካ’የ፡” ኣይበልኩዎን 
ብርግጽ። ኣነ ፍቕሪ ምሃብ 
ምዃኑ’የ ዝኣምን። ወትሩ 
ፍቕረይ ክህቦ እየ። ኣነ ፍቕሪ 
ክህብ ከም ዝግብኣኒ’የ ዝፈልጥ። 
ክመልኣለይ ምእንታን ፍቕረይ 
ክርድኣለይ’ሞ ከምቲ ዝስምዓኒ 
ክስምዖ እምነ። ክሳዕ ሽዑ ግን 
ምፍቃሩ ኣየቋርጽን’የ።

ወጋሕታወጋሕታ



ሓዳስ   ኤርትራ 26 ለካቲት 2025 - ገጽ 11 መበል 34 ዓመት ቁ.153

ስፖርትስፖርት
ሊድያ በረኸትሊድያ በረኸት

ስፖርትስፖርት

ስፖርታዊ ቅነ እዚ ምብራቕ ይቕጽል
ስፖርታዊ ቅነ እዚ ምብራቕ፡ 

ብዝተፈላለዩ ስፖርታዊ ንጥፈታት 
ይቕጽል ኣሎ። ኣብ ዕለት 21 ለካቲት 
ብኵዕሶ መርበብ ደቂ ኣንስትዮ ኣብ 
ዝፈለመ ግጥም፡ ኣርባዕተ ጋንታታት ኣብ 
ሜዳ ቀይሕ ባሕሪ ተራኺበን። ሚራስ 
ኣብ ልዕሊ ዋልታ 2ብ1 ክትዕወት ከላ፡ 
ራስ-ዱሜራ ንመጋጥምታ ድራጎን 2ብ0 
ኣፋንያታ። ድሕሪ’ዚ ዝሰዓበ ግጥም ኵዕሶ 
ሰኪዐት ደቂ-ኣንስትዮ እውን ብተመሳሳሊ 
ብግጥም ኣርባዕተ ጋንታታት ቀጺሉ። 
ፍልፍል ንመጋጥምታ ስዱሕ ዔላ 23ብ7 
ክትረትዓ ከላ፡ ቢሻ ንዋልታ 29ብ16 
በዲሃታ። 
ዓርቢ 22 ለካቲት ድማ፡ ግጥም ኵዕሶ 

እግሪ ደቂ ተባዕትዮ እዩ ተኻዪዱ። 
ኣብቲ ብውሕልነት ዝተሰርሐ ስታድዩም 
ድሕቱም፡ ብርክት ዝበሉ ተዓዘብቲ ኣብ 
ዝተረኽቡሉ፡ ቡያን ራስ-ዱሜራን ናብ 
ሜዳ ኣምሪሐን። እቲ ግጥም፡ ብኽልቲአን 
ጋንታታት ምትህልላኽ ዝዓብለሎን 
ብሉጽ ብቕዓትን ዝተንጸባረቐሉ ኮይኑ፡ 
ኣብ መበል 16 ደቒቕ ሮቤል መድሃኔ 
ካብ ራስ-ዱሜራ፡ መሪሕነት ዘትሓዘቶም 
ሸቶ ኣመዝገበ። ምትህልላኽ እናዓረገ 
ኣብ ዝኸደሉ ድማ፡ ናብ ልዳት ክልቲአን 
ጋንታታት ሓያሎ ፈተነታት ተኻየደ። 
ኣብ መበል 34 ደቒቕ ድማ ኣጥቅዓይ 
ጋንታ ቡያ ኢብራሂም ዓብደላ ሰንጢቑ 
ብምሕላፍ ንጋንትኡ ማዕረ እትገብር ሸቶ 
ኣመዝገበ። ብማዕረ ውጽኢት ድማ ናብ 
ዕረፍቲ ኣምረሓ።
ድሕሪ ዕረፍቲ ኣብ መበል 54 ደቒቕ፡ 

ምኩር ተጻዋታይ ጋንታ ቡያ ሪሞንዲ 
ዘርኣይ፡ ካልኣይቲ ሸቶ ወሰኸ። ኣብ 
ዝተረፈ ግዜ፡ ቡያ መሪሕነታ ክትዕቅብ፡ 
ራስ-ዱሜራ ድማ ንዝተመዝገባ ሸቶ 
ከተሕዊ ተረባረባ። ዝመጸ ለውጢ 
ስለዘይነበረ ግን፡ እቲ ግጥም ብዓወት ቡያ 
2ብ1 ተዛዚሙ። 
ኣብ ተመሳሳሊ ግዜ፡ ኣብ ሜዳ-

ቀይሕባሕሪ ግጥም ኩዕሶ-መርበብ 
ደቂ-ተባዕትዮ ቀጺሉ ነይሩ። ቢሻ 
ንመጋጥምታ ራስ-ዱሜራ 3ብ1 ክትረትዓ 
እንከላ፡ ድራጎን ኣብ ልዕሊ ዋልታ 3ብ2 
ተዓዊታ።
ኣብ ሰዓታት ድሕሪ ቀትሪ ድማ፡ ኣብ 

ስታድዩም ዓሰብ ግጥም ኩዕሶ-እግሪ 
ደቂ-ኣንስትዮ ተኻዪዱ። ፈለማ ዝገጠማ 
ጋንታ ሰላሞን ጋንታ ድራጎንን እየን። 

ኣብ’ዚ ግጥም’ዚ፡ ደቂ-ኣንስትዮ ተጻወትቲ 
ኵዕሶ-እግሪ፡ ዓቢ ለውጢ ከም ዘርኣያ 
ዘመስክር ብቕዓት እዩ ተንጸባሪቑ። ጋንታ 
ሰላሞ ኣብ ሓሙሻይ ደቒቕ ብመንገዲ 
ሰናይት መሓሪ ዝረኸበታ ሸቶ መሪሕነት 
ሒዛ። ቅድሚ ዕረፍቲ ኣብ ዝነበረ 
ጸወታ ዓብላልነት ጋንታ ሰላሞ እኳ 
ጎሊሑ እንተተረኣኣየ፡ ድሕሪ ዕረፍቲ 
ግን ሚዛን ብቕዓት እናተመዓራረየ እዩ 
ከይዱ ነይሩ። ይዅን’ምበር፡ ድሕሪ’ዚ 
ዝተመዝገበ ሸቶ ብዘይምንባሩ፡ ሰላሞ 
ነታ ኣቐዲማ ዘመዝገበታ ሸቶ ብምዕቃብ 
1ብ0 ተዓዊታ።
ቀጺለን ዝገጠማ ጋንታ ቡያን ጋንታ 

ቀይሕ-ኮኮንን እየን። ኣብ ቀዳማይ እብረ 
ጸወታ፡ ጋንታ ቀይሕ-ኮኮን ብመንገዲ 
ሰሚራ መሓመድ ሸቶ ኣመዝጊባ። በዛ 
ሸቶ ሞራለን ክብ ዝበለ ተጻወትቲ ቀይሕ 
ኮኮን፡ ንጸወታ ክቈጻጸርኦን ብቖኣተን 
ከመስክራን ተራእያ። ብፍላይ 
ተጻዋቲት ዲቦራ ሚካኤል፡ ብምልከት 
ኣጸዋውታኣ ካብ ተዓዘብቲ ኣድናቖት 
ረኺባ እያ። ጋንታ ቡያ እውን 
ኣይሓመቓን፡ ብመንገዲ ደስታ ሃብታይ 
ማዕረ እትገብር ሸቶ ኣመዝገባ። ድሕሪ 
ዕረፍቲ ብወገን ክልቲአን ጋንታታት 
ህልኽ ዝመልኦ ጸወታ ተራእየ። ብፍላይ 
ኣብ መበል 57 ደቒቕ ዮሳን የውሃንስ 
ካብ ጋንታ ቡያ፡ ኣብ ከባቢ ፍርቂ ሜዳ 
ኮይና ዝቐልዓታ’ሞ ንላዕለዋይ ልዳት 
ቀይሕ-ኮኮን ሃሪማ ዝተመልሰት ኵዕሶ 
ንተዓዛቢ ካብ ኮፍ ዝበለሉ ዘተንሰአት 
እያ ነይራ። ጸወታ ድማ ማዕረ 1ብ1 
ተዛዘመ። 

ሰንበት 23 ለካቲት እውን፡ ቅድድም 
ብሽለለታ ተኻይዱ ነይሩ። እዚ ውድድር 
70 ኪ.ሜ ዝሸፈነ ኮይኑ፡ ተቐዳደምቲ 
ህልኽ ዝዓብለሎ ውድድር ብምርኣይ፡ 
ንተዓዘብቲ መሲጦም። ብፍላይ ድማ 
ተቐዳዳማይ ጋንታ ራስ-ዱሜራ ተመስገን 
ክብሮም፡ ከም ንፋስ ብምሕምባብ 
ንመወዳድርቱ ዙር ክድርበሎም ግዜ 
ኣይወሰደሉን። ኣብ መወዳእታ ድማ 
ሞሊቑ ዝወዓለ ተመስገን ክብሮም (ራስ-
ዱሜራ) ቀዳማይ፡ ዮሱፍ ኢብራሂም 
(ቀይሕ-ኮኮን) ካልኣይ፡ ተመስገን ተኽለን 
(ቀይሕ-ኮኮን) ኣሮን ካሳን (ቡያ) ድማ 
ሳልሳይን ራብዓይን ተርታ ብምሓዝ ናይ 
መዓልቲ ዕዉታት ኮይኖም ዛዚሞም።

ኵዕሶ መርበብ - ስልጠና ዳንነት ተዋሂቡ
ፈደረሽን ኵዕሶ መርበብ ዞባ ማእከል፡ ምስ 

ሃገራዊ ፈደረሽን ኵዕሶ መርበብ ኤርትራ 
ብምትሕብባር ስልጠና ቀዳማይ ደረጃ 
ዳንነት ሂቡ። እቲ ካብ 17-24 ለካቲት 
2025 ንሸሞንተ መዓልቲ ዝተዋህበ ስልጠና፡ 
ሸሞንተ ደቂ ኣንስትዮ ዝርከበኦም 28 
ሰልጠንቲ እዮም ተሳቲፎሞ።
እቲ ስልጠና፡ ናይ 2025 ክሳብ 2028 

ንኣርባዕተ ዓመት ዝወጸ ሓደሽቲ ሕግታት 
ኣማእኪሉ እዩ፡ ኣብ ኣተሓሕዛ ነጥቢ፡ 
ናይ ኢድ ምልክታት፡ ካልእ ሕግታትን 
ኣተኣሳሲሩ ብክልሰ ሓሳብን ግብርን ተሰንዩ 
ቀሪቡ።
ሰልጠንቲ ብመሰረት ዝተዋህቦም ስልጠና፡ 

40% ብክልሰ ሓሳብ 60% ድማ ብግብሪ 

ዝተሰነየ ፈተናታት ሰጊሮም እዮም ናብ 
መዛዘሚ በጺሖም። እቲ ስልጠና፡ ኣብ ሃገራዊ 
ፈደረሽን ኵዕሶ መርበብ ሓላፊ ዳንነት 
መምህር ቢንያም የማነን ኢንተርናሽናል 
ዳኛ ልምዓት እዮብን እዩ ተዋሂቡ።
ኣብ’ቲ ኣብ ኣዳራሽ ሃገራዊ ኦሎምፒክ 

ኮሚተ ዝተኻየደ ናይ መዛዘሚ ዕለት፡ 
ፕረዚደንት ፈደረሽን ኵዕሶ መርበብ ዞባ 
ማእከል ኣቶ ዓወት ፍቕረ፡ ሰልጠንቲ 
ዝተዋህቦም ስልጠና ኣብ ባይታ ብተዓጻጻፊ 
ክዓዩሉን ንዕብየት ኵዕሶ መርበብ ክጽዕሩን 
መዘኻኸሪ ቃል ኣስሚዑ። ሓላፊ ስፖርት 
ጨንፈር ሚኒስትሪ ትምህርቲ ዞባ ማእከል 
መም/ ሙሳዝጊ ገዘሀይ ከምኡ’ውን ኣባላት 
ሃገራዊ ፈደረሽን ኵዕሶ መርበብ እውን 

ንንጥፈታት ኵዕሶ መርበብ ብሓፈሻ 
ንዕብየት ውድድራትን ስራሕ ዳንነትን 
ዝምልከት ድማ ብፍላይ ለበዋን መዘኻኸሪን 
ቃል ኣቕሪቦም።
ንሰልጠንቲ ምስክር ወረቐት ዝተዓደለ 

ኮይኑ፡ ኣብ ስልጠና ብሉጻት ኮይኖም 
ዝተረቑሑ ክልተ ደቂ ኣንስትዮ ዝርከብኦም 
ሓሙሽተ ሰልጠንቲ ድማ ብፍሉይ 
መዳልያን ፊስካን ተዋሂቦም።
ስልጠና ዳንነት ቀዳማይ ደረጃ፡ መሰረታዊ 

ሕግታት ኣማሊኡ ዝወሃብ እዩ። እዚ 
ብፈደረሽን ኵዕሶ መርበብ ዝተዋህበ ስልጠና 
ቅድሚ 10 ዓመት እውን ብተመሳሳሊ 
ከምዝተዋህበን እዚ ድማ ናቱ መቐጸልታ 
ምዃኑን ኣብቲ ዕለት ተገሊጹ።

ዙር ሩዋንዳ፡ ካልኣይ መድረኹ ኣሰላሲሉ 
ሄኖክ ሻድሻይ ኣትዩ

ትማሊ ሰሉስ 25 ለካቲት ዝቐጸለ 
ካልኣይ መድረኽ ዙር ሩዋንዳ፡ ብዓወት 
ኣውስትራልያዊ ተቐዳዳማይ ክለብ 
እስራኤል ፕሪመር ቴክ፡ ብራዲ ጊልሞርን 
ተዛዚሙ። 
ኣብዚ 112.8 ኪ.ሜ ዝሸፈነ መድረኽ፡ 

ተቐዳደምቲ ካብ ርእሰ-ከተማ ኪጋሊ 
ተበጊሶም፡ ኣብ ከተማ ሙሳንዘ እዮም 
ውድድሮም ዛዚሞም። ኣርባዕተ ናይ 
ዓቐብን ክልተ ናይ መንጎ ቅጽበታዊን 
ውድድር ድማ ተሰሪዕሎም ነይሩ።  
እዚ ወዲ 23 ዓመት ተቐዳዳማይ፡ ኣብቲ 

ብሰኑይ ዝተኸፍተ ቀዳማይ መድረኽ 
ሓምሻይ ዝወጸ ኮይኑ፡ ኣብዚ ካልኣይ 
መድረኽ ድማ፡ ንውድድሩ ብ3 ሰዓትን 
39 ካልኢትን ብምዝዛም ዕዉት ክኸውን 

ክኢሉ ኣሎ። ወዲ ጋንትኡ እስራኤላዊ 
ኢታማን ኢንሆርን ካልኣይ፡ ፈረንሳዊ 
ኣባል ቶታል ኢነርጂ ሎሬንዞ ማንዚኒ 
ድማ ሳልሳይ ተርታ ሒዞም።  
ዕዉት ቀዳመይቲ መድረኽ ሄኖክ 

ምሉእብርሃን፡ ሻድሻይ ተርታ ክሕዝ 
ከሎ፡ ዳዊት የማነ ካብ ክለብ ባይክ 
አይድ ድማ ሻብዓይ ተርታ ብምሓዝ 
ምስ ቀዳሞት 10 ተቐዳደምቲ 
ተሰሪዖም። ዩኤል ሃብትኣብ መበል 11፡ 
ኣባል ዩሲኣይ ዓወት ኣማን መበል 
20፡ መትከል ኢዮብ መበል 28፡ ኣባል 
ዩሲኣይ ያፌት ሙሉጌታ መበል 29፡ 

ናሆም ዘርኣይ ብ5 ካልኢታት ድሒሩ 
መበል 30፡ ናታን መድሃኔ ብ20 
ካልኢታት ድሒሩ መበል 31 ኣብ ናይ 
መወዳእታ 12 ኪ.ሜ ወዲቑ ዝነበረ 
ዓወት ክብሮም ድማ ብ3 ደቒቕን 
14 ካልኢትን ድሒሩ መበል 41 ተርታ 
ብምሓ ዝ አድድሮም ዛዚሞም።
በዚ መሰረት፡ ብጋንታ ቶታል ኢነርጂስ 

ቀዳመይቲ ኮይና ክትመርሕ ከላ፡ 
ሃገራዊት ጋንታ ኤርትራ ድማ ብ57 
ካልኢታት ድሒራ ሻዱሻይ ተርታ ሒዛ 
ኣላ። 
ሎሚ ረቡዕ 26 ለካቲት፡ ተቐዳደምቲ 

ካብ ሙሳንዘ ተበጊሶም ኣብ ሩባቩ ዝዛዘም 
ናይ 121.3 ኪሎሜተር ርሕቀት፡ ሳልሳይ 
መድረኽ ውድድር ከካይዱ እዮም።

“ክሳብ መወዳእታ ተስፋ ኣይቈርጽን እየ” ኣርቴታ
ኣሰልጣኒ ክለብ ኣርሰናል ሚካኤል 

ኣርቴታ፡ “ወላ’ኳ ብሊቨርፑል 
እንተተመራሕና፡ ጽዋእ ፕሪመር ሊግ 
ንምዕታር ግን ክሳብ መወዳእታ ተስፋ 
ኣይቈርጽን እየ” ኢሉ።
ኣርሰናል ኣብቲ ብቀዳም ኣብ ሜዳኣ 

ንዌስትሃም ዓዲማ ዘካየደቶ ግጥም፡ 

ብዌስትሃም 1ብ0 ድሕሪ ምስዓራ፡ 
ሊቨርፑል ድማ ሰንበት ኣብ ልዕሊ 
ማን.ሲቲ 2ብ0 ድሕሪ ምዕዋታ፡ ሊቨርፑል 

ንዝጸንሓ ናይ ነጥቢ ፍልልይ ናብ 11 
ነጥቢ ክብ ኣቢላቶ ኣላ።
ይኹን እምበር ኣርቴታ፡ ነቲ ኣብ 10 

ግንቦት ኣብ ሜዳ ኣንፊልድ ዝጽበዮም 
ዘሎ ጸወታ፡ ናብ ረብሓኦም ከም ዘውዕልዎ 
ብርእሰ ምትእምማን’ዩ ዝዛረብ ዘሎ። ነዚ 
ኣመልኪቱ ኣብ ዝተሓተተሉ “ርግጸኛ 

እየ፡ እንተዘይኮይኑ 
ሮዖይ ጠቕሊለ 
ገዛይ!” ድሕሪ 
ምባል፡ ኣስዒቡ “ኣብ 
ዝሓለፋ መዓልታት 
ነቲ ዝተርፈና 
ፍልልይ ከነጽብቦ 
ኣብ ዝተቓረብናሉ 
ስዕረት ኣጋጢሙና፡ 
ንሊቨርፑል ድማ 

ኣርባሒ ነይሩ። ግን ምስ ዘለና ኵነታት 
ተጻወትቲ ብፍሉይ ስልቲ ኣብ ታሪኽ 
ፕሪመር ሊግ ተሰሪሑ ዘይፈልጥ 

ኣጸዋውታ ክንጥቀም ኢና።” ኢሉ ኣሎ። 
ኣርሰናል ኣብ’ዚ ወቕቲ’ዚ ብሰንኪ እቶም 

ብመስበርቲ ስኢናቶም ዘላ ኣባላታ ሳካ፡ 
ጂሰስ፡ ሃቨርተዝን ማርቲነሊን ኣብ መስመር 
መጥቃዕቲ ሃጓፍ ኣጋጢሙዋ ምህላዉ 
ይፍለጥ።
ኣብ ታሪኽ ፕሪመርሊግ፡ ሰለስተ ክለባት 

ጥራይ እየን ብ11 ነጥቢ ወይ’ውን ልዕሊኡ 
ፍልልይ ብምምዝጋብ ኣብ መዛዘሚ ጸወታ 
ሻምፕዮን ክኾና ዝኸኣላ።

መደብ ጸወታመደብ ጸወታ
ሎሚ ሎሚ 

ኣርሰናል - ኖቲንግሃም 10:30 ድ.ቀ
ማን.ሲቲ - ቶተንሃም 10:30 ድ.ቀ
ማን.ዩናይትድ - ኢፕስዊች ታውን 

10:30 ድ.ቀ
ብረንትፎርድ - ኤቨርተን 10:30 ድ.ቀ
ሊቨርፑል - ኒውካስል 11፡15 ድ.ቀ



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ክሳድ ጉዋ195 ከባቢ2ይደረጃ ቤ/ት ይሳቕ ተወልደመድህን 08202877

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ገዛ ኸኒሻ 26/02/25

ዜና ዓለምዜና ዓለምዜና ዓለምዜና ዓለም
ተስፋኣለም የማነተስፋኣለም የማነ

26 ለካቲት 2025 - ገጽ 12መበል 34 ዓመት ቁ.153

ኣመሪካ፡ ኣብ ጉዳይ ግጭት ዩክሬን ንውሳነ ሕ.ሃገራት ነጺጋኣመሪካ፡ ሰራዊት ፈደረሽን ሩስያ ካብ ዩክሬን 
ብቕልጡፍ ክወጽእ ንዝጠልብ ውሳነ ሓፈሻዊ 
ባይቶ ሕቡራት ሃገራት ከምዝነጸገቶ ተገሊጹ።
እቲ ዩክሬን ምስ ሃገራት ኤውሮጳ ተማኺራ 

ዘዳለወቶ እማመ፡ ዝሓለፈ ሰኑይ ምሸት ናብ 
ድምጺ ምስ ቀረበ 93 ሃገራት ክቕበላኦ 
ከለዋ፡ ኣመሪካ፡ ሩስያ፡ ቤላሩስን ሰሜን ኮርያን 
ዝርከብአን 18 ሃገራት ድማ ነጺገንኦ። 
ብተወሳኺ፡ ካልኦት 65 ሃገራት’ውን ድምጸ-
ተዓቅቦ ገይረን።
ኣመሪካ ብዘይካ’ዚ፡ ነቲ ባዕላ ዘዳለወቶ’ሞ 

ሃገራት ኤውሮጳ ቁሩብ ምምሕያሽ ዝገበራሉ 
ካልኣይ እማመ’ውን ከምዘይደገፈቶ ክፍለጥ 
ተኻኢሉ ኣሎ።
እቲ ባዕላ ዘዳለወቶ እማመ፡ ወራሪን 

ተወራሪን ከይጠቐሰ ጐንጺ ዩክሬን ብህጹጽ 

ደው ክብል ዝጠልብ’ዩ ነይሩ።
እንተዀነ፡ መሻርኽቲ ዩክሬን ዝዀና 

ሃገራት ኤውሮጳ፡ እቲ እማመ ‘ወራር ሩስያ’ 
ዝብል ሓረግ ክውሰኾን፡ ነባሪ ሰላም ንምምጻእ 
ምስ ቻርተር ሕቡራት ሃገራት ክቃነን ድሕሪ 
ምጥላበን፡ ምምሕያሽ ክግበረሉ ክኢሉ።
በቲ ዝተገብረሉ ምምሕያሽ ዘይተሓጐሰት 

ኣመሪካ ግን፡ ድምጸ-ተዓቅቦ ብምግባር ኣሰር 
72 ሃገራት ክትስዕብ ወሲና።
ሩስያ እትርከበን 8 ሃገራት ድማ፡ ኣንጻሩ 

ብምድማጽ ተቓዊመንኦ።
ኣብቲ ዕለት ብተወሳኺ፡ ባይቶ ጸጥታ 

ሕቡራት ሃገራት’ውን ነቲ ብኣመሪካ 
ዝተዳለወ - ኲናት ዩክሬን ብህጹጽ ከብቅዕ 

ዝጽውዕ እማመ ከምእተቐበሎ ተሓቢሩ።
ኣብቲ ድምጺ ናይ ምሃብ መስርሕ፡ ፈረንሳን 

ብሪጣንያን ድምጸ-ተዓቅቦ ከምዝገበራ’ውን 
ክፍለጥ ተኻኢሉ ኣሎ።
ኣብ ናይ ዝሓለፈ ዓመት ሓፈሻዊ ባይቶ 

ሕቡራት ሃገራት፡ ልዕሊ 140 ሃገራት ንሩስያ 
ዝዅንን እማመ’ኳ ደጊፈን እንተነበራ፡ ኣብዚ 
ናይ ዝሓለፈ ሰኑይ መስርሕ ድምጺ ግን 
ብዙሓት ካብኣተን ምስ ሩስያ እየን ክውግና 
ተራእየን።
ፕረዚደንት ዶናልድ ትራምፕ፡ ዩክሬን 

ጠንቂ ናይቲ ሳልሳይ ዓመቱ ኣቝጺሩ ዘሎ 
ደማዊ ግጭት ምዃና ክኸስስ ከምዝቐነየ 
ይሕበር።

ጀርመን፡ ዓቃብ-ሰላም ሰራዊት ናብ ዩክሬን ክለኣኽ 
ከምዘይትድግፍ ኣፍሊጣ

መራሒ ናይቲ ኣብ ምርጫ ጀርመን 
ዓብላሊ ድምጺ ረኺቡ ዘሎ ‘ክርስትያናዊ 
ደሞክራስያዊ ሕብረት’ ዝተባህለ ሰልፊ፡ 
ኤውሮጳ ኣብዚ እዋን ናብ ዩክሬን ዓቃብ-
ሰላም ሰራዊት ክትልእኽ ከምዘይድግፍ 
ኣፍሊጡ።
እቲ ንቻንስለር ኦላፍ ሾልዝ ተኪኡ 

መራሒ ጀርመን ክኸውን ትጽቢት 
ዝግበረሉ ፍረደሪክ መርዝ ዝተባህለ 
ፖለቲከኛ፡ ነዚ ርእይቶ’ዚ ዝሃበ፡ ግጭት 
ዩክሬን ደው ንምባል ስምምዕ ሰላም ኣብ 
ዝኽተመሉ እዋን፡ ብሪጣንያን ፈረንሳን 
ክሳብ 30,000 ዝዀኑ ወተሃደራት 
ዓቀብቲ ሰላም ናብ ዩክሬን ክልእካ 

ወጢነን ምህላወን 
ኣብ ዝግለጸሉ ዘሎ 
እዋን’ዩ።
ንሱ ወሲኹ፡ 

“እቲ ከነልዕሎ 
ዘለና ቀዳማይ ሕቶ፡ 
ምልኣኽ ሰራዊት 
ዓቃብ ሰላም ዘይኰነ፡ 
‘ንዩክሬን ምድጋፍ 

ክንቅጽሎ ኣሎና ዶ የብልናን’ ዝብል’ዩ 
ክኸውን ዘለዎ” ድሕሪ ምባል፡ ሃገራት 
ኤውሮጳ ኣብዚ ዝሓለፈ ሰለስተ ዓመታት 
ናብ ዩክሬን ዝጓረታኦ ወተሃደራዊ ሓገዛት 
ሰላም ከምጽእ ከምዘይክኣለ ኣስሚሩሉ።  
ሩስያ ብወገና ኣብ ዝሃበቶ ምላሽ፡ 

ምእታው ወተሃደራት ፈረንሳን ብሪጣንያን 
ናብ ዩክሬን፡ ልክዕ ከም ወተሃደራዊ ጣልቃ 
ኔቶ ቈጺራ ኣድላዪ ዘበለ ምላሽ ክትህበሉ 
ክትግደድ ምዃና ኣጠንቂቓ። 
ኣገልግሎት ስለያ ወጻኢ ሩስያ ዝሓለፈ 

ዓመት ኣብ ዝዘርግሖ ሓበሬታ፡ ሃገራት 
ምዕራብ ብጉልባብ ተልእኾ ‘ምዕቃብ 
ሰላም’ ሰራዊተን ኣዋፊረን ንዩክሬን 
ክጐብጣኣ ይጽዕራ ከምዘለዋ ሓቢሩ 
ነይሩ።

እስራኤል፡ ደቡባዊ ሶርያ ካብ ወተሃደራዊ ህላወ ናጻ 
ክኸውን ጠሊባ

ቀዳማይ ሚኒስተር እስራኤል በንያሚን 
ነታንያሁ፡ ደቡባዊ ክፋል ሶርያ ካብ 
ወተሃደራዊ ህላወ ምሉእ ብምሉእ ናጻ 
ክኸውን ጸዊዑ።
እቲ መራሒ መንግስቲ ዘቕረቦ ጠለብ፡ 

እስራኤል ምስቲ ኣብ ሶርያ ቈይሙ ዘሎ 
ሓድሽ መሪሕነት ናብ ደማዊ ግጭት 
ከእትዋ ከምዝኽእል ድማ ይግለጽ ኣሎ።
ነታንያሁ፡ ዝሓለፈ ሰንበት ንሕጹያት 

መኮንናት ሃገሩ ኣብ ዘስመዖ መደረ’ዩ ነዚ 
ጠለብ’ዚ ኣቕሪቡ። 
ንሱ ኣብ መደረኡ፡ እስራኤል እቲ 

ንስርዓት ባሻር ኣል-ኣሳድ ካብ ስልጣኑ 
ዓልዩ ንሶርያ ዝመርሕ ዘሎ እስላማዊ 

ጉጅለ (ሓያት ታሕሪር ኣል-ሻም)፡ 
ሓይልታቱ ናብቲ ካብ ደማስቆ ናብ 
ደቡብ ዝርከብ ከባቢታት ክንቀሳቐሱ 
ፈጺማ ከምዘይተፍቅድ ኣስሚሩሉ። 
ወሲኹ ድማ፡ “እስራኤል ዋላ ነቲ 

ዝቐውም ዘሎ ሃገራዊ ሰራዊት ሶርያ 
ናብዚ ከባቢታት’ዚ ተንከስ ክብል 
ኣይክትፈቅድን እያ” ክብል ኣገንዚቡ።
ነታንያሁ ኣብ መወዳእታ፡ ስርዓት ኣሳድ 

ድሕሪ ምውዳቑ ናብ ውሽጢ ሶርያ 
ኣትዮም ሰፊሕ ግዝኣት ተቘጻጺሮም 
ዝርከቡ ሓይልታት እስራኤል፡ ንዘይተወሰነ 
ግዜ ኣብኡ ክጸንሑ ምዃኖም’ውን 
ኣረዲኡ።

 ንከበሳታት ጎላን ናይ ሶርያ ካብ 1967 
ኣትሒዛ ተቘጻጺራ ዘላ እስራኤል፡ ካብ 
ዕጡቓት ሓይልታት ሶርያ ክመጽኣ 
ንዝኽእል ወተሃደራዊ ስግኣታት ንምግታእ 
ክትብል፡ ኣብ ደቡባዊ ክፋል ሶርያ ሓድሽ 
ግዝኣት ከምዝሓዘት ትገልጽ።

ተወሳኺ
ኣብ ፈረንሳ፡ ኣብ ኣስታት 300 

ግዳያት ጾታዊ ዓመጽን ግህሰትን 
ዝፈጸመ ሓኪም ናብ ፍርዲ ቀሪቡ።
እቲ ጆል ለ ስኮርነች ዝተባህለ ወዲ 

74 ዓመት ሓኪም፡ ክኢላ መጥባሕቲ 
ኰይኑ፡ ኣብ ልዕሊ መብዛሕትአን 
ቈልዑ ዝዀና 299 ግዳያት እዩ ነቲ 
ጽዩፍ ተግባር ፈጺሙዎ። 
ንሱ፡ ኣብዚ ሰሙን’ዚ ናብ መጋባእያ 

ቤት-ፍርዲ’ታ ሃገር ኣብ ዝቐረበሉ እዋን፡ 
“ክትዛረብሉ ዝኸብድ ኣዝዩ ዘፈንፍን 
ተግባራት እየ ፈጺመ” ክብል ተናዚዙ። 
በዚ ከኣ፡ ኣብ ታሪኽ ፈረንሳ ኣብ 

ልዕሊ ትሕቲ-ዕድመ ዝኸፍአ ጾታዊ 
ዓመጽን ግህሰትን ዝፈጸመ ሰብ ተባሂሉ፡ 
ብማዕከናት ዜና’ታ ሃገር ፍሉይ ቆላሕታ 

ረኺቡ ኣሎ።
ንሱ እዚ ኩሉ ዝፈጸሞ ጉድ ክቃላዕ 

ዝኸኣለ፡ ጓል 6 ዓመት ቈልዓ ጐረቤቱ፡ 
ኣብ ኣፍ-ደገ ገዝኡ እናተጻወተት እንከላ 
ከምዝዓመጻ ንኣደኣ ድሕሪ ምሕባራ እዩ።
ፖሊስ ፈረንሳ ናብ ቤቱ ብምእታው 

ኣብ ዝገበሮ ተፍትሽ ድማ፡ ጽዩፍ ትሕዝቶ 

ዘለዎ 300 ሽሕ ስእሊታትን ቪድዮታትን 
ኣብ ኮምፕዩተሩ ተጻዒኑ ጸኒሑዎ። 
እዚ ካብ 1989 ኣትሒዙ ኣብ ልዕሊ 

ትሕቲ-ዕድመ ጾታዊ ገበናት ክፍጽም 
ዝጸንሐ ክሱስ፡ ኣብ 2020 እውን 
ብዝቐረበሉ ተመሳሳሊ ክሲ ን15 ዓመት 
ክእሰር ተፈሪዱ ከምዝነበረ’ዩ ዝንገረሉ።
በዚ ሕጂ ቀሪቡሉ ዘሎ ሓድሽ ክሲታት 

ገበነኛ ኰይኑ 
ምስ ዝርከብ ከኣ፡ 
ኣብ ርእሲ’ቲ 
ናይ 15 ዓመት 
መቕጻዕቲ ናይ 
20 ዓመት ጽኑዕ 
ማእሰርቲ ክውሰኾ 
ከምዝኽእል፡ ሰብ-
ሞያ ሕጊ ፈረንሳ 
ይሕብሩ።

ኮንጎ - ብዘይተፈልጠ ሕማም ልዕሊ 
50 ሰብ ሞይቶም

ኣብ ደ.ሪ.ኮንጎ፡ እንታይነቱ ዘይተፈልጠ 
ሓድሽ ሕማም ንልዕሊ 50 ሰብ ድሕሪ 
ምቕታሉ፡ ኣብ ሰብ-መዚ ጥዕና’ታ ሃገር 
ከቢድ ሻቕሎት ፈጢሩ ከምዘሎ ተሓቢሩ።
እቶም ሰብ-መዚ ጥዕና ዝሓለፈ ሰኑይ 

ንኣገልግሎት ዜና ‘ኣሶሸትድ ፕረስ’ 
ኣብ ዝሃቡዎ ሓበሬታ፡ እቶም በቲ 
ሕማም ዝተለኽፉ ሰባት ምልክታት ምስ 
ተራእዮም፡ መብዛሕትኦም ኣብ ውሽጢ 
48 ሰዓታት ከምዝሞቱ ገሊጾም። 
በዚ ከኣ፡ እቲ ሕማም ፈጺሙ ዕድል 

ዘይህብ ኣዝዩ ሓደገኛ ምዃኑ ክግንዘቡ 
ክኢሎም ከምዘለዉ፡ ወሲኾም ኣረዲኦም።
ቤት-ጽሕፈት ውድብ ጥዕና ዓለም ኣብ 

ኣፍሪቃ ብወገኑ ኣብ ዝዘርግሖ ሓበሬታ፡ 
እቲ ዘይተፈልጠ ሕማም ዝሓለፈ 9 

ለካቲት ኣብ ‘ቦሎኮ’ ዝተባህለት ሓውሲ-
ከተማ ከምእተበገሰ ድሕሪ ምጥቃስ፡ 
ኣብታ ከተማ ሰለስተ ቈልዑ ስጋ መንካዕ 
ድሕሪ ምብልዖም ኣብ ውሽጢ 48 
ሰዓታት ከምዝሞቱ ገሊጹ።
እቶም ቈልዑ ቅድሚ ሙማቶም፡ ናይ 

መድመይቲ ምልክታት ዘለዎ ብርቱዕ 
ረስኒ ከምዝነበሮም’ውን፡ እቲ ቤት-ጽሕፈት 
ወሲኹ ጠቒሱ።
ኣብ ከም ደ.ሪ.ኮንጎ ዝኣመሰላ - ስጋ 

መንካዕ፡ ህበይን ካልኦት እንስሳ-ዘገዳምን 
ብሰፊሑ ኣብ መዓላ መግቢ ሰብ ክውዕል 
ዝረኣየለን ሃገራት፡ ‘እቶም ንእንስሳታት 
ጥራሕ ዘጥቅዑ ቀተልቲ ሕማማት ናብ 
ሰብ ከይሰጋገሩ’ ዝብል ካብ ቅድም 
ዝጸንሐ ስግኣታት ከምዘሎ ይፍለጥ።

ውድብ ጥዕና 
ዓለም ኣብ 2022 ኣብ 
ዝዘርግሖ ጸብጻብ፡ 
“ኣብዘን ዝሓለፋ 10 
ዓመታት፡ ተርእዮ 
ናይ ከምዚኦም 
ዝኣመሰሉ ተላባዕቲ 
ሕማማት ኣብ 
ኣፍሪቃ ብልዕሊ 
60% ወሲኹ ኣሎ” 
ክብል ገሊጹ ነይሩ።

